
 Ɛyɛ m’anigye sɛ mewɔ ha anɔpa yi, ɛna meretie saa afutuo
yi, berɛ a mereba apa no so yi. Mepa mo kyɛw sɛ maka

akyire. Nanso ayarefoɔ no a wɔwɔ akyire hɔ no, wɔ kaar mu,
ayarefoɔ teaseɛnam mu, te sɛ, na—na ɛsɛ sɛ mekyere wɔn a
wɔntumi mma mu, mo hunu, ansana mɛtumi akɔ mu.
2 Afei, mentumi nhunu sɛ onuabaa no a ɔwɔ ɔno—ɔno akumaa
no, sɛ ɔrentumi nsane n’akyi awia yi a. Mepɛ sɛ meka asɛm no
anwummerɛ yi, nso, sɛ ɛyɛAwurade pɛ a. Sɛ ɔrentumi nsanemma
nhyira no mu a afei, berɛ a na megyina hɔ mmerɛ tenten sei no,
ɛyɛ, ka kyerɛ no sɛ, ɔbɛtumi de abɔfra no aba seesei. Nanso sɛ
ɔbɛtumi asane aba a, yei, anadwo yi a, ɛbɛyɛ papa kakra ama
yɛn. Nanso ma biribiara a ɔbɛtumi ayɛ, deɛ ɛkyerɛ biara. Adɛn,
ɔrentumi nsane mma, yɛde abɔfra kumaa no bɛba seesei ama
nhyira no. Na afei, yeinom nyinaa…Berɛ a merekasa yi, sɛ ɔpɛ
sɛ ɔba seesei a, na yei bɛyɛ berɛ no.
3 Afei, anadwo yi, asɛm titiriw bi wɔ hɔ, me—mepɛ sɛ me
kasa fa asɛmtire bi ho anadwo yi, nkɔmhyɛ nkransɛm: Owura,
Yei Ne Berɛ No? Enti sɛ ɛyɛ Awurade pɛ a, mepɛ sɛ mekasa fa
saa asɛmtire yi ho anadwo yi. Yei Ne Berɛ No, Owura? Anaasɛ,
Owura, Yei Ne Berɛ No? mmom. Na afei mepɛ sɛ me fa saa
akwanya yi, ɛwɔ asafo no anim. A, nnoɔma bebree na ɛsiiɛ wɔ
nna kakra a ɛdi akyire no mu, ɛno kyerɛ a—a biribi kɛseɛ bi a
mente aseɛ. Mmom yɛyɛ, yɛn berɛ biara…Onyankopɔn akwan
mu boro nnipa nhwehwɛmu so, enti ɛsɛ sɛ yɛnam gyidie so nante.
Sɛ obiara bɛtumi akyerɛ Onyankopɔn mu a, ɛnneɛ na ɛho nhia
bio sɛ yɛbɛnya gyidie, ɛfiri sɛ wo—wonim afei. Nanso yɛnam
gyidie so na yɛnante.
4 Na anɔpa yi, mesusuu sɛ mɛbɔ mmɔden sɛ mɛnya asɛmpatrɛ
som, ɛfiri sɛ, asɛ me sesaa m’adwene akyire yi a mebaa fam ha
na mehunuu bebree sɛ wɔgyina hɔ, na wɔretwɛn mmerɛ tenten
paa. Na afei, anadwo yi, ebia obi wɔ ha, na afei mɛtumi akɔ so
wɔ yei mu deɛ mepɛ sɛ meka.
5 Adeɛ baako a mepɛ sɛ mede to dwa, berɛ a mo mu bebree
ahyia, mo mu bebree akabom. Ɛyɛ biribi a megyaee sɛ mede
bɛto dwa wɔ nnawɔtwe kakra ni. Ɛno yɛ, wayi wo mpaeɛ ano
ɛfa ɛtoɔ asɛm a mene aban no nyaaeɛ no ho. Wasiesie awie.
Na enti yɛyɛ…Ɛyɛ—ne nyinaa aba awieɛ seesei. Sɛdeɛ mo mu
dodoɔ no te aseɛ deɛ wɔnya tiaa me na ɛyɛ saa sika nkrataa
wɔyɛɛe maa asɛmpatrɛ no, na nso wɔbɔɔ mmɔden kaa sɛ wɔyɛ
me dea wɔ abɔntene hɔ. Na wɔpɛ sɛ metua dɔlla mpem ahasa ne
aduonnum-biribi sɛ na ɛyɛ me ara m’agyapadeɛ, na ɛnyɛ saa. Na
ɛyɛ asɛmpatrɛ no. Na asafo no nim fa saa ho. Mo nyinaa nim fa
ho. Na awieɛ no wɔduruu baabi hɔ sɛ…

6 Mɛma mo deɛ ɛsiiɛ no ho nkyerɛkyerɛmu kakra. Ɛbɛyɛ
mfirinhyia mmiɛnsa kɔsi nnum, ɛbɛyɛ, mfirinhyia nnum ni,
mesusu saa, wɔ asɛm no mu no, ɛna akyire ne animu, ɛne suban
ɛne biribiara. Mmom ɛyɛ me anisɔ paa sɛ wɔanya biribiara antia
me, enti wɔantumi ankye me wɔ bɔne bi ho. Enti biribiara nni hɔ
a wɔbu me fɔ wɔ ho, gyesɛ, wɔkaa sɛ, me—mennim deɛ ɛkyerɛ,
me ara, mesusu saa, sɛ mennim dodo fa mmara ho. Wɔde sika
nkrataa no bɛbrɛ me na matwerɛ me din, mede me din ahyɛ so,
de ato asɛmpatrɛ mu. Nanso afei, mmerɛ tenten a mede me din
hyɛɛ so no, na wɔyɛ me dea, mo ahu. Ɛmfa ho…Ɔkaa sɛ, “Ɛyɛ
paa ma wo, te saa. Nanso na wɔyɛ wo dea, na afei wode ma asafo
no. Nanso sɛ wode wo din hyɛ so pɛ a, na ɛyɛ wo dea, ɛmfa ho ne
deɛ wɔhyehyɛeɛ. Wɔtwerɛ brɛɛ wo.” Enti…na sɛ wɔde too…
obi twerɛɛ so “wo ankasa akyɛdeɛ,” anka ne nyinaa yɛ. Nanso
wɔtwerɛɛ sɛ, “William Branham.” Wohu? Na berɛ a mede me din
ahyɛ so no, ayɛ saa. Na ne nyinaa ne no. Enti na wɔn…Na afei
awieɛ no wɔde mpaeɛ…
7 Na afei ɛnkyɛree koraa, mo nim, wɔn…Menyaa
anisoadehunu sɛ ɔbarima kɛseɛ, tuntum, kumɔnn, wisie tumm,
ɛhono, te sɛ dɛnkyɛm, onipa ɔbaae, ɔreba menkyɛn, ɔde dadeɛ
nsateaa. Na mewɔ sekan ketewa bi, te sei. Na ɔwɔ wɔ ne ho,
“United States aban.” Na mantumi anyɛ ho hwee. Na menni
hwee. Na afei Awurade baa beaɛ hɔ, na ɔdii so nkonim. Na
mokae sɛ mereka saa akyerɛ mo, mmerɛ tenten a abɛsene korɔ
no.
8 Na wɔgyaegyaee nnoɔma mu, da foforɔ no. Na me
mmaranimfoɔ no, Owura Orbison a ɔwɔ New Albany, ɛna
Ice ne Miller wɔ Indianapolis, wɔ ɛtoɔ asɛm ho, wɔfrɛɛ me,
ɛna wɔka kyerɛɛ me sɛ, “Bra fam.” Na mekɔɔ hɔ, Onuabarima
Roberson ɛne me, ɛne me yere, ɛne wɔn a wɔhwɛ asafo no
agyapadeɛ so wɔ ha, ɛne yɛn nyinaa. Yɛkɔɔ fam. Na wɔka kyerɛɛ
yɛn sɛ na wɔyɛ, aban no, na wɔwɔ ɔpɛ sɛ wɔgyaegyae nnoɔma
mu.
9 Namekaa sɛ, “Me, sɛ mede obiara ka a, mɛtuawɔn ka. Nanso
meyɛ deɛ ɛyɛ paa. Nanso,” mekaa sɛ, “menne saa ka no.” Na
enti mekaa sɛ, “Me—me…Ɛyɛ, nokorɛni. Onyankopɔn nim. Na
adɛn nti na wammɔ me soboɔ, afei, sɛ medi fɔ a?” Mekaa sɛ,
“Mfirinhyia nnum ni na wɔrebɔ mmɔden ayɛ, nanso wantumi
annya hwee yɛ wɔ ho.” Enti mekaa sɛ, “Daabi, mengye ntom.
Merentua ka kɔsi sɛ wɔbɛkyerɛ sɛ mede ka.”
10 Na afei mmaranimfoɔ no faa me kɔɔ mu na ɔkasa kyerɛɛ
me, na ɔkaa sɛ, “Afei, yɛbɛtumi ahwɛ asɛm no. Aban no bɛbɔ
mmɔden.” Na ɔkaa sɛ, “Sɛ wɔyɛ saa a, adeɛ baako pɛ a wɔtumi
hunu tia woɔ, ɛne sɛ wo…” Deɛ me, deɛ, kwan a me faa so yɛɛ
no. Manyɛ ɛno…
11 Mennim hwee fa nwoma a worekorasoɔ ho, enti na ɛsɛ sɛ
meyɛ no kwan amesusuu sɛmɛyɛ no nokorɛ so. Na ɛno—ɛno ankɔ

sikakorabea wɔ me din mu. Wɔde kɔɔ sikakorabea berɛ biara
ɛwɔ asafo asɛmpatrɛ din mu ɛne deɛ ɛkeka ho, hwɛ, enti na ɛnyɛ
biribiara a mɛtumi ayɛ afa ho. Na me…
12 Ɔkaa sɛ, “Ɛyɛ, wɔwɔ ɔpɛ sɛ wɔgyaegyae nnoɔma mu,
agye dɔlla mpem dunnum, ɔde dɔlla mpem du asotwe.” Na
mmaranimfoɔ no sika yɛ mpem dunnum. Ɛno na ɛmaa meyɛɛ
mpem aduannan. Na enti afei wɔpɛ sɛ nnum ka ho, mesusu sɛ
ɛyɛ seesei. Enti me kɔɔe…
13 Mekaa sɛ, “Ɛhe na mɛnya dɔlla mpem aduannan wɔ wiase?”
Mekaa sɛ, “Monim, me sikakorabea nhyehyɛeɛ wɔ ha no, ɛkaa sɛ
ɛbɛyɛ dɔlla ɔha, anaasɛ ebia deɛ ɛsua.” Mekaa sɛ, “Ɛhe na mɛnya
dɔlla mpem aduannan-biribi?” Na mekaa sɛ, “Me nni biribiara
dedi agyinamu. Me nni bi koraa. Ne nyinaa ne no.”
14 Ɛna ɔkaa sɛ, “Owura Branham,” ɔkaa sɛ, “deɛ ɛteɛ nie. Sɛ
yɛka asɛm no a,” ɔkaa sɛ, “akyinnyeɛ biara nni ho sɛ yɛbɛtumi
adi asɛm no akyi.” Ɔkaa sɛ, “Nanso deɛ ɛwɔ ha nie. Yɛbɛtumi
abɔ, ɛfiri sɛ deɛ mɛyɛ nie. Wɔrebɛgye deɛ ɛyɛ wo dea nyinaa ɛfiri
sɛ wo de wo din ahyɛ so. Na wɔrebɛgye ato mu sɛ ɛyɛ wo dea,
ɛwɔ mu sɛ wɔde too sikakorabea wɔ asɛmpatrɛ din mu, asafo,
Branham asɛmpatrɛ, na afei asɔre.”
15 Na berɛ baako mpo nni hɔ a, wɔbɛtumi ahunu pesewa baako
a mesɛee no wɔ me ara me ho. Ɛno ne nokorɛ no. Onyankopɔn
nim. Mmarima bi te ha seesei ara, a na wɔka me ho berɛ nyinaa.
Pesewa baako nni hɔ a mesɛee no wɔ me ara me ho. Ne nyinaa yɛ
ma Onyankopɔn Ahennie, baabiara, sikakrataa biara, biribiara
a aka.
16 Nanso, hwɛ saa, nanso ɛno mfa ho. Na ɛyɛ—ɛsɛ sɛ ɛyɛ me
dea, ɛdikan, ɛna afei asafo no, asɛmpatrɛ no. Na wɔwɔ kwan bi a
wɔbɛyɛ no, monim, dwanekwan ahodoɔ nyinaa a wɔbɛtumi ayɛ.
Enti afei mekaa sɛ, “Ɛyɛ, me—merenyɛ saa.”
17 Na ɔkaa sɛ, “Ɛyɛ, sɛ yɛtra asɛm saa kwan no so a, ɛfiri
sɛ, mɛ—mɛka akyerɛ wɔn ‘me ara makyɛdeɛ.’ Wahu? Mɛkyerɛ
wɔn, ɛnam aban no so, ‘me ara makyɛdeɛ.’” Na mekaa sɛ,
“Afei, sɛ meyɛ saa a, dɔlla mpem du nyinaa bɛyɛ apɛgyadeɛ.
Na afei wobɛsane aba mu bio, na wɔbɛkura wo mu mfirinhyia
nnum foforɔ, a wɔrehwehwɛ ne nyinaa mu.” Wohu? Sɛ wotwerɛ
sikakrataa a, ɛfa nhehwɛmufoɔ so. Wɔtwa no mfonini, nya
sikakrataa no bi. Ɛwɔ mu, menyaa sikakrataa no nyinaa bi, nso,
a ɛfaa mu. Enti wɔkaa sɛ, “Ɛhɔ ne baabi a wɔnya woɔ, akyire bio
pɛɛ.”
18 Na ɔkaa sɛ, “Biribi foforɔ, Owura Branham, sɛ wo, wafrɛ wo
aba aban no mu, te saa a, ɛwɔ nhwehwɛmu mu a, ɛmfa ho ne deɛ
wobɛyɛ, ɛwɔ ɔman no ani so, ‘Woyɛ obi a wonka nokware.’ Wohu?
Nanso ne nyinaa ne no.”
19 Monhwɛ saa Baptis sɔfoɔ kumaa yi a ɔwɔ Mississippi ha
yi, saa onua kumaa no. Ɔbaa bi kaa sɛ ɔbaae ɛna ɔbɛdidii no
atɛm. Na saa ɔbarima no de adanseɛ baae firii ɔman no mu ɛne

baabiara, na ɔnni kuro no mu mpo, nna kakra ansana no, da no,
anaasɛ adekyeɛ akyi, ɛyɛɛ saa maa ɔtemuafoɔ no na ɔpɛ sɛ ɔdane
no na ɔma no saman ɔbaa no ma nneyɛɛ bɔne nti. Ɔbarima no
kaa sɛ, “Ma ɔbaa no nkɔ.”
20 Naberɛ awɔde ɛno tooMonitor sɔhwɛmuno,wɔ ɔman nomu
no, monim deɛ ɛsiiɛ? Amerika nkurɔfoɔ ɔha mu aduɔson-nnum
kaa sɛ, “Baabi a wisie wɔ no, ogya wɔ hɔ.” Na saa oniiko ketewa
yi, ɔnni fɔ sɛdeɛ mɛyɛ, anaasɛ obi foforɔ biara, bɛyɛ adwuma ɛwɔ
ne nna a aka no ase, berɛ a na ɔne no nni hwee yɛ koraa.
21 Menyaa atenka bɔne paa, berɛ kakra ni, sɛ me susu sɛ mede
me nkwa ato Onyankopɔn Ahennie no so, sɛ mebɔ mmɔden ama,
ahwɛ sɛ nkurɔfoɔ bɛtua wɔn toɔ na wɔayɛ nnoɔma, na wɔayɛ deɛ
ɛyɛ, na mama wɔn a wɔnka nokware abɛyɛ nnipa papa; na ɛsɛ sɛ
meyɛ te sɛ na menka nokware, me ara. Mesusuu sɛ, “Ɛdeɛn koraa
na mayɛ wɔ wiase?”
22 Na afei ɛbaame nkyɛn, ɛname hwɛɛ Twerɛ Kronkron nomu.
Onipa biara a ɔwɔ Twerɛ Kronkron no mu no, yɛnyi obiara mfiri
mu, a na ɔwɔ honhom mu dibea bi no, sɛ Satan antumi annya
wɔn wɔ suban pa so anaasɛ biribi a, aban no kyeree wɔn. Monkɔ
akyire hɔ pɛɛ baabiara a mopɛ, kwan no nyinaa so: Mose, Daniel,
Hebrifoɔmmɔfra, Yohane Suboni. YesuKristo nam amrado no so
na ɔwuiɛ, owuo asotwe. Paulo, Petro, Yakobo Kɛseɛ no, Yakobo
Ketewa no, wɔn mu biara wuwuui wɔ aban no ase.
23 Ɛfiri sɛ, ɛyɛ, aban biara, ɛyɛ akonwa—ɛyɛ Satan akonwa.
Yesu kaa saa. Twerɛ Kronkron no ka saa. Wohu? Aban biara ɛyɛ
bonsam na ɔdi soɔ. Aban bi reba a Kristo bɛdi wɔn so, nanso
ɛno wɔ mfirinhyia Apem ahennie no mu. Nanso yei, saa ahennie
ahodoɔ yi seesei, ɛmfa ho ne sɛnea yɛdwene sɛ wɔyɛ, nanso, wɔn
akyi no, wɔyɛ—wɔyɛ Satan na ɔdi wɔn so. “Saa ahennie yi,” ɔkaa
sɛ, “wɔyɛ me dea. Mede yɛ deɛ mepɛ sɛ meyɛ biara. Mede wɔn
bɛma Wo, sɛ Wobɛsom me a.”
24 Yesu kaa sɛ, “Firi ha kɔ, Satan. ‘Wo deɛ som Awurade, na
Ɔno nko ara na ɛsɛ sɛ wo som no.’”
25 Na afei m’aba mu buuiɛ. Meyere retie me. Mekɔɔ so, mekaa
sɛ, “Daabi, owura. Me, sɛ mede ka a, mɛtua ka no. Menne ka no,
na menntua ka no. Ne nyinaa ne no.” Mekaa sɛ, “Ɛbɛyɛ dɛn na
mɛtumi atua, sɛ ɛteɛ biara?”
26 Enti, mekɔɔ fie. Mekaa sɛ, “Meda, hohoro mmɔfra no anim.
Siesie wɔn ntaadeɛ. Merefiri ha.” Mekaa sɛ, “Wɔrenyɛ mpo…
Biribiara, ɛyɛ asi tiri ase.”
27 Mekaa sɛ, “Deɛn na mayɛ? Monka nkyerɛ me.” Mekaa sɛ,
“Nso, me, dɔlla mpem aduannan? Hwew! Monhunu deɛ ɛno
kyerɛ ma me.”

Na ɔbaa no baa mu, sɛdeɛ yere kumaa fɛɛfɛ no bɛyɛ no, ɔkaa
sɛ…

Mekaa sɛ, “Merefiri ha.”

28 Ɔkaa sɛ, “Wosusu sɛ ɛbɛyɛ ade papa biara? Wabɔ mpaeɛ wɔ
ho nso?”
29 Mesusuu sɛ, “Ɛyɛ, ebia ɛbɛyɛ sɛ mɛbɔ mpaeɛ bio.” Mesane
kɔɔ mu. Ayɛ te sɛ deɛ Ɔka kyerɛɛ me, Twerɛsɛm bi.
30 Berɛ biara, yɛpɛ sɛ yɛhwɛ Twerɛsɛm no, deɛ Onyankopɔn
yɛɛeɛ faa ho, mo ahu.
31 Na dakoro bi, wɔbisaa No sɛ, monim, wɔrebɔ mmɔden—
wɔrebɔmmɔden abuNo fɔ ama aban no.Wɔkaa sɛ, “Ɛyɛ papama
yɛn Yudafoɔ a yɛde yɛn ho sɛ yɛtua sika anaasɛ ɛtoɔ ma Kaesare
anaa?”

Ɔkaa sɛ, “Wo wɔ pesewa?” Ɔkaa sɛ, “Hwan tiri na ɛda soɔ?”
Ɔkaa sɛ, “Kaesare dea.”

32 Ɔkaa sɛ, “Afei momfa Kaesare nnoɔma ma Kaesare. Ɛna
momfa Onyankopɔn adeɛ, nnoɔma a ɛyɛ Onyankopɔn dea.”
33 Mesusuu ho. Medanee me ho wɔ Twerɛ Kronkron no mu
na mekenkanee. Mesusuu sɛ, “Nokorɛ ni, Awurade, ɛyɛ nokorɛ.
Nanso yei nyɛ Kaesare dea. Na yei yɛ Wo dea. Na ɛnyɛ Kaesare
dea. Sɛ na ɛyɛ me dea a, na ɛsɛ sɛ metua ɛtoɔ ka bebree anaasɛ
biribi, ɛyɛ, ɛno bɛyɛ sononko, sɛ na ɛyɛ Kaesare dea. Nanso, yei,
yei yɛ Wo dea. Wohu? Na ɛyɛ—ɛnyɛ Kaesare dea, deɛ ɛdikan no.”
34 Mo nim, Berɛ biara Ɔwɔ mmuaeɛ no wɔ Asɛm no mu.
Mekenkanee kakra bi, na Ɔkaa sɛ, “Ka sɛ, Simon, wo nni apataa
darewa wɔ wo kotokuo mu?” Wahu? “Berɛ biara mokura darewa
ketewa ɛna ahoma. Na anɔpa yi mede bi too hɔ, wɔ apataa
sikakorabea fam hɔ wɔ—wɔ asutene no mu, monim.” Ɔno Ɔkaa
sɛ…“Mede bi too hɔ, na sikakorabea no nokorɛni ɔbɛma deɛ
ɔwɔ no. Kɔ fam hɔ na to darewa no wɔ asutene no mu. Na
sɛ wo duru kokoɔ no so a, bue n’anom, wo hu, na ɔbɛ—ɔbɛma
sika mprempranneɛ no. Momma yɛnto wɔn suntidua. Mommfa
suntidua mmrɛ wɔn. Mohu? Monkɔ tua, Simon. Ɛno bɛyɛ Me ɛne
wo dea.”
35 Mesusuu sɛ, “Nokorɛ, Onyankopɔn. Wowɔ apataa
sikakorabea ɛne biribiara a aka, wɔ ɔman no mu. Mennim
sɛnea ɛbɛyɛ hɔ.”
36 Nanso yɛkɔɔ fam. Mewɔ anuanom bi wɔ asafo yi mu ha pɛɛ
a wɔgyinaa me sika no so, na mede sika too mu, na menyaa dɔlla
mpem aduannan, na metuaae firii hɔ.
37 Mekɔɔ fie. Na mepɛ sɛ mehunu kwan a me twerɛɛ saa
sikakrataa no, sɛ anka wɔbɛsane aba me so bio a. Mekaa sɛ, “Yei
yɛ sɛ meka sɛ manya faahodie afiri ɛtoɔ nyinaa ho. Ɛyɛ, ɛbɛyɛ
sɛ wɔwiee saa ɔbaako no, nokorɛ ni wɔbɛkɔ porɔeɛ mu wɔ ɛno
akyi.” Me kɔɔso frɛɛe, sikakorabea no, hwɛɛ sɛ wɔbɛyɛ a.

Na, awieɛ no, Bob ka kyerɛɛ me, ɔkaa sɛ, “Billy, wɔyɛɛe.”
38 Mekɔɔ mu na mede me nsa too ne yere kɔn mu, mekaa sɛ,
“Ɔdɔfoɔ, manya faahodie.” Atenka bɛn nie, sɛ manya faahodie!

39 Na enti mɛtumi atua ka seesei, wɔmaa no yɛɛ mmerɛ paa
maa me. Mɛtumi atua no de dɔlla mpem nnan afe biara. Afei,
mentumi ntena fie bio, anuanom. Ɛsɛ sɛmepue namekɔ adwuma.
Enti me—me…Ɛhia ma me sɛ metua ka. Na sɛ—sɛ Yesu amma
a. Na berɛ a ɛno, berɛ a Ɔyɛ saa no, ɛka no nyinaa asa afei sɛ ɛteɛ
biara.Wahu? Enti, afei, entime—mewɔ anidasoɔ sɛmo nyinaa…
Mo mpaeɛ…Na, anadwo yi, me ne biribi bɛkɔ so kakra ama
saa. Nanso mo mpaeɛ ne deɛ ɛboaa me. Meda mo ase, bebree.
Onyankopɔn nhyira mo. Ɛmfa ho ne baabi a yaduru, me werɛ
remfiri saa da.
40 Anadwo yi, sɛ ɛyɛ Awurade pɛ a, mepɛ sɛ meka nokorɛ no bi
amenim no. Na nya ahotosoɔ sɛmɛba. Afei, monkae:Awuranom,
Berɛ Bɛn Nie?
41 Afei, yɛrekɔ…Megyedi, wɔwɔ nhyehyɛeɛ pa paa de ma deɛ
aka no…nnawɔtwe yi. Na Ɛdwoada anadwo yɛ…Ɔsom ahodoɔ
no, anadwo yi, ɛnnɛ ne anadwo yi, ɛne Ɛdwoada. Ɛdwoada
anadwo yɛ anadwomu som. Na—na afei ɛno mamo Ɛbenada, Afe
Foforɔ Da; sɛ womfiri kuro yi mu a, wobɛtumi asane akɔ fie.
42 Na yɛbɛnya asɔfoɔ papa bi wɔ ha seesei ama saa nhyiamu no.
Yɛn, a—a ɔkasafoɔ akɛseɛ, na obiara akasa berɛ tia, kɔsi anadwo
dasuo mu. Na ɛtɔdabi a wɔyɛ awurade adidie, sɛ ɛwɔ santene
no mu a. Mennim sɛ ebia wɔyɛ saa berɛ yi, anaasɛ wɔnyɛ. Ɛwɔ
baabi a wɔde anigyeɛ team, na wɔreteateam, na wɔreto tuo, na
wɔrenom nsa, na wɔrekɔ soɔ, yɛyɛ awurade adidie no. Amen.
Yɛrefiri Afe Foforɔ no ase yie, yɛde awurade adidie no. Afei, wato
nsa afrɛ mo nyinaa. Na mewɔ anidasoɔ sɛ, mo, ɔsoro Nyankopɔn
bɛma mo akwanya bi ama mo atena ase sɛ mo bɛtumi a.
43 Afei, ansana yɛbɛkɔ Asɛm no so no, mepɛ sɛ meka yei, nso, sɛ
nokorɛ ni meda asafo yi ase, n’ asɔremma, ɛfa saa ntaadeɛ fɛɛfɛ
a motɔ maa me no. Meda moase, bebree. Ɛno dɔɔso ma me. Mo
nkrataa no nyinaa ɛne nnoɔma a ɛfa ɔno—ɔno—ɔno Bronya berɛ
mu, ɛne akyɛdeɛ ahodoɔ a mode brɛɛ abusua no, na, oh, me, na
wɔdɔɔso ma me. Ɛna beaeɛ ketewa bi a worentumi mfa wo nsa
nka beaɛ no wɔ m’akoma mu, biribiara rentumi nyɛ te saa, sɛ
mɛhunu sɛ ɛfiri mo hɔ. Na enti wɔn mu bi brɛɛ me wɔn Bronya
akyɛdeɛ ahodoɔ no bi wɔ sika mu.
44 Na wɔn mu binom de saa baae. Onuabarima baako de
kotokuomu nwoma brɛɛ me, na ɔtwerɛɛ me din hyɛɛ so. Paneɛ
ketewa bi a wohwɛ mu, na ɔwɔ Awurade Mpaebɔ no wɔ mu.
Na, oh, nnoɔma te saa, ɛyɛ, yɛbu no ademudeɛ. Me yere ɛna me,
ɛna mmɔfra no pɛ sɛ wɔka kyerɛ mo, “Yɛda moase, bebree.” Ɛyɛ
ketewa paa. Nanso mɛka yei, yei yɛ asɛm kɛseɛ paa a mesusu sɛ
obiara bɛtumi aka sɛ, “Onyankopɔn nhyira wo.” Biribiara nni hɔ
a ɛbɛtumi ayɛ kɛseɛ biara.
45 Afei, na ɛkɔ ma saa anuanom a wɔwɔ asafo yi mu ha no, a
wɔtɔɔ saa tuo no maa me no, Me—mehyɛɛ mataadeɛ no, nanso
me—mantumi amfa tuo no amma asɔre. Nanso na ɛyɛ…Anka

wɔbɛnya biribi atia me paa, anka wɔrenyɛ? Enti me—me—meda
mo ase nokorɔni, me nuanom. Na merebɛkenkane wɔn din wɔ
biribi ketewa so…Nanso anuanom no mu baako a na ɔwɔ soro
hɔ ɛnnora, ɔkaa sɛ, “Oh, ɛnyɛ—ɛnyɛ—ɛnna m’ase, Onuabarima
Branham. Ɛbɛma anigyeɛ no nyinaa afiri mu.” Wahu? Enti
mesusuu sɛ ebia wɔn a aka no bɛtumi asusu adekorɔ no ara bi.
Nanso mewɔ mo din. Wɔbɔɔ no afidie so. Mɛkae no berɛ biara.
Na Awurade nhyira mo kɛseɛ.
46 Na monim deɛ mede home, na mekɔ saa dan ketewa no mu
na me tena hɔ, na me tena hɔ nyinaa. Berɛ a wɔakyekyere me
no, merentumi nkɔ animu bio, afei medwene ahayɔ akwantuo
bi a meyɛɛ no baabi, anaasɛ mekɔɔ mpataayie. M’ani sɔ saa.
Onyankopɔn nhyira mo.
47 Afei, yɛbɛtumi asi yɛn tiri ase kakra, berɛ a yɛrebɛne Asɛm
no.Mewɔ ahotosoɔ sɛ abisadeɛ ahodoɔwɔ ha anɔpa yi, ɛdɔɔso ara
sɛ yɛbɛkenkane seesei. Enti mentumi nhunu sɛ, berɛ a yɛasi yɛn
tiri ase yi, w’abisadeɛ titiriw yi no, sɛ wobɛkora so wɔ w’akoma
mu a, na wo deɛ ma wo nsa so, na ka sɛ, “Onyankopɔn, Wonim
deɛ meredwene ho seesei.”
48 Awurade Yesu, Wohunu nsa biara. Na Wonim deɛ ɛwɔ ɛno
akyi. Ɛfam aseɛ hɔ wɔ nsa no ase yɛ abisadeɛ. Na yɛreba seesei,
ɔbuo mu, aba Onyankopɔn teasefoɔ no Ahennwa no anim, saa
adwinneɛ fitaa kɛseɛ no a atrɛ afa ɛberɛ mu no, baabi a Yehowa
Nyankopɔn te Hɔ, na Kristo Mogya no da afɔrebukyia no so
no. Na yɛkasa fa saa Mogya no ho no, ɛnam Ne so a ɔkaa
sɛ, “Mommisa Agya no biribiara wɔ Me Din mu, ɛbɛyɛ hɔ.”
Worentie, Onyankopɔn, anɔpa yi, na womma wɔn abisadeɛ no ho
mmuaeɛ? Mede me mpaeɛ ka wɔn deɛ ho, ɛnnɛ, sɛ Wobɛyɛ ama
yɛn.
49 Nnuku pii na ɛgu ha yi, Awurade, a wɔyareɛ nawɔwɔ amaneɛ
mu. Na wɔakyerɛkyerɛ yɛn wɔ Twerɛ Kronkron mu sɛ, “Wɔyi
firii Ɔhoteni Paulo ho nnuku ɛne nkatanimu, na wɔde guu
ayarefoɔ so, na ahonhom fi firii wɔn mu, na nyarewa firii hɔ.”
Na, Agya, sɛdeɛ yahunu no berɛ tenten no, na nokorɛni yɛnim sɛ
yɛnyɛ Ɔhoteni Paulo. Nanso, ne nyinaa akyi no, yɛnya atenka
sɛ na ɛnyɛ Ɔhoteni Paulo. Na ɛyɛ Kristo no a na ɔwɔ ne mu
no. Na Wote sɛ “deɛ wo teɛ ɛnnora, ɛnnɛ, ɛne daapem,” sɛdeɛ
Twerɛsɛm no kyerɛ no. Afei, saa nnipa yinom, Awurade, wɔgyedi
sɛ sɛ yɛbisa Onyankopɔn a, na wɔfa saa nnuku yinom na wɔde gu
wɔn ayarefoɔ so a, wɔn ho bɛyɛ wɔn den. Mebɔ mpaeɛ sɛ ɛbɛyɛ
saa, Awurade, berɛ a wɔde saa nnuku yinom bɛgu ayarefoɔ so no.
50 Na sɛdeɛ ɔkaaeɛ no, berɛ bi, Israel firi aseɛ wɔ wɔn adwuma
kwan so, na wɔrekɔ bɔhyɛ asase no so no, na Ɛpo Kɔkɔɔ no
twaa wɔn firii hɔ, ɛwɔ wɔn dwumadie kwan so pɛɛ. Nanso
Onyankopɔn hwɛɛ saa Ogya Fadum no mu, ɔde abufuhyeɛ ani,
na saa po no suroe. Na ɛbobɔɔ n’asorɔkye kɔɔ akyire, ne nsuo.
Na Israel faa asase pɛsɛɛ so, kɔɔ bɔhyɛ asase no so.

51 Afei, Awurade, ɛnnɛ, hwɛ fa Yesu Mogya no mu. Na Wohunu
saa gyidie dwumadie a yɛreyɛwɔ ha anɔpa yi. Nama Satan nsuro
na ɔmfiri hɔ. Na ma saa akwantufoɔ yi mu biara a wɔwɔ ha,
ɛna nnuku yinom mu biara bɛgu ne so, ma wɔn…ɛkwan no mu
mmue, na yadeɛ no mfiri hɔ, na ma wɔntu kwan nkɔ bɔhyɛ asase
no so, a Honhom Kronkron no di wɔn kan, Ogya Fadum no. Yɛ
ma yɛn, Awurade.
52 Afei, hyira ɔsom ahodoɔ no so, nsɛm no, nyinasoɔ no,
akenkan no. Na ma Honhom Kronkron no mfa Asɛm no, anɔpa
yi, na ɔnkyekyɛ Ne mu mma yɛn mu biara ɛdɛ so, Awurade,
sɛdeɛ yɛrenyini abɛne biribi kɛseɛ nwanwasoɔ bi a yɛnnim deɛ.
Yɛn akoma atu anammɔn nwanwasoɔ, Awurade. Na yɛbɔ mpaeɛ
seesei, berɛ a yɛde obuo rebɛn Wo ne W’Asɛm, sɛ Wobɛkyerɛ yɛn
aseɛ afa deɛ ɛkyerɛ ho. Ɛfiri sɛ yɛbisa no wɔ Yesu Din mu. Amen.

Afei, anadwo yi, mommma mo werɛ mfiri…Berɛ No, Berɛ
Bɛn Nie?
53 Na afei, anɔpa yi, mepɛ sɛ mebue, mo nso a mo wɔ mo Twerɛ
Kronkron no. Anaasɛ montwerɛ, sɛ mobɛhwɛ so a, wɔ Twerɛsɛm
no mu a, baabi a yɛpɛ sɛ yɛkasa firi mu, berɛ tiaa bi no, yɛhu no
wɔ Asomafoɔ no nnwuma Nwoma no mu. Yɛbɛtumi akenkane
baabi mmienu anaasɛ mmiɛnsa. Asomafoɔ no nnwuma 26:15,
ɛdikan. Asomafoɔ no nnwuma, ti 25 ɛne nyiyimu 15, wɔmfitiaseɛ
no.
54 Afei yɛpɛ sɛ yɛkenkan Asomafoɔ no nnwuma 23:11. Na
wobɛtumi de yei aka ho, sɛ wopɛ sɛ woyɛ a, ebia anka menni
berɛ a mede bɛkenkan, Filipifoɔ 1:20. Ne nyinaa fa saa kwan no
ara so, nsɛm korɔ no ara.
55 Afei, wɔ Asomafoɔ no nnwuma Nwoma no mu, 26:15, baabi
a ɛkenkan te sei:

Na mekaa sɛ, Wo ne hwan, Awurade? Na ɔkaa sɛ, Me
ne Yesu a wotaa no no.
…sɔre gyina, na gyina wo nan so: ɛfiri sɛ mayi me ho

adi akyerɛ wo wɔ saa botaeɛ yi nti, sɛ mayɛ wo somfoɔ
ne danseni wɔ saa nnoɔma a woahu, ne deɛ merebɛyi me
ho makyerɛ wo wɔ mu no;
Mɛgye wo mafiri ɔman no, ɛne Amanamanmu no

mu,…a meresoma wo wɔn seesei no nsam,
Sɛwobɛbuewɔn ani, nawɔadanewɔn afiri summuaba

hann mu, na wɔafiri Satan tumi ase aba Onyankopɔn
nkyɛn, na wɔanya bɔne fakyɛ, ɛne agyapadeɛ wɔ wɔn a
wɔnam gye a wɔgye me die no ate wɔn ho no mu.
Enti, O…Agripa, manyɛ ɔsoro adeɛ a wɔyi kyerɛɛ me

no ho asoɔden:
Mmom meka mekyerɛɛ wɔn a wɔwɔ Damasko kane,

ne wɔn a wɔwɔ Yerusalem, ne Yudea asase nyinaa
so, na wɔn…afei Amanaman no, sɛ wɔnsakyera wɔn

adwene na wɔnane mmra Onyankopɔn nkyɛn, na wɔnyɛ
nnwuma a ɛsɛ adwensakyera.

56 Wɔ Asomafoɔ no nnwuma 23, ɛne nyiyimu 11 bio:
Na anadwo a ɛdisoɔ no Awurade bɛgyinaa ne nkyɛn,

na ɔkaa sɛ, Ma wo bo nyɛ duru, Paulo: ɛfiri sɛ…wadi
me ho adanseɛ wɔ Yerusalem ha yi no, saa ara nso na ɛsɛ
sɛ wokɔ di adanseɛ wɔ Roma.

57 Ma Onyankopɔn mfa Ne nhyira kronkron no nka saa adom
kɛseɛ akenkan yi ho, a ɛyɛ Asɛm kronkron a ɛda yanim yi.
58 Afei, na meretie ɔbarima bi a ɔrekasa, anaasɛ ɔkasa,
ɛnkyɛree koraa, na ɔde asɛmfua Nokware nnyinasoɔ yɛɛ
adwuma. Na medwenee sɛ, “Ɛno yɛ asɛmfua fɛɛfɛ.” Metiee sɛ
wɔde yɛɛ adwuma mmerɛ bebree, “Nokware paa.” Ɛno yɛ…
59 Mehwɛɛ kasa asekyerɛ nwoma no mu, Webster, sɛdeɛ
Webster kyerɛ no, ɛyɛ “Pɛyɛ wɔ ɔno ara ne mu; ne tumi nni ano;
titiriw awieeɛ.” Na awieeɛ yɛ ɔno “Amen. Ne nyinaa ne no.”
Nokware nnyinasoɔ, ɛyɛ—ɛyɛ “Ɔno tumi a ɛnni ano,” asɛmfua
nokware nnyinasoɔ. Ɛyɛ—ɛyɛ, “Pɛyɛ wɔ ɔno ara mu. Ne nyinaa
ne no. Ɛno wie biribiara.”

Medwenee sɛ, “Ɛno yɛ animuonyam adeɛ. Ɛno yɛ asɛmfua
nwanwasoɔ.”
60 Na afei, asɛm yɛ adwene a wakyerɛ mu. Ɛdikan, ɛsɛ sɛ ɛyɛ
adwene, na afei abɛyɛ asɛm. Ɛfiri sɛ, wonka w’asɛm a wonnwene
ho.
61 Sɛ yɛka kasa foforɔ a, yɛnni adwene biara. Ɛyɛ Onyankopɔn
na ɔrefa adwene. Ɛyɛ Onyankopɔn nsusuiɛ a ɔde yɛn ano reyɛ
adwuma. Yɛnnwene ho anaasɛ yɛnnimdeɛ yɛreka sɛworeka kasa
foforɔ a, sɛ ɛyɛ nkanyan kasa a. Sɛ wokyerɛ aseɛ a, wonnim deɛ
woreka. Wo deɛ ka. Ne nyinaa ne no. Wohu? Ɛno yɛ Onyankopɔn.
Naworehyɛ nkɔm a,woremfawo araw’adwene nyɛ adwuma. Ɛyɛ
Onyankopɔn, ’ɛfiri sɛ woka nnoɔma a worennwene ho sɛ woreka
sɛdeɛ ɛteɛ no. Wohu?
62 Nanso asɛmfua nokware nnyinasoɔ yɛ “awieeɛ.” Na, ɛno nti,
mesusu sɛ ɛsɛ sɛ obiara nya awieeɛ. Na dwumadie kɛseɛ biara a
obi anya pɛn no, ɛsɛ sɛ nokware nnyinasoɔ bi wɔ n’akyi. Ɛmfa
ho ne deɛ na ɛteɛ, na ɛwɔ nokware nnyinasoɔ bi wɔ n’akyi. Na
onipa biara, sɛdeɛ ɔbɛnya biribi no, ɛsɛ sɛ ɔdikan nya nokware
nnyinasoɔ bi. Na ɛno ne mframa a ɛdi akyire no, ɛnam yei so,
sɛɛ, akyire yi ɛfa ɔfoforɔ no mu, kɔsi sɛ wobɛba saa nokware
nnyinasoɔ no, anaasɛ amen, anaasɛ awieeɛ no. Ɛfa deɛ woyɛ
ho…Wowɔ biribi a ɛsɛ sɛ wodekyekyere, wɔ nsɛm foforɔ mu
no. Ɛyɛ beaeɛ a ɛdi akyire a wɔde kyekyere, de ma dwumadie
biara. Ɛwɔ baabi. Ɛbɛtumi afa nnoɔma sononko bebree mu kɔsi
sɛ ɛbɛduru saa ahoma no a wɔde kyekyere no, nanso amen no wɔ
hɔ de ma ne nyinaa. Ɛsɛ sɛ biribi saa wɔ hɔ. Worentumi nkɔ so
wɔ abrabɔ mu a wonnya baako.



10 ASƐM A WAKA NO

63 Wo, berɛ a wowareeɛ no, na ɛsɛ sɛ ɛkyim fa wadwene mu,
biribi, kɔsi sɛ wopemm saa kyekyere dua no. Na ɛsɛ sɛ ɛyɛ ɔdɔ
dema wo yere, anaasɛ wo kunu. Ɛyɛ, ebia ɔbaa no ne ho nyɛ fɛ
te sɛ Yohane yere no; anaasɛ ɔbaa no, ɛyɛ, ɔnyɛ ɔno—ɔno yei,
sɛɛ. Mmom biribi wɔ ne ho, sɛ, wo, ɛpem woɔ. Wo—wo—woka
sɛ, “Ɔbaa no ebia ne ho ntumi nyɛ fɛ sɛ ɔfoforɔ no,” anaasɛ,
“Ɔbarima no n’ahoɔfɛ ntesɛ ɔfoforɔ no.” Mmom ɛsɛ sɛ nokware
nnyinasoɔ bi wɔ hɔ, sɛ saa onipa no yɛ sononko, na ɛhɔ ne baabi
a wo sɔ mu. Sɛ ɛno nni hɔ a, ɛbɛyɛ sɛ monnwareɛ. Saa kyekyere
dua no! Saa nokware nnyinasoɔ no!
64 Yɛbɛtumi asusu bebree ho a na wɔwɔ nokware nnyinasoɔ, wɔ
Twerɛ Kronkron no mu. Oh, sɛnea yɛbɛtumi afa, ɛwɔ saa Twerɛ
Kronkron no asutene no mu, na yɛawɔ ha nnawɔtwe mmienu firi
seesei; na mpo yɛntiti ani, sɛ yɛbɛsusu nokware nnyinasoɔ ho wɔ
Twerɛ Kronkron no mu a. Yɛmfa no sɛ, momma me mfrɛ baako
anaasɛ mmienu, mentwa no tia.
65 Monhwɛ Hiob, seesei, na ɔwɔ nokware nnyinasoɔ. Biribiara
kɔɔ bɔne maa saa onipa no, onipa papa. Afei, yɛrenka sɛ na ɔnyɛ
papa, ɛfiri sɛ Onyankopɔn kaa sɛ na ɔyɛ. Na obiara nni asase so a
na ɔte sɛ Yob. Na ɔyɛ pɛ, wɔ Onyankopɔn anim. Na ɔnim, ɛfiri sɛ
na ɔwɔ awieeɛ. Na ɔwɔ nokware nnyinasoɔ, berɛ a na biribiara
ayɛ sɛ ɛbɔ abira.
66 Yadeɛ tee atese. Ne nnamfonom bɛtumi aka sɛ, “Afei, wo
na wowɔ hɔ no, Yob. Ɛno kyerɛ sɛ woreyɛ bɔne. Wafom.” Na
afei bishopfoɔ no baae.Wɔfrɛɛ wɔn Yob awerɛkyekyerefoɔ. Na
sɛ anka wɔbɛkyekyere ne werɛ no, wɔanhu hwee gyesɛ bɔne wɔ
n’abrabɔ mu, ɛfiri sɛ na Onyankopɔn ne no adi dwuma kwan a
Ɔnyaaeɛ no so.
67 Na wɔkumm ne mma nyinaa. Ne—n’agyapadeɛ nyinaa
wɔhyee no. Ne—ne biribiara yɛɛ basaa. Na mpo na ne nkwa wɔ
tebea bɔne mu, ɔte nso a waboano mu, ɛfiri ne tiri so kɔpem ne
nan ase, mpɔmpɔ abobɔ no. Na mpo ne dɔfoɔ, dɛɛdɛ, saa mmɔfra
no maame, kaa sɛ, “Ɛsɛ sɛ wodome Onyankopɔn na wowu owuo
no.” Nanso ne nyinaa akyiri no, Hiob nyaa nokware nnyinasoɔ.
68 Oh, wɔ yadeɛ berɛ mu, sɛ anka yɛbɛtumi de yɛn ho akyekyere
saa nokware nnyinasoɔ no a!
69 Na Hiob nim sɛ wayɛ deɛ Yehowa rehwehwɛ. Na ɔwɔ gyidie
wɔ deɛ wayɛ mu, ɛfiri sɛ na Yehowa rehwehwɛ saa. Yɛbɛtumi ayɛ
saa. Yehowa hwehwɛɛ ɔhyeɛ afɔdeɛ de maa ne bɔne. Na Hiob,
ɛnyɛ ɔno nko ara, na mmom ne mma deɛ no, ayɛ ɔhyeɛ afɔdeɛ, na
deɛ Onyankopɔn rehwehwɛ nyinaa ne no.

“Oh,” wobɛtumi aka sɛ, “Mɛnya a anka deɛ Ɔrehwehwɛ
nyinaa ɛnnɛ ne no.”
70 Ɛnnuru ɛno so. Ɛyɛ gyidie nko ara a ɛwɔ N’Asɛm mu! Na wo,
sɛ woyɛ N’Asɛm nokware nnyinasoɔ a, wo bɛtumi, Nyankopɔn
bɔhyɛ biara a ɛwɔ Twerɛ Kronkron no mu no, wobɛtumi de wo

kra akyekyere ho. Ɛmfa ho ne asorɔkye a ɛrebɔ woɔ, wo daso ara
wakyekyere wo; wo nokware nnyinasoɔ.
71 Na ɔkɔɔ so ara sɔɔ mu. Na berɛ a n’awerɛkyekyerefoɔ no kaa
sɛ, “Wayɛ bɔne no,” na ɔnim sɛ ɔnyɛɛeɛ. Na ɔyɛ, ɛfiri sɛ na wayɛ
deɛ Yehowa rehwehwɛ. Na berɛ a ɔno ara ne deɛ…
72 Ɔbarima no baa mu, ɔkaa sɛ, “Wommɔfra no awuwu.”
Ɔfoforɔ baa mu, ɔkaa sɛ, “Wo nyoma no nyinaa ahye. Na ogya
bi firi soro na ɛbaaeɛ.”
73 Monhwɛ akyinnyeɛ a n’awerɛkyekyerefoɔ no yɛɛeɛ. “Mohu?
Ogya no firi soro na ɛbaaeɛ. Afei, Hiob, ɛno kyerɛ saa.” Ɛno
nkyerɛ hwee. “Afei, anka Ɔremmɔ wo mma, Hiob; woyɛ onipa
papa.”
74 “Nanso,” Hiob kaa sɛ, “Menim sɛ mayɛ deɛ ɛyɛ.” Ɔkɔɔ so ara
sɔɔ mu. Na ɔwɔ biribi a ɔbɛtumi akɔ wɔ so. Ɛne no. Na wagye ato
mu. Na wayɛ deɛ Onyankopɔn ka kyerɛɛ no sɛ ɔnyɛ pɛpɛɛpɛ, na
ɔwɔ ahotosoɔ paa. Ne nyinaa yɛ.
75 Afei berɛ a ɔbaa beaɛ hɔ no, berɛ a na saa nokware nnyinasoɔ
no a ɔkura mu no, afei awieɛ no ɔfirii aseɛ nyaa ɔtwee no mu
atenka sɛ ayɛ den, a na ɛmu ayɛ mmerɛ, na ɔrehurihuri, nanso
ɔfirii aseɛ maa ɛmu yɛɛ den. Na Honhom no baa ne so. Na ɔsɔre
gyinaa hɔ, a ɔyɛ odiyifoɔ, na ɔkaa sɛ, “Me nim sɛ me Dimafoɔ te
ase.” Amen. Hwɛ? Na wakyekyere no abɔ ne nokware nnyinasoɔ
no mu. Na ɔne no ahyia mu. Na ɔnim sɛ wayɛ deɛ ɛyɛ, na da bi
ɛsɛ sɛ ɔtwe firi hɔ. “Menim sɛ me Dimafoɔ te ase, na nna awieeɛ
no, Ɔgyina asase yi so. Sɛ nsonsono sɛe me nipadua yi a, wɔ
me honam mu na mɛhunu Onyankopɔn.” Afei ɔhunuu. Afei ne
nokware nnyinasoɔ no too sekyɛ.
76 Abraham, nokware nnyinasoɔ, ɔrefiri Babilon, ɔfiri
abantenten no mu, na ɔpue kɔɔ Sinar, na ɔpuee hɔ baabi a
ɔne ne papa kɔtenaaeɛ, na ebia ɔyɛ okuafoɔ. Nanso dakoro bi,
ɛwɔ kwaeɛ no mu baabi, ebia ɔretete aduaba, anaasɛ—anaasɛ
ɔbɛkum aboa ayɛ n’aduane; na baabi wɔ akyire hɔ, Onyankopɔn
kasa kyerɛɛ no, berɛ a na wadi mfirinhyia aduɔson-nnum. Na
ɔyɛ…Ɔno ɛne ne yere, Sara, na ɔbaa no yɛ aduosia-nnum,
na ɔnni abɔfra—ɔnni abɔfra. Na wɔnni mmɔfra biara. Afei
Onyankopɔn ka kyerɛɛ no sɛ, “Wonam Sara so rebɛnya ɔba.
Nanso, sɛdeɛ ɔbɛyɛ yei no, ɛsɛ sɛ wodi ntetemu.”
77 Onyankopɔn bɔhyɛ ahodoɔ no berɛ biara ɛgyina tebea bi so.
Ɛsɛ sɛ wo, nokorɛ paa…Ɛmfa ho ne sɛnea woka bɔhyɛ no ho,
ɛwɔ tebea bi ase, berɛ biara. Sɛnea yɛbɛtumi agyina wɔ ha na
yakɔ saa Twerɛsɛm no mu, akyire ne animu, dɔnhwere pii, hwɛ,
sɛ tebea no yɛ deɛ ɛkyerɛ biribi. Wo bɛtumi ayɛ biribi a ɛho
hia sɛdeɛ wo pɛ, nanso ɛnam bɔhyɛ no so na ɛgyina tebea bi so,
nyitohɔ, ɛne deɛ ɛkeka ho. Monhyɛ no nso.
78 Afei, “Abraham, ɔgyee Onyankopɔn diiɛ, na wɔbuu no
tenenee maa no.” Afei, ɛdeɛn a—a adebɔne paa a ɛbɛyɛ
sɛ wobɛhyia a—a anibue wiase, ɔbarima a wadi mfirinhyia

aduɔson-nnum, ɔne ɔbaa a wadi aduosia-nnum, na ɔne no atena
abom firi berɛ a na wɔyɛ awarefoɔ a wɔnyiniiɛ, ɛfiri sɛ na ɔyɛ
ne nuabaa fa, na afei ɔnam ne so rebɛnya abɔfra. Nanso na ɔwɔ
nokware nnyinasoɔ. Na biribiara nni hɔ a ɛbɛma no ahinhim.
79 Na berɛ a, bosome a ɛdikan no, na ɛmmma no, na ne
nokware nnyinasoɔ kura mu, ɛfiri sɛ na ɔnim sɛ wakasa akyerɛ
Nyankopɔn. Bosome a ɛtɔsommienu no, afe a ɛtɔsommienu,mfie
du, na wɔ mfirinhyia aduonu-nnum akyi, berɛ a na wadi ɔha, na
Sara adi aduɔkron no, na ne nokware nnyinasoɔ daso ara kura
mu.
80 Na Twerɛ Kronkron no kaa sɛ, berɛ a wɔtwerɛɛ ne wuo ho
dawurobɔ no, Ɔkaa sɛ, “Abraham wanhinhim wɔ Nyankopɔn
bɔhyɛ no ho, wɔ annyeanie mu, na mmom ɔyaa ahoɔden, reyi
Nyankopɔn ayɛ.”
81 Adɛn? Wadwene ho pɛn sɛ adɛn? Na ɔyɛ kann, nokorɛ. Na
adeɛ baako pɛ a na ɛsɛ sɛ ɔyɛ ne sɛ ɔtee ne ho firii ne nkurɔfoɔ ho.
Na Onyankopɔn anhyira no da kɔsi sɛ ɔyɛɛ saa no. Ɔfaa ne papa.
Ne papa wui. Ɔfaa Lot. Na berɛ a, Lot tee ne ho firii Abraham
nkyɛn no, afei Onyankopɔn baa ne nkyɛn, ɔkaa sɛ, “Afei nante fa
asase no so.” Wohu?
82 Setie, bɔhyɛ, wɔ tebea ahodoɔ mu, berɛ biara ɛne
Onyankopɔn ɛne N’Asɛm kɔ. Afei monhwɛ…
83 Momma yɛmfa Mose. Mose, ɔno—ɔno akoa-diyifoɔ a
ɔredwane no, na Onyankopɔn apagya no na watete no wɔ Farao
ahenfie. Ɛna—ɛna Mose de ne nyamesom mu nimdeɛ nteteɛ
pueeɛ, na ɔyɛ…onipa a ɔdikan a ɔkumm no. Afei, nkoguo
ketewa a ɛdikan no baae, afei na Mose suro sɛ ɔbɛwu.
84 Adɛn? Na ɔnni nokware nnyinasoɔ biara. Na ɔwɔ ne—ne
maame adanseɛ fa n’awoɔ ho. Na ɔyɛ abɔfra nwanwasoɔ. Na ɔwɔ
ne maame asɛm fa ho. Na ɔwɔ mmobɔeɛ no a Onyankopɔn wɔ
no krataa mu baabi, na watwerɛ, wahyehyɛ wɔ wɔn nkyɛn, sɛ
Onyankopɔn bɛsra Ne mma. Na ɔnim sɛ na ɛno ne berɛ no.

Te sɛ deɛ yɛyɛ seesei no, yɛnim sɛ biribi rebɛsi.
85 Afei, na Mose nim sɛ ɛno ne berɛ no, na ɔnim sɛ wɔayi no
ama saa, nanso na ɔnni nokware nnyinasoɔ. Wahu?
86 Na dakoro bi, wɔ serɛ no akyi no, berɛ a na wahwere
anisoadehunu no, Onyankopɔn yii ne ho kyerɛɛ no, wɔ nkyɛkyerɛ
a na ɛrehyeɛ mu. Na Ɔkaa sɛ, “Mose, mahunu Me nkurɔfoɔ
amanehunu. Mate wɔn apinisie ɛne esu, ɛfiri saa ahwɛfoɔ no
a wɔretwe wɔn aso no. Na makae Me bɔhyɛ. Maba fam sɛ
merebɛgye wɔn. Afei kɔ Misraim.” Oh, me!
87 Ɔkaa sɛ Mose, ɔrewiinwii, ɔreka sɛ, “Menkasa yie paa. Me—
megyeɛ no nyɛ papa paa. Wɔrennye me nni.”

Ɔkaa sɛ, “Ɛdeɛn na ɛwɔ wo nsam?”
Ɔkaa sɛ, “Poma.”

88 Ɔkaa sɛ, “To twene fam.” Ɛdanee ɔwɔ. Ɔkaa sɛ, “Sɔ ne dua
mu ma ne so.” Ɛsane danee abaa bio. Na ɔrema no awerɛhyɛmu,
adanseɛ bi.
89 Sɛ Onyankopɔn ma nokware nnyinasoɔ a, Ɔma adanseɛ no
ma saa nokware nnyinasoɔ no, berɛ biara.
90 Afei Mose, berɛ a na ɔwɔ fam hɔ no, na ɔtoo ne poma too
fam wɔ nkonyaayifoɔ no ɛne Farao anim no, na nkonyaayifoɔ no
baaeɛ na wɔtoo wɔn poma too fam nso, Mose antu mmirika anka
da sɛ, “Oh, ɛyɛ, namayɛmfomsoɔ. Ah, ɛyɛ nkonyaayifoɔ nnaadaa
mmerɛmmerɛ, ɛna ebia na mayɛ mfomsoɔ.”
91 Mmom na ɔnim. Na ɔwɔ ahotosoɔ sɛ ɔhyiaa Onyankopɔn,
na ɔgyinaa pintinn. Momma yɛnka sɛ wayɛ deɛ Onyankopɔn ka
kyerɛɛ no sɛ ɔnyɛ pɛpɛɛpɛ. Enti na Hiob ayɛ deɛ Onyankopɔn
ka kyerɛɛ no sɛ ɔnyɛ pɛpɛɛpɛ. Na Mose adi N’ahyɛdeɛ akyi. Afei,
monyɛ komm namonhwɛ Onyankopɔn animuonyam no. Mose na
wakyekyere no afam ne ne nokware nnyinasoɔ no ho, n’ahyɛdeɛ,
na ɔgyinaa pintinn. Na berɛ a ɔyɛɛ saa no, ne ɔwɔ no menee
awɔ no a aka no. Mohu? Na wakyekyere no ama saa nokware
nnyinasoɔ no.
92 Onyankopɔn kaa sɛ, “Sɛ wogye mmɔfra no a, mobɛsom Me
bio wɔ bepɔ yi so.”
93 Afei, ɔtamfoɔ no, wɔ kwan biara so a ɔbɛtumi no, ɔbɛbɔ
mmɔden sɛ ɔbɛyi wo afiri saa nokware nnyinasoɔ no so.
94 Ɛyɛ nokorɛ sɛdeɛ wɔfirii aseɛ firii Misraim no, wɔkɔ hyɛɛ
ntweaso pɛɛ wɔ Po Kɔkɔɔ no——no kɔn ho, mmepɔ wɔ afa a aka
no. Wɔfaa bonhwa bi mu, na Po Kɔkɔɔ no wɔ hɔ. Kwan biara
nni hɔ sɛ wɔbɛdwane afiri bepɔ no so, kwan biara nni hɔ sɛ
wɔbɛdwane kwan yei so, na Farao asraafoɔ reba kwan yei so.
Baabi bɛn nie a wɔbɛgyina!
95 Hwɛ sɛnea bonsam de wo hyɛ baabi a wonnim deɛ wobɛyɛ?
Nanso monkae, sɛ wakyekyere wo abɔ saa nokware nnyinasoɔ no
mu a, na wanya no.
96 Mose na ɔnim sɛ Onyankopɔn na ɔhyɛɛ no bɔ, sɛ, “Mobɛsom
wɔ bepɔ yi so berɛ a wobɛyi wɔn apue. Na maba fam, ɛnam wo
nsa so, sɛ merebɛgye wɔn na mede wɔn atena saa asase foforɔ no
so.” Ɔne ɛno tenaa pɛɛ. Na Onyankopɔn somaa apueɛ mframa na
ɔde bɔɔ nsuo no, firii po no ase, na wɔnantee wɔ asase pɛsɛɛ so.
Nokware nnyinasoɔ!
97 Sɛnea yɛbɛtumi afa Twerɛnsɛm no mu: Daniel, ne nokware
nnyinasoɔ; Sadrak, Mesak, ɛna Abednego, wɔn nokware
nnyinasoɔ; Dawid, ne nokware nnyinasoɔ; ne nyinaa, nokware
nnyinasoɔ.
98 Paulo nyaa baako, nso, ɔno a yɛrekenkan fa ho no. Na ɔwɔ
ɔfrɛ a Kristo-gyina mu, na ɔno ne ne nokware nnyinasoɔ. Ɛno
nti na na ɔnsuro deɛ Agripa bɛka. Ɔgyina hɔ, na Agripa yɛ
Yudani, sɛdeɛ yɛnim no. Na enti afei berɛ a ɔgyina saa ahemfo

yinom anim ɛne nnoɔma no, na Onyankopɔn aka akyerɛ no
dada sɛ ɔbɛgyina hɔ. Enti, na ɔwɔ nokware nnyinasoɔ, enti ɔkaa
Ɔsoro anisoadehunu no pɛpɛɛpɛ. Ɔkaa sɛ, “Menyɛ a…Namenyɔ
asoɔden wɔ ho. Na meyɛ…Mammu no animtia. Manyɛ meho
basaa.” Nanso ɔsɔɔ mu, na wanyɛ asoɔden. Ɔfaa mu, simma mu,
ɛfiri sɛ na ɛyɛ nokware nnyinasoɔ.

Na abrabɔ a ɛgyina-Kristo so biara no, ɛno ne wo nokware
nnyinasoɔ.
99 Afei, berɛ a ɔrehyia No, animu ne animu, ɛwɔ kwan a ɛkɔ
Damasko no so, a na ɛno kyerɛ Paulo dodoodo.
100 Afei, monkae, na ɔyɛ nimdefoɔ, ansaana. Na ɔyɛ onipa kɛseɛ
wɔ Twerɛnsɛm nomu. Nanso na ɔnni ahoma biara akyekyere dua
bi gyesɛ Sanhidrinfoɔ no a wɔbɛtae n’akyi, na a—na a abodin a
ɛfiri a—a—a ɔkyerɛkyerɛfoɔ kɛseɛ bi hɔ. Na ɔyɛ onipa kɛseɛ wɔ
n’adwumamu. Nanso na ɔrehim ne nsa, adeɛ a na ɔwɔ nko ara yɛ,
ne nokware nnyinasoɔ a ɛbɛyɛ denden sɛ ne kuo no. Ne nyinaa
ne denden a na ɔbɛtumi ayɛ. Na ɔreyɛ nokorɛ adwuma ma ɛno,
na ɔrefa Akristofoɔ, na ɔrekyekyere wɔn, na ɔreyɛ wɔn pasaa, na
mpo ɔsii Stefano aboɔ.
101 Mesusu sɛ, akyire yi wɔ n’abrabɔ mu no, deɛ nti a ɔkɔɔ
Yerusalem no, berɛ a odiyifoɔ no ka kyerɛɛ no sɛ, “Ɛnkɔ soro hɔ,
Paulo, ɛfa nkɔnsɔnkɔnsɔn ɛne afiase retwɛne wo.”
102 Na Paulo kaa sɛ, “Me nim! Nanso merenkɔ Yerusalem sɛ
ɔdanseni nko ara, nanso, merekɔ hɔ, m’asiesie me ho sɛ mɛwu
ama Yesu Kristo.” Ɛfiri sɛ na ɔnim deɛ wayɛ, na ne botaeɛ ne
sɛ ɔde ɔno ara ne mogya bɛsɔ n’adanseɛ ano, ɔwu sɛ mogya
adansefoɔ, ɛfiri sɛ ɔkumm Onyankopɔn mogya adansefoɔ no mu
baako.
103 Na afei na ɔnam ne kwan so rekɔ Damasko, ɔne n’adesua
nyinaa. Ɔtenaa saa ɔkyerɛkyerɛfoɔ kɛseɛ no ase, Gamaliel, ɛne
sɛnea wɔkyerɛkyerɛɛ no wɔ Yudafoɔ som no nyinaa mu. Na
nso, ɔne saa nyinaa, na ɔyɛ mmerɛ, na ɔnni nimdeɛ no sɛ ɔbɛyɛ
nnoɔma bi. Na mpofirim ara, na Hann bi wɔ hɔ, ɛne nworosoɔ bi,
ebia, ɛna aprannaa. Na wɔbɔɔ no paa, ɛna ɔhwee fam.
104 Na ɔhwɛɛ soro. Na Hann bi rehyerɛn, a ɛfiraa n’ani. Na ade
nwanwa a na ɛno yɛ. Obiara anhunu Hann no, Saulo nko ara.
Ɔhyɛɛ bɔ ara sɛ, ɛyɛ kann ma no, kɔsi sɛ Ɛfiraa n’ani. Wantumi
anhunu adeɛ. N’ani firaa koraa, ɔde saa Ogya Fadum no kata
n’anim koraa. Na ɔtee Ɛnne bi sɛ ɔreka sɛ, “Saulo, Saulo, adɛn
nti na wotaa Me?”

Ɔkaa sɛ, “Awurade, Wo ne Hwan?”
105 Na Ɔkaa sɛ, “Mene Yesu. Na ɛyɛ den ma wo sɛ wobɛto saa
ɔkafoɔ poma ano dadeɛ kotie. Sɔre seesei, na kɔ Damasko, na
wɔbɛsoma obi aba wo nkyɛn.” Afei berɛ a ɔsɔre firii hɔ no…
106 Na ɔbaako bi wɔ hɔ, odiyifoɔ, wɔ kuro nomu, a ɔhunuu nowɔ
anisoadehunumu berɛ a na ɔrebɔ mpaeɛ, na ɔbaae. Anania baae,

na ɔbaa Saulo nkyɛn. Ɔde ne nsa guu ne so, na ɔnam Nyankoma
ayaresa so nyaa ayaresa. Afei ɔsɔree, wɔbɔɔ no asu, ɔhohoroo
ne bɔne firii hɔ, ɔrebɔ Awurade Din. Na afei ɔnyaa nokware
nnyinasoɔ no. Na waɔnnyɛ ade korɔ no ara ɛno akyi da. Ɔfirii
hɔ pɛɛ, ɛfiri asafo kɔ asafo, ɛfiri beaeɛ kɔ beaeɛ, ɔrebɔ mmɔden
asi deɛ ɔbɔɔ mmɔden sɛ ɔbɛsɛe no no.
107 Sɛnea ɔman no, sɛnea Kristoni wiase no, anɔpa yi, wɔhia
saa nokware nnyinasoɔ nsɛsoɔ no. Wɔn a…?…gyidie ɛne
atetesɛm, wabɔ mmɔden, sɛ wɔde nnipa nkyerɛkyerɛ, sɛ wɔresɛe
Nyankopɔn Asɛm a ɛte sɛ deɛ ɛteɛ ɛnnora, ɛnnɛ, ɛne daapem.
Wɔhia nokware nnyinasoɔ, suahunu a worehyia, wɔ Damasko
kwan so, ɔno ɔteasefoɔ Nyankopɔn Deɛ ɔtumi sa ɔyarefoɔ
yadeɛɛ, na ɔnyane awufoɔ, na ɔtutu ahonhommɔne. Nokware paa
nnyinasoɔ!
108 Paulo na ɔnim sɛ biribi asi. Na obiara nni hɔ a ɔbɛtumi ayi
afiri ne mu. Na biribiara nni hɔ a ɛho hia no. Na wakyekyere no,
na ɛne no. Ɛmfa ho ne deɛ ɛreba, ɔnim sɛ wakyekyere no, Kristo-
te abrabɔ no mu. Oh!
109 Abrabɔ a na watena mu no na ɛyɛ abrabɔ sononko. Afei,
monkae, na ɔyɛ ɔbarima nyamesom ni.
110 Na ɛrekɔ ama mo mu nnipa no bi anɔpa yi (na menim sɛ
mohunu sɛ saa tape yi wɔreyɛ, wɔbɛbɔ wɔ ɔman biara a ɛwɔ
ɔsoro ase, ɛfa, wiase baabiara); ɛne mo nkurɔfoɔ no mu bi a
mowɔ ha, seesei; na mo mu binom a mowɔ abɔntene baabi a
tape no wɔbɛbɔ no wɔ aman foforɔ so no (ɛnam asekyerɛni so
ɛkɔ Abibrem abusua mu, wɔ Hottentots akyirikyiri, ɛna—ɛna
baabiara); na ɛkɔ ma mo nyamesom mu akannifoɔ a mo anya
Twerɛ Kronkron nwomasua:
111 Wanya afiri abakɔsɛm gyinabea mu, na wobɛtumi akyerɛ saa
nnoɔma yi nyinaa mu, nanso sɛ wannya nokware nnyinasoɔ no a,
na wo nni a—a suahunu a, na sɛ saa suahunu no a—-a wogye to
mu sɛ wanya no ɛma wopo sɛ Yei mu Asɛm biara nyɛ nokorɛ ma
Asafo no ɛnnɛ sɛdeɛ na Ɛteɛ no a, na wode wo ho ato wo Bachelor
of Art abodin so anaasɛ deɛ wobɛtumi anya biara, sɛ wode wo ho
ato wokuo adwene so a wɔbɛka sɛ, “Anwanwadeɛ nna no atwam,
na yɛnni Nyankoma ayaresa biara, na Honhom Kronkron mu
asubɔ no te sɛ deɛ wɔnyaeɛ wɔ Pentekoste Da no ɛnyɛ nnipa
no dea ɛnnɛ,” sɛ deɛ wowɔ nyinaa ne no a, me nuabarima a
wosomboɔ, onuabaa, wo hia Damasko-kwan so suahunu!
112 Wohia sɛ wohyia Onyankopɔn teasefoɔ yi, baabi a wo, ɛnyɛ
nsɛnhuhuo adwene bi nko ara wɔ w’adwene mu, ɛnyɛ awosoɔ
bi, anaasɛ atenka bi, mmom adwene ne suahunu kann, nokorɛ.
Yesu korɔ no ara a ɔnante kɔɔ Galilea no ɔte ase ɛnnɛ, na ɔtease
daadaa. Na Ɔte sɛ deɛ ɔteɛ ɛnnora, ɛnnɛ, ɛne daapem. Nokware
nnyinasoɔ, na ɛnsɛ sɛ wo fa deɛ obi kaaeɛ. Wonimmawo ho, ɛnyɛ
atenka bi.

113 Na sɛ atenka a wanya no, ɛne obi a, ɛbɛtumi ayɛ Twerɛ
Kronkron nkanyan paa no, na obi bɔɔmmɔden kyerɛɛmu firii wo
nkyɛn, kaa sɛ saa nnoɔma no na ɛwɔ da foforɔ bimu.Monhwɛ yie.
Ɛyɛ nokorɛ. Monhwɛ yie. Nanso kwan bi wɔ hɔ a wode bɛhunu.
Fa Asɛm no sɔ no hwɛ. Ɛno ne nhyehyɛeɛ no.
114 Sɛ efie no annkɔ sɛ nhyehyɛeɛ no a, ɔdansifoɔ no bɛbu agu
fam na wasi no bio. Nanso so ɛsɛ sɛ ɛkɔ sɛdeɛ nhyehyɛeɛ no teɛ.
115 Ɛmfa ho ne deɛ wo suahunu teɛ, afei, sɛ biribi wɔ wo mu
a ɛka kyerɛ wo sɛ saa Twerɛ Kronkron no nyɛ nokorɛ a, saa
Onyankopɔn tumi, asomafoɔ, adiyifoɔ, ɛne akyerɛkyerɛfoɔ, ɛne
ahwɛfoɔ, na Honhom no akyɛdeɛ ahodoɔ no nyɛ adekorɔ no
ara sɛdeɛ na ɛteɛ berɛ a wɔde faa saa asomafoɔ no so wɔ
Pentekoste no, biribi afom wɔ wo nokware nnyinasɔ no mu, ɛsɛ
sɛ ɛkyekyere asɔrefekuo gyidie no sɛ anka ɛbɛyɛ Onyankopɔn
Twerɛ Kronkron no, berɛ a Ɔkaa sɛ, “Ɔsoro ne asase baanu yi
bɛtwam, nanso M’Asɛm renni hwammɔ da.” Monhwɛ deɛ mo
nokware nnyinasoɔ teɛ.
116 Wobɛtumi anya ahotosoɔ paa sɛ wo ne ɔhwɛfoɔ no wɔ
ayɔnkofa papa mu. Na ɛbɛtumi ayɛ nokorɛ paa sɛ wone
mmantam panin no wɔ ayɔnkofa mu. Na ɛbɛtumi ayɛ nokorɛ paa
sɛ wone ɔhwɛfoɔ no wɔ ayɔnkofa mu anaasɛ onipa kɛseɛ foforɔ
bi wɔ w’asafo mu. Nanso sɛ wonyɛ a…Wo nokware nnyinasoɔ
nyɛ Yesu Kristo.
117 “Ɛfiri sɛ wɔ saa Botan yi so na mede Me nokware nnyinasoɔ
bɛsie, na asamando apono mmu mfa so.” Honhom mu adiyie a
ɛfa Deɛ Ɔyɛ ho, na ɔnim! Ne nyinaa yɛ. Oh!
118 Afei, sɛwobɛyɛ te sɛ Paulo, wowɔ nokware nnyinasoɔ korɔ no
ara a na ɔwɔ no bi, abrabɔ a ɛgyina-Kristo so yɛ abrabɔ sononko
sene deɛ na wowɔ kane no. Na ɛbɛtumi ayɛ nyamesom abrabɔ
paa a wobɔɔeɛ.
119 Oh, mate nnipa bi sɛ wɔreka sɛ, “Afei, wɔyɛ nyamesomfoɔ
paa.” Ɛno ne no nni adeɛ baako yɛ.
120 Mahunu nyamesom ahodoɔ pii, nnipa a nyamesom adi wɔn
ti, mmerɛ pii no wɔyɛ nokwafoɔ paa sene ɛnnɛ Akristofoɔ pii deɛ
wɔkyerɛ. Berɛ a, maame bɛtumi afa ne ba, ketewa, tuntum no,
ne tenten bɛyɛ sɛɛ, na wato no ama dɛnkyɛm awe no, ɛnam ne
dɔ a ɔwɔ ma ne nyame nti. Mentumi nhunu sɛnea Kristosom yɛ
nokorɛ. Berɛ a, onipa tumi yɛ ne ho ayayadeɛ wɔ kwan bi so, sɛ
ɔde nnarewa apem hyehyɛ ne honam mu, te saa, ɛde nsuo bɔɔl
sensɛne so, ɛretwe no kɔ fam te sei, na ɔnam ogya serama so,
firi ha kɔ saa asɔrefie no awieeɛ, akyire ne animu, na ɛyɛ hye-
paa, wɔhu mu te saa, de ma ne nyankopɔn afɔrebɔdeɛ, bosom
a ɔwɔ hɔ a ɔwɔ aniwa ruby wɔ mu, ɛne deɛ ɛkeka ho. Mentumi
nhunu baabi aKristosomwɔ. Uh-huh. Uh-huh. Enti monnnwene
“nokorɛdie.” Nokorɛdie nyɛ saa. Nokorɛdie yɛ papa sɛ wɔde si
biribi papa so a.

121 Te sɛ dɔkota bi rema aduro. Ɔbɛtumi ama wo arsenik,
nokorɛmu, na ɔbɛtumi ama wɔ sɔlfurik acid, nokorɛmu.
Wobɛtumi anya w’akwankyerɛ a ɛnyɛ papa, na wobɛtumi afa no
wɔ nokorɛmu, nanso ɛno ngye wo nkwa. Wohu? Daabi, owura.
Ɛsɛ sɛ wohunu deɛ woreyɛ. Na biribiara a ɛne Nyankopɔn Asɛm
bɔ abira no, me mfa ho ne deɛ ɛteɛ, na mmerɛ tenten a aba no,
ɛdaso ara yɛ mfomsoɔ.
122 Petro maa wɔn Daa akwankyerɛ bi wɔ Pentekoste Da no.
Ɔkaa sɛ, “Monsakyera mo adwene, mo nyinaa, na wɔmmɔ mo
asu wɔ Yesu Kristo Din mu mma mo bɔne fakyɛ, na mobɛnya
Honhom Kronkron akyɛdeɛ no. Ɛfiri sɛ saa akwankyerɛ yi yɛ
mo dea, ɛne mo mma, ɛna wɔn a wɔwɔ akyirikyiri no, a mpo
Awurade yɛn Nyankopɔn bɛfrɛ wɔn nyinaa.” Ɛyɛ nokorɛ. Ɛyɛ
Daa akwankyerɛ.
123 Afei, oduyɛfoɔ sisifoɔ binom bɛtumi asɔ ɛno mu na wɔaku
wo. Aane. Nokorɛni. Monim, awuduro dodoodo wɔ akwankyerɛ
mu, sɛ yadeɛmmoa no bɛnya awuduro no, na ɔno—ɔno dɔkota no
nim dodoɔ a ɛbɛtumi, wo nipadua bɛtumi agyina ano. Sɛ wonya-
awuduro boro so a, ɛbɛku wo. Sɛ wo nni dodoɔ a, ɛnneɛ na ɛdeɛn
na ɛbɛyɛ? Ɛrenyɛ ade papa biara mma wo sɛ wobɛnom aduro no.
Ɔnim deɛ wo nipadua bɛtumi agyina ano.
124 Afei, ɛno ne kwan a Onyankopɔn akwankyerɛ no teɛ. Ɛmfa
ho ne sɛnea obi foforɔ ka sɛ ɛsɛ sɛ wɔyɛ no kwan sei so, anaasɛ
kwan sɛɛ so, monnye nni. Sɛ wodi Asɛm no akyi pɛpɛɛpɛ kɔ
atwerɛdeɛ no mu a, ɛne no. Sɔ Ɛno mu. Afei, yanya ɔno…wɔn
a wɔka sɛ, “Ɛsɛ sɛ wɔde nsuo pete wo so.” Wɔwɔ saa. Enti, “Ɛsɛ
sɛ wode abodin Agya, Ɔba ɛne Honhom Kronkron yɛ adwuma.”
Saa nnoɔma no nni Twerɛ Kronkron no mu. Baabi saa nni hɔ
a wɔbɔɔ obi asu, wɔ Twerɛ Kronkron no mu, kwan foforɔ biara
nni hɔ ɛka Yesu Kristo Din ho. Ɛno yɛ gyidiewuiɛ a wɔde kaa
Roma Katolik asafo no ho, a wabɛfa amammerɛ mu. Yɛbɛbɔ ɛno
so anadwo yi.
125 Nanso monhyɛ no nso, ne nyinaa mu no, akwankyerɛ no wɔ
hɔ. Ɛno nti na yɛwɔ mmɔfra ayarefoɔ bebree, ɛfiri sɛ wɔrentie
deɛ Dɔkota no kaaeɛ no. Nokware nnyinasoɔ no, sɛ wakyekyere
wo abɔ Ɛno mu a, ɛne no. Ɛno ne Onyankopɔn Asɛm. Ɛrentumi
nni hwammɔ.
126 Kristo-mu abrabɔ! Nyamesom ni paa, nanso na ɛnnyina-
Kristo so. Yɛn mu bebree na yɛwɔ saa ɛnnɛ.
127 Na sɛ wonya saa abrabɔ a ɛgyina-Kristo so no a, ɛma woyɛ
nnoɔma a anka worenyɛ. Ɛma wo yɛ biribi sononko sene deɛ
obiara bɛyɛ. Menkyerɛ sɛ woreyɛ nkwaseadeɛ. Mekyerɛ sɛ woyɛ
biribi wɔ Honhom no mu, biribi a ɛyɛ kann, biribi a ɛyɛ nokorɛ.
Na sɛ wohunu obi sɛ ɔreyɛ nkwaseadeɛ a, wonim sɛ wɔrekyerɛ
biribi kɛkɛ. Wɔrebɔ mmɔden sɛ wɔbɛsua baabi a saa nokorɛ adeɛ
no wɔ.

128 Sɛ wohunu dɔlla a ɛnyɛ papa a, monkae sɛ dɔlla papa bi wɔ
hɔ a wɔyɛ firii mu. Wohu? Sɛ wohunu biribi a ɛnyɛ papa a, ɛyɛ
biribi kann no-sunsum nokorɛ mu. Ɛyɛ biribi a—a ɛyɛ nokorɛ,
wɔadane no afiri ho.
129 Monhyɛ no nso, ɛma woyɛ nnoɔma biara a anka worenyɛ.
Oh, ɛyɛ biribi. Wowɔ awerɛhyɛmu. Wowɔ ho awerɛhyɛmu paa, sɛ
wonya saa nokware nnyinasoɔ yi a.Wowɔ ahotɔsoɔ wɔ ho.Womfa
deɛ obi foforɔ suahunu teɛ.
130 Ɛno nti na Kristosom abɛyɛ sɛ mmɔfra nkumaa wɔ Twerɛ
Kronkron no mu, anaasɛ, na ɛnyɛ, momfa nkyɛ me, mmɔfra
nkumaa a wɔwɔ sukuu mu. Wɔbɔ mmɔden sɛ wɔbɛsua baako
afiri ɔfoforɔ hɔ. Na sɛ saa nnipa no yɛ mfomsoɔ a, adeɛ no nyinaa
yɛ mfomsoɔ. Mohu? Monya wɔn nyinaa wɔ mfomsoɔ mu. Oh, me!
Monsua yɔ. Hyia Ɔno, wo ara.
131 Madamfo papa bi, ɔgyina akyire ha, ɔyɛ panin…ɔyɛ
m’adamfo bi babarima, nkwa-tenten adamfoɔ, Jim Poole kumaa.
Adɛn, ne papa ɛne me wɔtetee yɛn boom wɔ sukuu mu. Na, oh,
nnipa papa bɛn nie! Jim kumaa ne me rebɔ mpaeɛ daa sɛ saa
Jim kɛseɛ no bɛyɛ Kristoni, gyedini mapa. Na Jim kumaa ne me
rekasa fa baabi a yɛhunuu Onyankopɔn wɔ wuram na yɛhunuu
No wɔ abɔdeɛ mu. Ɛhɔ ne baabi a wohu No. Ɛfiri sɛ, Ɔno ne
Ɔbɔadeɛ no, na Ɔwɔ N’abɔdeɛ mu.
132 Na mekae, Jim ne me na yɛrekɔ—kɔ, pɛ sɛ yɛkɔ ahayɔ. Na sɛ
anadwo ba a, ɛyɛ, na yɛkɔ fam, yɛfa yɛn dadepɔnkɔ, na yɛtena
so saa kwan yi so wɔ ha, na yɛsuro sɛ yɛfa asieɛ sɛ adeɛ sa a, na
yɛkɔ kɔtɔ asukɔkyeaa dɛɛdɛ.
133 Na Jim pɛ sɛ ɔto tuo. Afei, yɛyɛ mmarimaa, mfirinhyia du,
dummienu, dunnan. Na afei Jim pɛ sɛ ɔtenase na ɔkenkane fa
ahayɔ ho ne fidisum.
134 Na matena ho na m’aso daeɛ. Mohu? Ɛbɛyɛ…Na afei
mmarimaa no bi bɛtumi ahu me. Na mɛhunu obi shak ketewa bi
baabi. Na metaa ka sɛ, “Abarimaa, ɛno bɛyɛ shak papa wɔ bepɔ
no mu.” Na meso daeɛ berɛ biara sɛ da bi mɛnya shak wɔ mepɔ
no mu, nkraman akɛseɛ pii, ɛna—ɛna tuo pii. Na berɛ biara na
mesusu sɛ, “Sɛ mɛtumi anya a .30-30, meberɛ mu bi.” Mesusuu
sɛ, “Kwan bɛn so na wiase nyinaa mɛnya a ketewa .30-30 tuo?”
135 Na da no bi, na megyina hɔ, rehwɛ me fasuo ho, na
mehunuu tuo papa paa pii a mɛtumi anya, me susuu sɛ, “Adom
nwanwasoɔ.”
136 Mesusuu sɛ, “Mɛnya nteteɛ sɛdeɛ wɔto tuo, na mato tuo yie.
Na afei ebia ɛtɔ dabi mɛnya, mɛtu kwan awura mmepɔ no mu,
bɔmɔfoɔ papa bi bɛfa me akɔ. Sɛ ɔbɛyɛ a…Ɛfiri sɛ, ɔpɛ sɛ ɔbɔ
ne nkwa ho ban, ebia, ɛfiri sisire bedeɛ ho. Na ɔnnim paa fa
ho. Ɔbarima ɔdefoɔ bi, de me bɛkɔ, sɛ mene no bɛkɔ, sɛ ebia
banbɔfoɔ. Ebia da bi mɛkɔ ahayɔ wɔ Abibirem, sɛ banbɔfoɔ. Sɛ
anka mɛtumi anya nteteɛ a! Ɛno nko ara ne adeɛ a mɛtumi ayɛ
ɛne sɛ mɛyɛ papa, sɛ anka mɛto tuo yie.”

137 Oh, mesusuu sɛ, “Onyankopɔn, dwene Wo ho ma menyɛ
ahayɔ, wɔ wiase.” Ade nwanwa nie!

Jim na ɔtena ase na ɔkenkanee nwoma no. Mekaa sɛ,
“Jim…”

Ɔkaa sɛ, “Me—mepɛ sɛ mekenkan fa ho.”
138 Mekaa sɛ, “Jim, ɛno ne deɛ obi foforɔ ayɛ. Mepɛ sɛ meyɛ, me
ara. Mepɛ suahunu no.” Sɛ meba Kristo nkyɛn a, merentumi mfa
obi foforɔ suahunu. Mepɛ ɛno, me ara ankasa.
139 Mekae berɛ a mekenkanee Zane Grey Ankonam
Kwaeɛhwɛfoɔ Nsoromma. Metetee praeɛ mmiɛnsa mu maa
mama, mereka dadepɔnkɔ wɔ fie, merehurihuri, berɛ a na mete
saa pɔnkɔanigyeɛ praeɛ so. Mekenkanee saa asɛm a ɛfa—ɛfa
Ankonam Kwaeɛhwɛfoɔ Nsoromma No, sɛnea ɔde atɛntenenee
no baa Big Bend.
140 Afei mekenkanee Edgar Rice Burrough ayɛsɛm a ɛfa Tarzan,
Adwee No ho. Maame na ɔwɔ aboa nwi kɛtɛ bi, po mu aboa nwi
kɛtɛ, anaasɛ biribi, a Owurayere Wathen de maa no firi ogya no
mu. Na ɛda ne dan mu, na me—meyii saa nwi kɛtɛ no pueei. Na
maame nim sɛ mframa no bɛbɔ no. Na meyi pueei, na metwitwaa
mu, nameyɛɛ Tarzan ataadeɛ, namede hyɛɛ dua so.Me—metenaa
ase me berɛ fa wɔ dua bi so, wɔ saa Tarzan ataadeɛ yi mu. Ɛfiri
sɛ na mahunu deɛ wayɛ, na mepɛ sɛ meyɛ nso.
141 Nanso dakoro bi, ɛnamOnyankopɔn adom so, me sɔɔ Nwoma
kann no mu, Twerɛ Kronkron no. Me nnwom ɛne asɛm no ayɛ,
“Sɛmɛyɛ sɛ Yesu, wɔ asase so nomepɛ sɛmeyɛ sɛ Ɔno.”Mempɛ sɛ
mɛyɛ ɔhwɛfoɔ anaasɛ—anaasɛ obi kɛseɛ wɔ asafo no mu, pope bi
anaasɛ ɔsɔfoɔ bi.Mepɛ sɛmeyɛ te sɛ Yesu.Nokware nnyinasoɔ no,
ɛmawoyɛ sononko. Biribi wɔ ho, sɛ wokenkanN’Asɛm, ɛne biribi
wɔ w’akoma mu, wopɛ sɛ woyɛ te sɛ Ɔno. Wowɔ awerɛhyɛmu.
142 Ɛte sɛ, Nokware nnyinasoɔ no de ma, Kristo, Nokware
nnyinasoɔ de ma Kristoni no, ɛte sɛ ɔno, Ɛyɛ—Ɛte sɛ sekyɛ wɔ
kodoɔ no mu. Aane. Wo—wo ɛsɛ sɛ wonya nokware nnyinasoɔ.
Na sɛ Kristo ne wo Nokware nnyinasoɔ a, ɛte sɛ sekyɛ no. Ɛno,
sɛ wo…Ɛpo no so ayɛ basaa paa, na hyɛn no reyɛ amem, na, wo,
anidasoɔ baako pɛ a wowɔ, ɛne sɛ, wato sekyɛ. Na afei sɛ hyɛn
no redanedane a, hwɛ, ɛyɛ, sekyɛ no bɛsɔ hyɛn no mu. Mo nim,
yɛwɔ nnwom, Me werɛ afiri ɔtwerɛfoɔ no din seesei, nanso, Me
Nokware Nnyinasoɔ Kutamu.
143 Te sɛ abarimaa kumaa no, sɛdeɛ yasusu mmerɛ pii no, yɛreto
asansa wɔ wiem no. Worentumi nhunu hwee, nanso na ɔwɔ
ahoma no. Na onipa bi twaam na ɔkaa sɛ, “Ɛdeɛn na woreyɛ,
ɔba?”

Ɔkaa sɛ, “Mereto m’asansa wɔ wiem.”
Ɔkaa sɛ, “Ɛdeɛn na ɛwɔ wo nsam?”
Ɔkaa sɛ, “Ahoma no.”

144 Ɔkaa sɛ, “Ɛhe na asansa no wɔ?” Ɔkaa sɛ, “Menhunu no. Ɛyɛ,
ɛbɛyɛ dɛn na wobɛhunu sɛ woreto asansa kɔ wiem?”
145 Ɔkaa sɛ, “Mɛtumi anya atenka. Ɛyɛ dua a wɔretwe.” Wahu?
Wɔ saa ahoma no awieɛ no, na nokware nnyinasoɔ wɔ hɔ. Ɔno ne
kwan ketewa so no, saa asansa no na ɛyɛ ne nokware nnyinasoɔ,
enti na ɔtumi ka sɛ ɔreto asansa wɔ wiem. Ɛwom sɛ na ɔrentumi
nhunu, nanso na ɔkura mu, biribi, a na wasɔ mu.
146 Saa kwan no ara so na onipa, sɛ wɔwo no foforɔ firi Honhom
Kronkronmu a, ɔnya biribi sɔ mu a ato sekyɛ wɔ nohoa, na ahum
no nwoso no. Ɔnim sɛ ne nyinaa yɛ. W’ato sekyɛ. Ne nyinaa yɛ.
147 Afei, sɛ yɛwɔ yɛn akyi abena ketewa yi mu a, ɛtɛ abrabɔ
akwantuo tee so, sɛdeɛ anwensɛm twerɛfoɔ kɛseɛ no kaaeɛ no,
sɛ:

Abrabɔ nyɛ daeɛso a hwee nni mu!
Na ɔkra a ɔretɔnko no awu,
Na nnoɔma nyɛ sɛdeɛ wɔteɛ.
Abrabɔ yɛ kann! Na abrabɔ yɛ nsiyɛni!
Na ne damena nyɛ ne botaeɛ;
Ɛfiri sɛ dɔteɛ mu na wo firi, na dɔteɛ mu na
wobɛsane akɔ,

Wanka amfa ɔkra no ho.
148 Oh, mesusu sɛ ɛno yɛ fɛ! Afei, Longfellow na ɔtwerɛɛ saa,
Nkwa Nnwom No.Wohu?

Berɛ a abrabɔ akwantuo no rekɔsoɔ
nokwaredie mu no,

De ma onuabarima a ɔnni anigyeɛ na wanya
amaneɛ,

Sɛ ɔrehunu a, ɔbɛnya akoma bio.
149 Mohu? Afei yatena mu, yɛretu po so abrabɔ akwantuo pɔtee
no, na Kristo, wɔ hyɛn no mu wɔ ahun berɛ. Na sɛ ahum no
yɛ duru a, na wɔrebɔ baabiara a, M’anigye sɛ mewɔ sekyɛ bi a
ɛkura twamtam no mu nohoa, baabi. Owuo mpo rentumi nhwim
wo mfiri ho. Wakyekyere wo afam wo nokware nnyinasoɔ no ho.
Kristo ne yɛn Sekyɛ. Ɔyɛ Deɛn? Ɔno ne Asɛm no. “Mfitiaseɛ no
na Asɛm no wɔ hɔ, na Asɛm no ne Onyankopɔn na ɛwɔ hɔ, na
Asɛm no yɛ Onyankopɔn. Na Asɛm no bɛyɛɛ honam, na ɛbɛtenaa
yɛn mu.”
150 Afei, sɛ yɛnim sɛ yɛn nneyɛɛ no ne Asɛm no yɛ pɛpɛɛpɛ
a, yɛnim sɛ yɛn nkyerɛkyerɛ ne Asɛm no yɛ pɛ, womfa biribi
nka ho anaasɛ worenyi biribiara, sɛdeɛ Asɛm no teɛ. Na yɛhunu
nsunsuansoɔ korɔ no ara, sɛ afoforɔ no a wɔtoo sekyɛ wɔ Asɛm
korɔ no ara mu, yɛrebɔ yɛn bra, ɛnneɛ na wosekyɛ no kura mu.
Kristo No bra ɛreso aba wɔ awoɔ kwan so, ɛnam wo mu, sɛdeɛ
na ɛteɛ wɔ Kristo mu, ɛfiri sɛ, “Na ɛyɛ Onyankopɔn a ɔwɔ Kristo
mu, a ɔrepata atwe wiase ama Ne ho.” Na wohu Onyankopɔn
wɔwo ara wo mu, ɔkura saa ntimu korɔ no ara wɔ Asɛm no so,

sɛdeɛ Yesu yɛɛeɛ pɛpɛɛpɛ no. Wohunu Ne bra. “Nnwuma a Meyɛ
no ɛno na mo bɛyɛ nso, deɛ ɔgye die no.” Ɛnyɛ deɛ asɛ-ɔgyedie,
deɛ ɔdwene sɛ ɔgyedi, mmom, “Deɛ ɔgye die no.” “Deɛ ɔgye Me
die no, nnwuma a Meyɛ no na ɔno nso bɛyɛ.” Adɛn? Wato sekyɛ
wɔ Ɔbotan korɔ no aramu. Na Ɔbotan no yɛ deɛn? AsɛmNo, berɛ
biara. Wato sekyɛ wɔ hɔ. Ɛyɛ w’atifi Nsoromma no berɛ a wayera
wɔ po so.
151 Monim, yɛwɔ nsoromma bebree, nanso nokorɛ nsoromma
baako pɛ na ɛwɔ hɔ, a ɛntu anammɔn. Ɛno ne atifi nsoromma no,
ɛfiri sɛ ɛte asasemfimfini. Ɛmfa ho sɛ wowɔ akyire, ɛsoro, anaasɛ
baabiara a wowɔ, saa atifi nsoromma no yɛ adekorɔ. Ɛyɛ w’atifi
nsoroma. Afei, wo hunu, nsoromma bebree na ɛwɔ hɔ a ɛredane
firi baabi kɔ baabi. Nanso sɛ wowɔ a…ɛwɔ po no so a, adɛn,
apofofoɔ biara nim, anaasɛ ɔbɔmmɔfoɔ biara a ɔkyini wuram,
ɔnim sɛwo atifi nsoroma no yɛwo—yɛwo beaeɛ. Ne nyinaa ne no.
Afei, ɛte sɛ wo—wo—wakyerɛkyerɛdaberɛ. Wakyerɛkyerɛdaberɛ
no renkyerɛMars so, anaasɛ Jupiter, anaasɛ baabi. Ɛbɛkyerɛ atifi
nsoroma no so. Adɛn? Ɛno ne wo nokware nnyinasoɔ.
152 Oh, me! Monhyɛ no nso, mo nokware nnyinasoɔ! Oh,
merebɛka biribi! Menya atenka sɛ ɛreba so. Monhyɛ no nso.
Menya nyamesom atenka paa wɔ saa berɛ yi mu, ɛfiri sɛ yei yɛ
awerɛhyɛmu. Monhyɛ no nso.
153 W’akyerɛkyerɛdaberɛ no bɛtumi akyerɛ atifi nsoroma no nko
ara so. Ɛno nko ara ne baabi a ɛbɛtumi akyerɛ so. Sɛ ɛyɛ nokorɛ
akyerɛkyerɛdaberɛ a, ɛbɛkyerɛ atifi nsoroma no berɛ biara. Ɛyɛ
nokorɛ saa?
154 Afei, sɛ wowɔHonhomKronkron no a, Ɛbɛtumi akyerɛ Asɛm
no nko ara so. Ɛrenkyerɛ asɔrefekuo so da. Ɛrenkyerɛ gyidie bi
so da. Ɛrenkyerɛ mfiri baabiara so. Ɛbɛkyerɛ akɔ Asɛm no so
tee. Menya atenka sɛ menteam. Monhyɛ no nso, ɛyɛ—ɛyɛ Biribi
a ɛwɔ onipa mu, ɛrebɔ, sɛ wohunu wo Nsoromma sɛ ɛte hɔ a,
Yesu Kristo, Asɛm no. Na wohunu Nsoromma no a ɛwɔ wo mu
no ɛremma no mmane nkɔ nifa anaasɛ benkum. Ɛno nko ara ne
Ɔbaako a ɔbɛtumi. Ɔba bɛfa Onyankopɔn nnoɔma, na ɔde wɔn
abɛkyerɛ, ɔda wɔn adi.
155 Na Yesu kaa sɛ, “Ɔbɛyɛ nnoɔma a meka no pɛpɛɛpɛ. Ɔbɛyi
nnoɔma a ɛbɛba akyerɛ mo,” akyerɛ mo ansana berɛ aso, ansana
aduru ha. Mohu? “Ɔbɛfa Me deɛ no bi na ɔde akyerɛ mo, na afei
Ɔbɛkyerɛ mo nnoɔma a ɛbɛba.” Yohane 15.
156 Yɛhunu sɛ Ɔkyerɛ nnoɔma no. Na Ɔfa nnoɔma a ɛyɛ
Nyankopɔn dea na ɔde abɛkyerɛ mo. Na Ɔbɛyi nnoɔma a Yesu
kaaeɛ no akyerɛ mo. Nsɛm foforɔ mu no, Ɔbɛma ɛmu ada hɔ
pefee. Ɔfa saa kwan no so wɔ ntweaso hɔ, anadwo yi, ɛfiri sɛ
ɛno ne deɛ yɛrebɛkɔ so, berɛ kakra. Nokorɛ, ɔreyɛ saa nokorɛ no,
hwɛ, afei wo nim. Sɛ wo…W’Atifi Nsoroma no, a ɛne Asɛm no,
ma Kristoni biara.

157 Biribiara a ɛne Asɛm no bɔ abira no! Monhwɛ. Momma
me nka biribi nkyerɛ mo. Montie yei yie. Yei ne deɛ ɛdi mu,
Onyankopɔn Nyankoma adiyie, Ne pɛ, ɛne Kristo Mmaeɛ no. Na
biribiara wɔ saa Nwoma yi mu, a wɔawie. Na sɛ biribiara twe
wo firi Ɛno ho a, yi saa akyerɛkyerɛdaberɛ no firi hɔ, ɛfiri sɛ ɛyɛ
gyidie bi nko ara. Ɛyɛ ekuo nko ara-…Ɛyɛ nkrataa nko ara na
wode rehyehyɛ wo kotokuo mu, wode asensɛne wo dan mu, de
ato dua mu. Ɛyɛ gyidie bi. Afei, worehunu akyerɛkyerɛdaberɛ a
ɛde wokɔ Asɛm no mu. Amen.
158 Monhyɛ no nso, berɛ a saa suahunu yi kaa Paulo no,
ɔkɔɔ Misraim ɛne Arabia, baabi, na ɔkɔsuaa adeɛ mfirinhyia
mmiɛnsa. Animuonyam! Hwew! Na ɛsɛ sɛ ɔyɛ turodoo. Na berɛ
a ɔhunuu, berɛ a Honhom Kronkron no dii no kan, asɛm a ɛnam
asɛm so no, ɔtumi twerɛɛ saa Hebrifoɔ Nwoma no na wakyerɛ
saa Yudafoɔ no. Nokorɛni. Adɛn? Na watintim. Saa Honhom
Kronkron akyerɛkyerɛdaberɛ no de no too Atifi Nsoroma no so
pɛɛ.
159 Afei, sɛ wowɔ biribi a ɛretwe wo firi Ho a, ɛbɛyɛ sɛ wogyae
mu. Ɔba No, Ɔbɛkyerɛ N’Asɛm so, na N’Asɛm nko ara so, ɛfiri
sɛ Honhom Kronkron no ba bɛda adi, anaasɛ ɔbɛdi adanseɛ,
Onyankopɔn bɔhyɛ ahodoɔ no. Gyidie biara nni hɔ a ɛbɛyɛ saa.
Ekuo biara renyɛ saa. Atumfoɔ nni hɔ anaasɛ biribiara rentumi
nyɛ. Honhom Kronkron no nko ara, ɛnam Asɛm no so. Na Ɔno
ne Aba no.
160 Afei, wo deɛ fa ayuo aba, ayuo aba a ɛyɛ fɛ, nanso ɛrentumi
nyɛ hwee. Wawu kɔsi sɛ aba no ba mu. Afei ɔso ayuo aba bebree.
161 Na Kristo ne saa Nkwa no, nokware nnyinasoɔ no. Sɛ ayuo
no nni saa nokware nnyinasoɔ wɔ mu a, ɔrensɔre da. Sɛ saa ayuo
no nni saa nokware nnyinasoɔ no a, ebiama no nyɛ fɛwɔ abɔnten,
nanso ɛrentumi ntena ase, ɛfiri sɛ biribiara nni ne mu a ɔnam so
bɛtena ase. Mmom sɛ ɔnya saa nokware nnyinasoɔ no a, ɔbɛtumi
ahwɛ kasatiafoɔ nyinaa anim, aka sɛ, “Mɛsɔre bio.” Adɛn? Ɛfiri
sɛ wanya nokware nnyinasoɔ no. Ɛwɔ mu. Ɛsɛ sɛ ɔsɔre bio. Na
sɛ ɔno…“Sɛ motena Me mu, na Me Nsɛm tena mo mu a, afei
mommisa deɛ mopɛ.” Ɛno ne saa nokware nnyinasoɔ no.
162 Nanso sɛ wowɔ gyidie bi ɛne biribiara a aka a akyekyere
Ho a, worentumi mfa ngo ne nsuo nni afra. Wo deɛ fa na bubu
no sɛdeɛ wopɛ biara, ɛrenni afra da, ɛfiri sɛ ɛyɛ nnuro sononko
mmienu.Naworentumimfa gyidie ɛne TwerɛKronkron no, a ɛne
Twerɛ Kronkron no bɔ abira, nni afra. Worentumima asɔrefekuo
na nyamesom a wawo-kwa, anaasɛ, nkwagyeɛ a wawo-kwa, nni
afra. Ɛfiri sɛ, sɛ ɛyɛ nokorɛ no, Onyankopɔn di nko ara…
163 Merebɛka, sɛ ɛteɛ biara. Onyankopɔn mmu Ne nhyehyɛeɛ so
da. Ɔrentumimmubu, ɛfiri sɛ Ɔnni awieɛ. Namehunu sɛ,mo nim,
Me, Ɛkɔ nnipa bebree anim. Mohu? Nanso Onyankopɔn rentumi
mmu Ne nhyehyɛeɛ so. Ɔrentumi nyɛ biribi da koro bi, na ɔnsesa
no, nyɛ biribi, nka sɛ ɛyɛ mfomsoɔ saa da no.

164 Onyankopɔn ne nnipa kuo nni. Onyankopɔn ne baakofoɔ na
ɛdi dwuma, ɛfiri sɛ nnipa wɔ adwene sononko. Wasi no sononko,
wɔ abɔdeɛ mu. Onyankopɔn ɛsɛ sɛ ɔfa saa nnipa no, na ɔhim no
fa ne ho, na ɔyi no firi ɔno ara ne mu, kɔsi sɛ Ɔbɛnya no wɔ Ne su
mu.Wohu? Na afei Onyankopɔn ne saa nnipa no adi. Hwɛmmerɛ
no nyinaa mu, Noa ne Mose, adiyifoɔ no, wɔn mu baanu nni berɛ
korɔ no ara mu. Baako, daa, wɔ berɛ no nyinaa mu.

Ne saa nti, sɛ woka sɛ, “Wɔ akyinnyegyeɛfoɔ ahodoɔ no mu
no ahobammɔ wɔ hɔ.”
165 Monhwɛ, na sɛdeɛ me kaa asɛm no wɔ ha a ɛnkyɛreɛ no, ɛwɔ
asɔrefie ha no, na Ahab wɔ hɔ, ɛna Yehosafat wɔ hɔ, na wɔrekɔ
Ramot-Gilead, akɔpia wɔn. Ahyɛaseɛ no, na wɔyɛ nokorɛ, asase
no yɛ wɔn dea. Na ɔno—ɔno ɔtamfoɔ no, Siriafoɔ no wɔ soro hɔ,
na wɔahyɛ wɔn mma afuru mma wɔde ayuo no a ɛsɛ sɛ Israelfoɔ
no yɛ. Onyankopɔn-amawɔn gyapadeɛ, enti, ahyɛaseɛ no, asɛ ɛyɛ
papa. “Mo ne me nkɔ, na monkɔ soro hɔ, na yapia wɔn afiri asase
no so.” Ɛyɛ, na asɛ ɛyɛ hu paa. Ahyɛaseɛ no, na ɛyɛ nokorɛ, nanso
ɛyɛ tebea no.
166 Yehosafat, a ɔyɛ nnipa papa no, ɔkaa sɛ, “Nanso ɛnsɛ sɛ
yɛbisa Awurade anaa?”
167 Ɛte saa, Ahab, saa okyirisanfoɔ no, ɔkaa sɛ, “Ɛyɛ, nokorɛ.”
Ɛhyeɛso gyedini, wo nim. Ɔkaa sɛ, “Oh, nokorɛni, ɛsɛ sɛ anka
me dwenee ho saa. Mewɔ Hebrifoɔ adiyifoɔ ahannan. Wɔn mu
ahannan, wɔma wɔn aduane di, meyɛ wɔn ho yie. Wɔn na wɔyɛ
papa paa wɔ ɔman no mu. Yɛde wɔn bɛba.”
168 Na wɔn nyinaa boom, de anokorɔ, kaa sɛ, “Monkɔ so.
Awurade ka mo ho.” Ahyɛaseɛ no, na wɔyɛ nokorɛ, nanso na
wɔnyaa saa nokware nnyinasoɔ no.

Afei berɛ a ɔkaa sɛ, “Ɔbaako nni hɔ bio?”
169 Ɔkaa sɛ, “Aane. Ɔfoforɔ baako bi wɔ hɔ, nanso metane no.”
Ɔkaa sɛ, “Ɔreka biribi bɔne fa me ho berɛ biara, hwɛ, berɛ biara
na ɔreka sɛ.”
170 Ɛbɛyɛ dɛn na ɔbɛtumi ahyɛ nkɔm papa, berɛ a Asɛm no
nyinaa, Elia a na ɔgyina n’anim no, ɔka kyerɛɛ Ahab sɛ,
“Nkraman bɛtafere wo mogya”? Afei, ɛbɛyɛ dɛn na saa odiyifoɔ
a wɔadi ne ho adanseɛ no bɛka biribi a na ɛnyɛ Onyankopɔn pɛ?
Na sɛnea, sɛ, “Nkraman bɛdi Isabel nam, na ɛserɛ no so ayɛ ebini,
enti wɔantumi anka sɛ, ‘Isabel na ɔda ha no.’” Nnomee te saa wɔ
onipa so a, ɛbɛyɛ dɛn na obi foforɔ bɛtumi ahyira no?
171 Saa kwan no ara so na ɛteɛ ɛnnɛ. Ɛbɛyɛ dɛn na onipa bɛtumi
ahyira saa nnoɔma yi a afa nnipa kɔ akyirikyiri afiri Nyankopɔn
ho berɛ nyinaa no? Adeɛ baako pɛ nawobɛyɛ, sɛ ɛsɛ sɛwo nko ara
wo gyina: dome adeɛ no, wɔ Awurade Din mu, na ɛne No atena,
berɛ a mowɔ nokware nnyinasoɔ no.

Woka sɛ, “Ɛyɛ, Onuabarima Branham, wo ma nnipa tane
wo.”

172 Onyankopɔn bɛdɔ me. Ɛno ne me nokware nnyinasoɔ.
Worentumi mfa wo ho nto honam basa so. Ɛsɛ sɛ wo de wo ho
to Asɛm no so, deɛ Nyankopɔn kaa sɛ yɛnyɛ no.
173 Ɛyɛɛ dɛn na Mikaia hunuu sɛ ɔyɛ nokorɛ? Ɔtwɛneeɛ. Na
ɔwɔ anisoadehunu. Na wɔwɔ anisoadehunu, nso, nanso na
anisoadehunu no ne Asɛm no nkɔ. Na ɛnnɛ, adekorɔ no ara.
Mikaia de n’anisoadehunu totoo Asɛm no ho, na afei ɔhunuu sɛ
ɔno neAsɛmno ka bom. Ɛnnɛ, sɛwo anisoadehunu neAsɛmno bɔ
abira a, gyae mu, ɛfiri sɛ ɛnyɛ nokware nnyinasoɔ. Mikaia na ne
nokware nnyinasoɔ ne Asɛm no yɛ pɛpɛɛpɛ, enti ɔbɛtumi agyina
na waka sɛ, ɔno, deɛ ɔkaaeɛ, na—na ɔgye no di.
174 Berɛ a, wɔbobɔɔ n’ano so, na wɔkaa sɛ, “Kwan bɛn so na
Onyankopɔn Honhom fa kɔɔe?”
175 Ɔkaa sɛ, “Wo bɛhunu berɛ a wote pia dan no mu.” Ɛyɛ.
176 Ɔkaa sɛ, “Berɛ a mɛsane aba wɔ asomdwoeɛ mu no…Mo
deɛ momfa ɔbarima yi nkɔ afiase mfimfini, na sɛ mesane ba wɔ
asomdwoeɛ mu a,” Ahab kaa sɛ, “Me ne saa onipa yi bɛdi paa.”
177 Oh, afei, Mikaia, ɛdeɛn na ɛfa ho? Wɔbɛtwa wo tiri afiri hɔ
berɛ a ɔbɛba no. Mikaia gyinaa hɔ katee sɛdeɛ Stefano yɛɛeɛ
no. Amen. Ɔwɔ ɔpɛ te sɛ berɛ a m’Awurade nante kɔɔ asennua
no ho. Sɛdeɛ ɛyɛ merɛ sɛdeɛ Daniel kɔɔ gyata buo no mu no,
anaasɛ Sadrak, Mesak, Abednego kɔɔ fononoo no ho. Nokorɛ
paa! Ɔgyinaa hɔ na ɔkaa sɛ, “Sɛ wosane wakyi ba a…” Adɛn?
Na ɔwɔ nokware nnyinasoɔ. “Sɛ wosane wakyi koraa a, na
Onyankopɔn ankasa ankyerɛ me. Twa me ti firi hɔ.” Ɔnyaa
nokware nnyinasoɔ no. Na ɔnim sɛ n’akyerɛkyerɛdaberɛ, a ɛdii
no kan kɔɔ saa anisoadehunu yi mu no, na ɛne Atifi Nsoroma no
yɛ pɛpɛɛpɛ. Aane, owura. Ne sekyɛ sɔɔ mu, aane, Asɛm no ɛne
Ɛno nko ara.

Sɛ wo nokware nnyinasoɔ, sɛ wowɔ nokware nnyinasoɔ wɔ
w’abrabɔ mu a…
178 Berɛ bi wɔ hɔ a, mo nim, na amanneɛ wɔ nokware nnyinasoɔ.
Merentumi nsusu saa ɔbaa no din ho, nanso ɔman no nyinaa de
wɔn werɛ hyɛɛ deɛ saa ɔbaa no kaaeɛ nomu. Mewerɛ afiri ne din.
Na meretwerɛ nsɛm bi wɔ ha. Na mentumi nkae saa ɔbaa no din,
deɛ na ɛteɛ. Nanso ɛha, mfirinhyia kakra a abɛsene korɔ no, na
ɛsɛ sɛ…saa ɔbaa yi, deɛ ɔkaaeɛ no, sɛ ɔkaa sɛ fa sekan no hyɛ wo
nsa benkum mu a, na ɛno—na ɛne no, ɛno ne nokware nnyinasoɔ
no. Na ɔbaa no ne—ne nyinaa ho mmuaeɛ. Na sɛ wode fɔk no
hyɛɛ nsa benkum mu a, ɛnneɛ na wafom paa. Na ne din de sɛn?
[Asɔrefoɔ no ka sɛ, “Emily Post.”—Ɔs.] Oh, ɛne no. Nokorɛ. Aane.
Ɛno ne hwan. Afei, na woyɛ—na woyɛ nokware nnyinasoɔ…
Ɔbaa no na——ɔbaa no na ɔyɛ amanneɛ nokware nnyinasoɔ. “Ɛsɛ
sɛ ɛyɛ saa kwan no so.” Te sɛ, oh, nnoɔma bebree yɛhunu te saa.
Nanso, yɛhunu sɛ, afei ɛkɔ. Didi kwan awopɛ no so. Aane, owura.
Ne nyinaa yɛ. Nanso na ɛno yɛ amanneɛ nokware nnyinasoɔ. “Na
ɛsɛ sɛ ɛyɛ saa kwan no so.”

179 Na berɛ bi wɔ hɔ a na Adolf Hitler yɛ Germany nokware
nnyinasoɔ, deɛ ɔkaaeɛ biara. Berɛ a ɔkaa sɛ, “Huri,” wɔhurii.
Ɔkaa sɛ, “Monkum,” wɔkumiiɛ. Yudafoɔ Ɔpepem, ɔbɔɔ ne tiri.
Moahunu deɛ ɛtoo saa nokware nnyinasoɔ no? Na ayɛ sɛ tumi,
nanso na ɛne Asɛm no bɔ abira.

“Ɛbɛyɛ dɛn na wobɛhunu sɛ na ɛne Asɛm no bɔ abira?”
180 Onyankopɔn kaa sɛ. Berɛ a Bileam bɔɔ mmɔden sɛ ɔbɛbu
Israel animtia no, na ɔbɛdome no no, ɔkaa sɛ, “Mehu no sɛ
ɛkoɔ. Sɛnea wo ntomadan yɛ tenenee fa! Deɛ ɔbɛdome woɔ biara
wɔbɛdome no. Deɛ ɔbɛhyira woɔ biara wɔbɛhyira no.”
181 Ayɛ te sɛ deɛ Hitler bɛtumi ahunu ɛno. Asɛ saa German
Akristofoɔ no bɛtumi ahunu saa, hwɛ, saa nokware nnyinasoɔ
no. A ɛne saa Asɛm no bɔ abira koraa. Monim, sɛdeɛ wɔkaa no
no, “Onipa…Onyankopɔn yɛɛ onipa, nanso onipa yɛɛ nnɔnkɔ.”
Ɔbaako rebɔ mmɔden sɛ ɔbɛdi ɔfoforɔ so. Yɛwɔ Sodifoɔ baako,
ɔno ne Onyankopɔn.
182 Nanso Hitler na ɔyɛ Germany nokware nnyinasoɔ. Monhwɛ
no ɛnnɛ. Afei, monhwɛ deɛ ɛsiiɛ? Na ɛnyɛ nokware nnyinasoɔ.
Adɛn? Na ɛne Asɛm no bɔ abira. Na afei mo hunu baabi a ne
nyinaa kɔ: animguaseɛ mu.
183 Na sɛ wo nokware nnyinasoɔ wɔ kuo bi mu a, anaasɛ atenka
bi mu a, anaasɛ biribi foforɔ biara ɛka Yesu Kristo Nnipadua no
ho a, wobɛba saa aniwuo no ara ne fa bi, ɛnyɛ koraa, hwɛ, sɛ wo
nokware nnyinasoɔ nyɛ Kristo a. Ɛno nko ara ne adeɛ a onipa
nkwa gyinasoɔ, ɛna Kristo ne Asɛm no, ɛnyɛ w’asafo, ɔno Asɛm.
Mohu? “Wɔ saa nokware nnyinasoɔ yi so na Mɛsi M’Asafo,” wɔ
Kristo so, Asɛm no.
184 Berɛ bi wɔ hɔ a na Mussolini yɛ nokware nnyinasoɔ a na ɔfiri
Roma. Mennim, mɛtumi akenkan asɛm bi, anaasɛ anka ɛbɛtumi
ayɛ sɛ me kenkane no wɔ nwoma bi mu, anaasɛ obi ka kyerɛɛ me,
nanso berɛ a obi nam Mussolini so dii nkɔmmɔ no. Na ɔyɛ…
185 Ɔpɛ sɛ—ɔpɛɛ sɛ ɔde Roma bɛwura ammirikatuo,
ammirikatuo mu. Na honin kɛseɛ bi gyina hɔ, fa ne ho, fa
ammirikatuo ho. Ɛno nyinaa yɛ. Helafoɔ no na wɔwɔ saa adwene
no mfirinhyia pii a abɛsene korɔ no. Roma berɛ biara wabɔ
mmɔden sɛ ɔbɛnya no. Ammirikatuo yɛ papa, nanso—nanso
ammirikatuo. Nanso—nanso monkae, ɛno rensi Kristo ananmu.
Ɛmfa ho ne sɛnea wo ho yɛ den, ɛno ne no nni hwee yɛ. Ɔno ne
tumi-nyinaa no. Na mo hunu deɛ ɔbɔɔ mmɔden sɛ ɔbɛsi Roma
wɔ so. Na ɔbɔɔ mmɔden sɛ ɔbɛsi Roma wɔ biribi a ɛyɛ nokware
nnyinasoɔ so, sɛ na ɔno ne nokware nnyinasoɔ no.
186 Ɛna wɔkaa sɛ, dakoro bi, sɛ ne—ne—ne hyɛnkani aba ntɛm
simma baako, na ɔtoo no tuo. Ɔkaa sɛ, “Mannka sɛ, ‘Bra
ha simma baako ansaana nnɔnkron.’ Mekaa sɛ, ‘Bra ha bɛyɛ
nnɔnkron.’” Pow!Na ɔtoo no tuo.Wohu?Wohu? “Mempɛ sɛwowɔ
ha simma baako ansana. Mepɛ sɛ wowɔ ha wɔ nnɔnkron.” Wohu?

Monhwɛ nokware nnyinasoɔ a ɔbɔɔ mmɔden sɛ ɔbɛyɛ ne ho.
Nanso mo hunu deɛ ɛsiiɛ?
187 Mo kae, mo mu bebree a mowɔ ha, adadafoɔ-no, Roy
Slaughter, ebia, namo akyiri kakrawɔ ɛnomu,mokaewɔ hɔ berɛ
ameka kyerɛɛmo faa nkɔmhyɛ ho no. Dakoro bi, ɛfam hɔwɔOdd
Fellows dan no mu, ansana yɛreba ha no, Mekaa sɛ, “Mussolini
bɛba aniwuo awieeɛ mu.” Mekaa sɛ, “Ne ntohyɛsoɔ a ɛdikan no,
ɔbɛkɔ Etiopia, na Etiopia bɛdi nkoguo wɔ na nammɔntuo no mu.
Nanso ɔbɛba n’awieɛ, na obiara remmoa no. Wɔ animguaseɛ mu
na wɔbɛsie no.” Ɔno na ɔwɔ hɔ no.
188 Mekaa sɛ, “Yɛwɔ isms mmiɛnsa na ɛpueeɛ. Nasism, fasism,
ɛna kɔmmunism.” Mekaa sɛ, “Saa isms yinom bɛtwa wɔn
ho na abɛwura baako mu, na abɛyɛ kɔmmunism. Monhwɛ.
Kɔmmunism bɛhye Roma.” Wohu?
189 Mo deɛ monhwɛ. Uh-huh. Ɛyɛ adwinneɛ wɔ Onyankopɔn
nsam. Wɔsusu sɛ wɔtia Onyankopɔn. Wɔreyɛ adwuma awura mu
pɛɛ, berɛ nyinaa, wɔnnim. Ɔde wɔn reyɛ adwuma sɛ abaduaba,
uh-huh, adwinneɛ bi wɔ Ne nsam, te sɛ deɛ Ɔyɛɛ Nebukadnessar
ɛne afoforɔ no mu bebree. Afei monhyɛ no nso. Hwɛ, afei.
190 Berɛ bi wɔ hɔ a na Farao yɛ Misraim nokware nnyinasoɔ,
nanso monhwɛ baabi a ɛwɔ seesei. Wohu? Ne nyinaa adi
hwammɔ.
191 Oh, ɛyɛ mfomsoɔ bi, enti berɛ biara wɔdi hwammɔ. Wɔyɛ
nokware nnyinasoɔ a nnipa-ayɛ. Worentumi mfa nokware
nnyinasoɔ a nnipa-ayɛ. Memfa ho sɛ ɛyɛ a—a ɔmanpanin, sɛ ɛyɛ
sodifoɔ tirimmuɔdenfoɔ, sɛ ɛyɛ ɔhene, sɛ ɛyɛ asafo, sɛ ɛyɛ ekuo a,
sɛ ɛyɛ gyidie. Saa nnoɔma no mu biara bɛsɛe, te sɛ saa nokware
nnyinasoɔ a ɛwɔ berɛ no mu nyinaa.
192 Yɛbɛtumi ahwɛ akyire. Monhwɛ akyire. Monhwɛ nnipa a na
wɔwɔ awerɛhyɛmu wɔ amradofoɔ no mu. Monhwɛ nnipa a na
wɔwɔ awerɛhyɛmu wɔ sodifoɔ tirimmuɔdenfoɔ no mu. Monhwɛ
nnipa a wɔde wɔn anidasoɔ sii saa nokware nnyinasoɔ ahodoɔ no
so, na monhwɛ baabi a wɔwɔ ɛnnɛ.
193 Afei momma yɛndane yɛn ho na yɛnhwɛ nnipa a wɔde wɔn
anidasoɔ too Twerɛ Kronkron no so, ɛwɔ Onyankopɔn Asɛm so,
na wɔsɔɔ Ne mu sɛ nokware nnyinasoɔ. Monhwɛ baabi a wɔwɔ
seesei.
194 Paulo ma mo nsɛm no mu ketewa bi, wɔ Hebrifoɔ, ti 11 no,
deɛ wɔyɛɛeɛ. “Sɛnea wɔdii ahennie ahodoɔ so nkonim, wɔdii
asɛntenenee, ɛne deɛ ɛkeka ho. Na wɔkyinii nnwanten ɛne
mmirekyie nwoma mu. Wɔn a wɔnsɛ wiase.” [Ahoma no so yɛ
hunu—Ɔs.] Wɔretwɛn wɔ Animuonyam mu ama saa owusɔreɛ
kɛseɛ no. Mohu? Ne nyinaa yɛ. Ɛfiri sɛ wɔn, wɔn mu binom, na
wɔnni—wannyɛ saa anwanwadeɛ yinom, na wɔde wɔn nipadua
maa, sɛ ɛteɛ biara, wɔrehwɛ saa owusɔreɛ no kwan. Sɛ wɔbɛwie
wɔn abrabɔ a, na wɔmfa ho. Na wɔpɛ sɛ wɔkɔ so na wɔde wɔn ho

bɔ afɔdeɛ, sɛdeɛ wɔbɛtumi anya saa owusɔreɛ no, na ɛno ne deɛ
wɔyɛeɛ.

Afei, nokware nnyinasoɔ, yɛrekasa fa, nokware nnyinasoɔ
ho.
195 Monim, yɛn Asɛnniɛ Kunini no yɛ nokware nnyinasoɔ. Ɛyɛ
nokware nnyinasoɔ. Ɛyɛ ɔno—ɛyɛ akyinnyeɛ no nyinaa awieɛ wɔ
ɔman yi mu. Ɛyɛ nokorɛ. Wɔn agyinaɛsie yɛ nokware nnyinasoɔ,
wɔ yɛn Asɛnniɛ Kunini no mu. Ɛyɛ. Oh, menim sɛ ɛtɔdabi a
yɛmpɛ saa, nanso ɛyɛ—ɛyɛ nokware nnyinasoɔ, sɛ ɛteɛ biara.
Aane, owura. Ɛdeɛn sɛ anka na yɛnni ɛno a? Ɛnneɛ ɛdeɛn? Nanso
ɛno yɛ nokware nnyinasoɔ. Nokorɛ ni ɛyɛ saa. Adɛn? Ɛno ne, yɛn
man no, wakyekyere abɔ ɛno mu. Sɛ saa Asɛnniɛ Kunini no yɛ
wɔn agyinaeɛsie a ɛdi akyire a, na ɛne no. Ɛno akyiri no nni hɔ.
Ɛhe na worekɔ, ɛno akyi? Worekɔdi wɔn agyinaeɛsie no akyi, ne
nyinaa ne no. Ɛsɛ sɛ wo yɛ. Wɔn ne asɛm a ɛdi akyire. Wɔn ne
amen no.
196 Wobɛtumi asɔ ahwɛ wɔ kuro no mu asɛnniɛ. Wobɛtumi asɔ
ahwɛ wɔ ɔtemmufoɔ hɔ, afei kɔ asɛnniɛ a wɔdi wɔn ho so, kɔ
asɛnniɛ ahodoɔ no nyinaa bi, na kɔ asɛnniɛ a wɔdi wɔn ho so.
Nanso sɛ yɛba Asɛnniɛ Kunini no a, ɛne no. Ɛyɛ. Ɛtɔdabi a yɛmpɛ
sɛ, wɔka sɛ, “Ɛyɛ, mempɛwɔn agyinaeɛsie,” nansowobɔmmɔden
sɛ wobɛfiri ho prɛko. Ɛno ne ɔman no nokware nnyinasoɔ. Na
ɛdeɛn sɛ anka yɛnni bi a? Aane.
197 Ɛsɛ sɛ yɛnya nokware nnyinasoɔ. Ɛsɛ sɛ obiara nya baako.
Wowɔ baako. Mmom deɛ merehwehwɛ aka akyerɛ mo ne,
nyinasoɔ a ɛwɔ hɔ no, na makyerɛ mo deɛ nokware nnyinasoɔ
no teɛ.
198 Afei, ɔman no Asɛnniɛ Kunini no yɛ ɔman no nokware
nnyinasoɔ no. Ɛno ne biribi a ɛdi akyire wɔ kasakasa gyegyeegye
biara mu. Wɔwie no. Deɛ wɔka no, ɛne no.
199 Nokware nnyinasoɔwɔ bɔll agorɔmu. Ɔno ne agorɔso hwɛfoɔ
no. Oh, aane. Ɛtɔdabi a yɛmpɛ n’agyinaeɛsie, nso, nanso ɛyɛ—
ɛyɛ—ɛyɛ ɛno, sɛ ɛteɛ biara. Agorɔso hwɛfoɔ no, n’agyinaeɛsie yɛ
asɛm a ɛdi akyire, ɛyɛ nokorɛ, ɛmfa ho ne deɛ afoforɔ bɛka. Sɛ
ɔka sɛ ɛyɛ bɔ a, ɛyɛ bɔ. Ɛyɛ nokorɛ. Nokorɛni. Ɛmfa ho ne deɛ
afoforɔ ka, ɛno ne no nni hwee yɛ. Na momma yɛnwene ho. Sɛ
wo…Menkɔ bɔll agorɔ ase, mmom ɛbaa sɛ metwerɛɛ ɛno too
hɔ. Agorɔso hwɛfoɔ no, ɔno ne nokware nnyinasoɔ wɔ bɔll agorɔ
ase.
200 Wɔn mu baako ka sɛ, “Na ɛno yɛ bɔll.” Ɔfoforɔ no ka sɛ,
“Woyɛ torofoɔ.” Yei ka sɛ, “Yei ne kwan sɛɛ so. Ɛsɛ sɛ woyɛ kwan
sei so.”
201 Agorɔso hwɛfoɔ no kaa sɛ, “Bɔ!” Hwɛ wɔn a aka no fa wɔn
nkonwa na wɔtena ase. Ɛyɛ wɔn mu binom ya. Nanso me susu sɛ
wɔbɛsere no wɔ hɔ, wɔ wɔn akoma mu, ɛne nnoɔma, nanso ɛyɛ
“bɔ” sɛ ɛteɛ biara. Adɛn? Ɔno ne asɛm a ɛdi akyire no.

202 Agodini a ɔdikan no kaa sɛ, “Wonim sɛ ɛno twaamu.” Ɔfoforɔ
no ka sɛ, “Wo nim sɛ ɛyɛ a…”
203 Ɔka sɛ, “Bɔ.” Uh-huh. Ne nyinaa ne no. Ka w’ano tomu afei,
sane kɔ w’akyi.
204 Ɛdeɛn sɛ agorɔso hwɛfoɔ nni bɔll agorɔ no mu a? Me!
Mobɛtumi asusu ho deɛ agorɔ no bɛyɛ anaa? Wɔn mu baako kaa
sɛ, “Na ɛyɛ bɔ.” Ɔfoforɔ no kaa yei. Ɔfoforɔ kaa sɛɛ. Ɔfoforɔ kaa
sɛ, “Woyɛ ɔtorofoɔ.” Kasa gyegyeegye ɛna ntɔkwa na ɛbɛba.
205 Sɛ mobɛnya bɔll agorɔ a, ɛsɛ sɛ monya nokware nnyinasoɔ.
Na ɔpue abɔntene hɔ, na ɛmfa ho sɛ wompɛ no, anaasɛ ɛdeɛn,
ɔno—ɔno ne nokware nnyinasoɔ no, sɛ ɛteɛ biara. Ɔno ne nokware
nnyinasoɔ no. N’asɛm yɛ awieɛ, ɛmfa ho ne deɛ moka fa ho.
Ɛyɛ saa kwan no so. Afei, sɛ wɔanyɛ a, agorɔ no nyinaa bɛkɔ
basabasayɛ mu. Ɛyɛ nokorɛ saa?
206 Ɛdeɛn na ɔman no bɛyɛ sɛ asɛnniɛbea nni ɔman no mu a? Na
Asɛnniɛ Kunini biara nni ɔman yi mu, ɛdeɛn na ɔbɛkɔ? Ɛhe na
wɔbɛkɔ? Ɔman no bɛwɔ basabasayɛ mu. Sɛ na ɛnni hɔ a…
207 Sɛ na agorɔ sohwɛfoɔ nni bɔll agorɔ bi ase a, ɛbɛsɛe koraa,
worento deɛ ɛdikan kɔsi sɛ obi reyɛ gyegyeegye. Obi gyina hɔ,
na ebia ɔkɔɔ dan no mu pɛɛ, ɛna ɔfoforɔ no bɛka sɛ, “Oh, daabi.
Daabi, daabi. Wanyɛ saa.” Afei, wo na worekɔ hɔ no. Wɔto bɔll
a ɛdikan, wɔbɛgye akyinyeɛ afa ho. Ɛmu baako kaa sɛ, “Ɛno yɛ
bɔ.” Ɔfoforɔ no ka sɛ, “Na ɛnyɛ bɔ.” Mohu?
208 Ɛsɛ sɛ monya obi a wakyekyere saa agorɔ no abɔ ne mu, na
ɔno ne agorɔso hwɛfoɔ no. Sɛ ɔka sɛ, “Bɔ,” ɛyɛ adeɛ a wobɔ. Sɛ
ɔka sɛ, “Bɔll,” ɛyɛ bɔll. Deɛ ɔka biara no, ɛkɔ. Ɛne no. Na sɛ
wanyɛ a, anka worenya agorɔ biara.
209 Momma menkyerɛ mo nokware nnyinasoɔ foforɔ, ɛyɛ hann
kɔkɔɔ no. Hann kɔkɔɔ, sɛ ɛka sɛ “gyina,” ɛkyerɛ sɛ gyina. Sɛ
wotwam a, wobɛtua ho ka. Nanso sɛ saa kuro yi nni hann biara
wɔ ha a, monyina hann a, kuro bɛn na ɛbɛyɛ? Mohu? Ɛsɛ sɛ
ɛnya nokware nnyinasoɔ. Memfa ho ne deɛ polisini no kaaeɛ,
anaasɛ obi foforɔ kaaeɛ, ɔgyina hɔ. Wɔyɛ deɛ ɛtɔso mmienu. Sɛ
obi bɛtumi akyerɛ sɛ wo faa hann ahabammono mu a, Memfa
ho ne deɛ polisini no kaaeɛ, wɔayɛ mfomsoɔ. Sɛ hann no kaa sɛ
“kɔ,” ɛno kyerɛ sɛ kɔ. Ɛno ne nokware nnyinasoɔ no. Wobɛtumi
akyerɛ sɛ, hann no kaa sɛ “kɔ.” Polisini no bɛtumi agyina baabi,
kuro nomu panin no bɛtumi, baabi, ɛno nyɛ nsonsonoeɛ ketekete
koraa. Sɛ wowɔ adanseɛ sɛ “kɔ,” wo kɔ. Na sɛ obi bɔ wo a, ɛyɛ
wɔn mfomsoɔ. Wobɛtumi akyerɛ saa. Ɛyɛ nokorɛ.

Na yɛbɛtumi akyerɛ deɛ yɛrekasa fa ho no. Ɛyɛ.
210 Afei, ɛdeɛn sɛ anka hann kɔkɔɔ bi nni hɔ a? Ɔbaako kɔduruu
nkwanta so, na ɛyɛ…hwɛ deɛ ɛbɛyɛ. Ɔbaako ka sɛ, “Hei! Firi
kwan no mu. Merepɛ ntɛm. Ɛsɛ sɛ mekɔ adwuma. Maka akyire
seesei. Merefamu seesei.” Ɔfoforɔ no kaa sɛ, “Wo deɛ dwene sɛ
woyɛ. Ɛfiri sɛ, me ne ɔbaako a merefamu no, ɛfiri sɛ na mewɔ ha

kane.” Na metumi hunu ɔbaa sɛ ɔpue abɔntene na ɔreyɛ ne tiri
nwi. Ɛdeɛn sɛ anka yɛnni hann kɔkɔɔ a? Anka wɔremmɔ mpee so
wɔ kwan no mu!
211 Ɛno ne deɛ ɛreha asafo ahodoɔ no. Mohu? Ɛyɛ nokorɛ. Ɛno nti
na yɛwɔ asɔrefekuo pampee. Aane. Ɛyɛ nokorɛ pɛpɛɛpɛ. Obiara
nkɔ baabiara. Wɔgyina hɔ, rekasa gyegyeegye.
212 Ɛha ne Onyankopɔn Hann no. Sɛ Ɔka sɛ “kɔ,” a kɔ. Sɛ Ɔka sɛ
“gyina a, yei yɛ akyirikyiri,” afei gyina. Ɛyɛ nokorɛ. Ɛhɔ ne baabi
a wɔtetee yɛn, wɔ Ɛno so, saa Asɛm no, ɛnyɛ deɛ nnipa bebree bi
kaaeɛ, anaasɛ nnipa pii bi kaaeɛ. Yesu kaa sɛ, “Nsɛnkyerɛnneɛ
yinom bɛdi wɔn a wɔbɛgye adie akyi.” Momma yɛnkɔ. “Monkɔ
wiase nyinaa, monkɔka Asɛmpa no nkyerɛ abɔdeɛ nyinaa.”
213 Monim, sɛdeɛ nwomasua yɛ papa no, nanso Yesu anhia saa
da. Ɛyɛ nokorɛ. Sɛdeɛ asafo ahodoɔ no yɛ papa no, adan no,
Wanhwehwɛ saa da. Sɛdeɛ ayaresabea ahodoɔ no yɛ papa no;
yɛn, asafo ahodoɔ no, resi ayaresabea ahodoɔ. Ne nyinaa yɛ. Y’ani
sɔ saa. Nanso na Ɔnhwehwɛ saa da.
214 Ɔka kyerɛɛ Asafo no sɛ, “Monka Asɛmpa no.” Na Asɛmpa no
amma wɔ Asɛm no nko ara mu, mmom ɛnam tumi ɛne Asɛm no
a ɛreda adie so. Paulo kaa saa. Afei monkɔ, monna Asɛmpa no
adi, oh, me, sɛ na ɛyɛ saa kwan no so a.
215 Oh, yɛyɛ, ɛnnɛ, yɛte berɛ bi mu a yanya adɔkotafoɔ papa
paa a yanya pɛn. Yanya aduro papa paa a yɛde ayɛ adwuma
pɛn. Monim saa. Na yɛtwa saa mmarima no pruse. yɛbɔ mpaeɛ
ma wɔn. Meyɛ, na mewɔ anidasoɔ sɛ moyɛ. Saa mmarima no, a
wɔwɔ wɔn nteaseɛ atenka no…Wɔwɔ nkateɛ mmienu a wɔde yɛ
adwuma, a wɔhunu ɛne atenka, ɛne wɔn…ɛne tie. Wɔde akoma
bi ngyegyeɛ na ɛreyɛ adwuma, anaasɛ a—a adehono atenka,
anaasɛ biribi, anaasɛ biribi a wɔbɛtumi ahunu, yadeɛ a waterɛ,
anaasɛ—anaasɛ biribi a ɛwɔ animu, ɛno yɛ akatasoɔ anaasɛ
nipadua no, baabi. Wɔn—wɔyɛ adwuma wɔ saa nnoɔma no ho.
Wohunu? Ɛfiri sɛ ɛno…Nawɔbɔ mmɔden fa aduro, ɛne bebree a
ɛbɛku no, na afei ɛrenku wo, ɛne—ɛne deɛ ɛkeka ho. Wɔrenyɛ…
Ɛno yɛ wɔn adwuma, sɛ wɔyɛ adwuma wɔ ɛno ho. Na y’ani sɔ
saa. Ɛno yɛ paa. Nanso, yɛwɔ adɔkotafoɔ a wɔyɛ papa paa, aduro
papa paa, ayaresabea papa paa, ɛna nyarewa pii sene deɛ yanya
pɛn.
216 Yanya anyeannie pii sene deɛ na yɛwɔ. Aane, owura. Saa
pɛpɛɛpɛ. Asɔfoɔ ahyehyɛ wɔn ho, ɛna wɔwɔ asɔrefekuo akɛseɛ,
ɛna wɔrefa biribiara ba mu, ɛna deɛ ɛkeka ho, na biribiara kɛkɛ,
wɔreyɛ asɔre mma. Na wɔkɔɔ asɔfoɔ nteteɛbea bi, te sɛ nkokɔ a
wɔhyɛ afidie mu, na wɔhwane wɔn nam afidie so a ɛde wɔn pue
te saa, na ɛtɔdabi a na wɔnnim hwee fa Onyankopɔn ho sene sɛ
Hɔttentɔt nim fa Misraim anadwo ho. Ɛde wɔn ba mu te saa, na
wo na wowɔ hɔ no. Wohunu?
217 Oh, deɛ yɛhia ɛwɔ yɛn asafo ahodoɔ no mu yɛ onipa a ɔwɔ
nokware nnyinasoɔ no. Deɛ yɛhia wɔ Mɛtɔdis asafo mu, Baptis

asafo no, Pentekoste asafo no, Prɛsbiterian asafo no, yɛ nokware
nnyinasoɔ no, onipa a ɔfiri Onyankopɔn a ɔbɛgyina akyekyere
no abɔ Asɛm no ɛne Kristo mu, na wɔde saa asɔrefoɔ no aba saa
tebea no ase baabi a nnipa biara nante wɔ Asɛm yi tebea mu,
yɛrehunu saa Asɛm a ada adie, di wɔn akyi, “Nsɛnkyerɛnneɛ yi
bɛdi wɔn a wɔbɛgye adie akyi, akɔ wiase nyinaa.”

Wɔkaa sɛ, “Ɛno wayi afiri hɔ.”
218 Yesu kaa sɛ, “Monkɔ wiase nyinaa, nkɔka Asɛmpa no nkyerɛ
abɔdeɛ nyinaa.” Yɛnnuruu wiase nyinaa nso, ɛna kwan tenten
firi abɔdeɛ nyinaa. Mmerɛ tenten sɛn? “Ewiase nyinaa.” Hwan
nkyɛn? “Abɔdeɛ nyinaa.” Ɛdeɛn na ɛbɛsie? “Nsɛnkyerɛnneɛ
yi bɛdi wɔn a wɔbɛgye adie akyi. Wɔ Me Din mu wɔbɛtu
ahonhommɔne. Wɔbɛka kasa foforɔ. Sɛ ɛsɛ sɛ wɔbɛfa ɔwɔ a,
anaasɛ wɔbɛnom awuduro a, ɛnyɛ wɔn hwee. Sɛ wɔde wɔn
nsa gu ayarefoɔ so a, wɔn ho bɛyɛ wɔn den.” Ɛno ne nokware
nnyinasoɔ a ɔkura mu hɔ, Asɛm no, saa atifi Nsoroma no, saa
akyerɛkyerɛdaberɛ no a ɔne No tena no. Ɛno ne deɛ yɛhia.
219 Mmom yɛpueeɛ ɛna yɛsisii nhyehyɛeɛ ahodoɔ, yɛhyehyɛɛ
nnipa no, yɛfaa nnipa baa mu, na yɛne Baptisfoɔ no kasaae
yɛɛ gyegyeegye ɛfiri sɛ wɔannye kwan a yɛyɛeɛ no anni, ɛna
Mɛtɔdisfoɔ no esiane sɛ wɔanyɛ nti, kwan yei so. Na—na yɛbuee
asɔfoɔ nteteɛbea kɛseɛ, sisii asafo akɛseɛ ahodoɔ, ɛna nkonwa
papa fɛɛfɛ, ɛna sankuo akɛseɛ, ɛne deɛ ɛkeka ho, na nipakuo a
wɔsiesie-wɔn ho yie, na yɛnyaa kuroso hwɛfoɔ wɔ asafo no mu.
Na ɛdeɛn na yanya? Owuo aboano, wɔde akyekyere asɔrefekuo
nokware nnyinasoɔ. Owuo! Oh, ɛmpare nkɔ akyirikyiri!
220 Sɛ mewu wɔ me kwan mu a, me nokware nnyinasoɔ ne Yesu
Kristo, wɔ ɛno so ne deɛ me gyedi, sɛ obiara pue a. Obi kaa sɛ,
Dɔkota Davis kakyerɛɛ me sɛ, “Billy, wobɛka asɛm no te saa a,
wobɛka akyerɛ asɔredan no mu dua no.”
221 Mekaa sɛ, “MɛkaOnyankopɔnAsɛm akyerɛ dua no, afei, ɛfiri
sɛ Onyankopɔn bɛtumi ama nnua yi so sɛ mma ama Abraham.”
Ɛyɛ. Onyankopɔn Asɛm yɛ nokorɛ.

Ɔkaa sɛ, “Wosusu sɛ wɔbɛgye wo adi?”
222 Mekaa sɛ, “Ɛnyɛ…Ɛno nyɛ m’adwuma. Ɛyɛ m’adwuma sɛ
mɛtena nokorɛ mu ama saa Asɛm no.” Ɛyɛ nokorɛ.
223 Ɔkaa sɛ, “Wosusu sɛ wobɛtumi ahyia nwomasua wiase te
sei, wode nyamesɛm mu nimdeɛ a ɛfiri—ɛfiri Nyankoma ayaresa
mu?”
224 Mekaa sɛ, “Ɛnyɛ me Nyankoma ayaresa. Ɛyɛ Ne bɔhyɛ. Ɔno
na ɔde ahyɛdeɛ no maaeɛ.” Oh!
225 Na mekae berɛ a Ɔkɔɔ saa Hann kɛseɛ no mu hɔ, na ɔgyina
asutene no ase nohoa, 1933, wɔ Ayɛwohumumɔ mu no, berɛ a
Ɔkaa sɛ, “Sɛdeɛ—sɛdeɛ wɔsomaa Yohane Suboni no maa no dii
Kristo mmaeɛ a ɛdi kan no anim no, Mede Nkransɛm resoma
wo ama wiase, sɛ ɛbɛdi Kristo Mmaeɛ a ɛtɔso mmienu no anim

kan.” Na Ɛkɔɔ wiase nyinaa hyiaae, berɛ a ɔhyewbɔ gya ahodoɔ
asɔ ano bɛyɛ mfirinhyia dunnum wɔ bɛpɔ biara so. Nyankoma
ayaresa atwa aman ho nyinaa, ɛna tumi no, ɛna nsiesie.
226 Na afei megyedi sɛWasiesie ne ho sɛ ɔrebɛka saa awieɛ no wɔ
nohoa, de Gyidie bi aba a ɛbɛhwim Asafo no akɔ Animuonyam
mu. Na Ɔde Nkransɛm no reto fam. Yɛwɔ awieeɛ berɛ nomu paa.
Yakasa afa ho, ɛne biribiara, nanso adeɛ no atu anammɔn aba
yɛn so seesei. Aane. Aane, owura. Ɔbaako bi wɔ ha. Ɛyɛ nokorɛ.
227 Ɔno—ɔno—ɔno hann kɔkɔɔ no, sɛdeɛ me kaaeɛ no, ɛwie asɛm
no. Ne nyinaa ne no. Hann kɔkɔɔ no ka kyerɛ mo deɛ ɔkɔ. Ɛmfa
ho ne deɛ obi foforɔ ka, ɛyɛ deɛ hann kɔkɔɔ no ka.Wobɛtumi anya
sɛ kwan abɔ apee so sɛ wonyɛ—sɛ worenwene hann kɔkɔɔ no ho
a. Ɛsɛ sɛ nokware nnyinasoɔ bi wɔ hɔ. Aane, owura.
228 Ɛte sɛ Asafo no, ɛsɛ sɛ nokware nnyinasoɔ bi wɔ hɔ. Ɛkɔ
ma nnipa a wɔwɔ Asafo no mu no, ɛsɛ sɛ monya mo nokware
nnyinasoɔ.
229 Nanso, ɛnnɛ, asafo biara wɔ ɔno ara ne nokware nnyinasoɔ.
Mohu? Na mommmmɔ mmɔden sɛ mobɛnya, “Yɛn Baptisfoɔ gye
yei di. Yɛn Mɛtɔdisfoɔ gye yei di. Yɛn Prɛsbiterianfoɔ gye yei di.
Yɛn Pentekostefoɔ no gye yei di.” Ne nyinaa yɛ, nanso adɛn nti
na momfa deɛ aka No? Mfomsoɔ bɛn na ɛwɔ deɛ aka no Ho?
230 “Yɛn Baptisfoɔ gyedi sɛ wɔde rehyɛ nsuo mu.” Ɛno yɛ papa.
Ɛdeɛn na ɛfa HonhomKronkron mu asubɔ ho, afei? Ɛdeɛn na ɛfa
kasa foforɔ ka ho? Ɛdeɛn na ɛfa ayaresa akyɛdeɛ ahodoɔ no ho?
Ɛdeɛn na ɛfa nkɔmhyɛ ho? “Oh, daabi. Yɛnyɛ. Ɛno, na ɛno yɛ berɛ
foforɔ dea.” Oh, abarimaa!
231 Pentekostefoɔ, moka sɛ, “Ɛyɛ, yɛgye kasa foforɔ di, de ma
adanseɛ no.” Nokorɛ, kasa foforɔ yɛ papa, nanso ɛno daso ara
nyɛ adanseɛ no. Nnipa pii ka kasa foforɔ, ɛyɛ nokorɛ, na ɛno ne
akyirikyiri a wɔkɔ. Bonsam no bɛtumi asua akyɛdeɛ biara a ɔwɔ
no bi, akyɛdeɛ biara a ɛwɔ Twerɛ Kronkron no mu.
232 Paulo kaa sɛ, “Ɛwɔ mu sɛ mede nnipa ne Abɔfoɔ tɛkyerɛma
kasa, ɛwom sɛ mede me nipadua bɔ afɔdeɛ, sɛ wɔnhye, ɛwom
sɛ me tɔn m’ahodeɛ nyinaa de ma ahiafoɔ aduane di, na ɛwom
sɛ mewɔ gyidie sɛ metutu mmepɔ, ɛwom sɛ mekɔɔ asɔfodie
nteteɛbea na mesuaa nimdeɛ no nyinaa sɛ wɔbɛsua, me daso ara
nyɛ hwee.”
233 Ɛyɛ Kristo Nipadua no. Kristo, gye No, na worentumi ngye
No a wongye N’Asɛm. Ɛsɛ sɛ Asɛm no ba kane, afei na Nkwa no
ba saa Asɛm no mu na ɛda saa Asɛm no adi.
234 Yesu anka sɛ, “Sɛ menyɛ M’Agya nnwuma a, ɛnneɛ monnye
Menni”? Na ɛyɛ Onyankopɔn Asɛm a wada ne ho adi. Na
Onyankopɔn wɔ Kristo mu, ɔrepata twe ne ho, ɔrekyerɛ wiase,
deɛ na Ɔyɛ. Na ɛno—na ɛno ne nokware nnyinasoɔ no. Na ɛno ne
Daa nokware nnyinasoɔ wɔ hɔ.

235 Afei moka sɛ, “Ɛno yɛ Daa, Onuabarima Branham?” Na ɛno
yɛ. “Ɛnneɛ na ɛdeɛn na ɛfa ɛnnɛ ho?”
236 Yesu kaa sɛ, “Deɛ ɔgye Me die no, nnwuma a Meyɛ no ɔno
nso bɛyɛ.” Ɛyɛ nokware nnyinasoɔ korɔ no ara. Ne nyinaa yɛ.
237 Obiara wɔ wɔn ara nokware nnyinasoɔ. Oh, me! Ɛte sɛ deɛ na
ɛteɛ wɔ atemmufoɔ nna no mu, “Onipa biara yɛɛ deɛ na ɛyɛ papa
wɔ ɔno ara n’aniso pɛɛ.” Wɔ atemmufoɔ nna no mu no, na onipa
biarawɔ ɔno ara—ɔno ara ne nokware nnyinasoɔ. Ɔyɛɛ deɛ na ɔpɛ
sɛ ɔyɛ. Na saa kwan no ara so na ɛteɛ seesei. “Onipa biara yɛɛ
papa wɔ ɔno ara n’ani so pɛɛ.” Afei, monim deɛ nti wɔyɛɛ saa wɔ
Atemmufoɔ no mu? Yei bɛtumi ayɛ ahodwiri kakra. Nanso deɛ
nti wɔyɛɛ saa wɔ Atemmufoɔ no mu, ɛfiri sɛ na wɔnni odiyifoɔ
wɔ saa nna no mu, sɛdeɛ Awurade Asɛm no bɛba ne nkyɛn. Enti
onipa biara bɛtumi ayɛ deɛ ɔpɛ sɛ ɔyɛ, ɛwɔ ɔno ara n’ani so.
238 Na ɛno ne deɛ ɛsiiɛ pɛpɛɛpɛ ɛnnɛ. Yɛnni odiyifoɔ no wɔ saa
asɔrefekuo nna yi mu, nanso Onyankopɔn hyɛɛ yɛn baako ho bɔ.
Mohu? Mohu? Na Ɔyɛɛe. Nna a ɛdi akyire no mu no, Ɔbɛsɔre na
wasoma Elia asane aba beaɛ hɔ bio, “Na ɔbɛdane mma no akoma
asane aba agyanom Gyidie no so,” asane aba tete pentekoste no
so. Monim sɛ Ɔkaa saa.
239 Afei, menim sɛ wobɛtwe adwene asi so, sɛdeɛ Ɔyɛɛ Yohane
wɔ hɔ no, wɔ—wɔ Mateo ti 11 no, ɛne nyiyimu 6 no, megyedi sɛ
ɛyɛ saa, berɛ a wɔkaa sɛ, “Hwan na Mosusu sɛ saa ɔbarima yi yɛ,
Yohane yi?”
240 Ɔkaa sɛ, “Sɛ mobɛtumi agye a, yei ne deɛ waka afa ne ho no,
‘Hwɛ, Meresoma Me bɔfoɔ adi M’anim.’” Ɛno yɛ Malaki 3, ɛnyɛ
Malaki 4.
241 Nanso, monkae, sɛ na ɛno yɛ Malaki 4 a, ɛnneɛ na Asɛm
no dii hwammɔ, ɛfiri sɛ Ɔkaa sɛ, “Nanso saa berɛ yi ara no,
wɔbɛhye wiase nyinaa, na ateneneefoɔ no bɛnante adebɔneyɛfoɔ
no nso so.” Daabi. Ɛmfa nni afra, onuabarima. Ma No nka deɛ
Ɛka pɛpɛɛpɛ. Ɛyɛ nokorɛ. Ɔhyɛɛ ho bɔ wɔ da a ɛdi akyire no mu,
na ɛbɛyɛ ɛda no mfimfini pɛɛ.
242 Monkae, berɛ a atemmufoɔ no, obiara yɛɛ no kwan a na ɔpɛ
so. Na onipa biara nni hɔ, onipa biara rentumi mma saa Asɛm no
ntena ase. Na odiyifoɔ biara nni hɔ. Awurade Asɛm ba odiyifoɔ
no nkyɛn berɛ biara. Ɛyɛ. Nawɔtanee no berɛ biara. Ekuo ketewa
no nko ara na wɔdɔ no, hwɛ. Nanso, me kyerɛ sɛ, na ɛyɛ saa berɛ
biara.
243 Onyankopɔn nsesa Ne nhyehyɛeɛ, Ɔrentumi, na ɔnyɛ
Nyankopɔn. Sɛ Onyankopɔn ka biribi anaasɛ ɔyɛ biribi a, ɛsɛ
sɛ Ɔyɛ berɛ a ɛdi soɔ no. Sɛ saa oyene no ba a, sɛ Ɔrenyɛ no
berɛ a ɛtɔso mmienu kwan a Ɔfaa so yɛɛ no berɛ a ɛdikan a,
Ɔyɛɛ mfomsoɔ deɛ ɛdikan no. Na hwan na ɔbɛbu Onyankopɔn
fɔ sɛ ɔreyɛ mfomsoɔ? Wone hwan, a wobɛtumi de bɔne ato
Onyankopɔn so? Ɛno ne deɛ Yesu kaaeɛ, “Mo mu hwan na
ɔbɛtumi abu Me bɔne bi ho fɔ?”



NOKORƐ NNYINASOƆ 33

244 Ɛdeɛn ne bɔne? Anyeannie. “Deɛ ɔnyennie no wabu no fɔ
dada.”
245 “Mo mu hwan na ɔbɛtumi akyerɛ Me sɛ menhyɛɛ biribiara
a Mesaia no bɛyɛ mma?” Mohu? Obiara anka asɛm baako. Na
wayɛ. Mesaia no na ɔyɛ Odiyifoɔ, na Wakyerɛ sɛ Ɔyɛ saa. Na
wɔnyaa odiyifoɔ bɛyɛ mfie ɔha pii, ɛfiri Malaki so, na Ɔno na
waba ha no. Na ɔyɛ honhom mu ni ma nnipa no, ɛna suntidua de
ma wɔn asafo no.
246 Ɛfiri sɛ, Ɔkaa sɛ, “Hwɛ, mede tweasotiboɔ, to Sion, ɔsomboɔ
Baako, wɔasɔ no ahwɛ, oh, suntidua boɔ.” Aane. “Nanso obiara
a ɔbɛgye No adie no anim rengu ase.” Ɛyɛ nokorɛ. Ɔno na ɔwɔ hɔ
no. Na ɛno hyɛɛ Twerɛsɛm ma pɛpɛɛpɛ. Nanso wɔn a wɔgyee No
diiɛ no na wɔwɔ nokware nnyinasoɔ.
247 Marta kumaa, berɛ a ɔhunuu Lasaro sɛ ɔfiri damena mu
baaeɛ no, na ɔnim Deɛ Ɔyɛ. Mpo ansana Ɔyɛɛ saa no, na ɔwɔ
nokware nnyinasoɔ a na ɔnim. “Megyedi sɛWoneOnyankopɔnBa
no, a woreba wiase no. Mpo seesei ara, ɛwɔ mu sɛ me nuabarima
no awu, wodeɛ ka asɛm no ara. Onyankopɔn bɛyɛ.” Amen. Na
ɔyɛ nokorɛ paa. Ɛyɛ nokorɛ. Berɛ a ɔkaa saa no, na ɔkyerɛ firi
n’akoma mu:

Ɔkaa sɛ, “Ɛhe na mosiee no?”
Ɔkaa sɛ, “Bra na bɛhwɛ.”

248 Ɔno na Ɔgyina hɔ no, ɔwɔ anisoadehunu. Ɛfiri sɛ, Ɔkaa sɛ,
“Menyɛ hwee gyesɛ Agya no yi kyerɛ me kane ansa,” Ɔhoteni
Yohane 5:19.
249 Wɔsomaa No firii, na wafiri Lasaro fie. Wɔsoma kɔfrɛɛ No
sɛ ɔmmra mɛbɔ, mpaeɛ. Na ɔnim sɛ Lasaro rebɛwu. Na berɛ no
akyi no, Ɔkaa sɛ, “Yɛn adamfo, Lasaro, ada.”

Wɔkaa sɛ, “Ne ho yɛ.”
250 Ɔkaa sɛ, “Wawu. Na mo nti, ɛyɛ medɛ sɛ na menni hɔ.”
Wɔbisaa No sɛ ɔmɔ mpaeɛ ma no.
251 Afei Ɔsane ba, ɔkaa sɛ, “Nanso merekɔ makɔ nyane no.” Oh,
me! (Ɛnyɛ, “Mɛkɔ na makɔhwɛ deɛ mɛtumi ayɛ.”) “Merekɔ makɔ
nyane no.” Adɛn? “Agya no akyerɛ Me deɛ menyɛ dada.”
252 Ɔkɔɔ damena no mu. Na Onipa bi gyina hɔ. Onyankopɔn na
ɔgyina hɔ honam mu, a ɔbɛtumi aka akyerɛ saa ɔboɔ no, “Firi
hɔ,” na ɔbɛfiri hɔ. Nanso Ɔka kyerɛɛ saa mmaa no sɛ, saa mmaa
nkumaa ahiafoɔ no, mmabaawa nkumaa no, ɔkaa sɛ, “Monyi
ɔboɔ no.”
253 Ɛsɛ sɛ woyɛ biribi, nso. Wohu? Na wɔmunii ɔboɔ no. Na ɛmaa
wɔn yareeɛ; na ɔbɔn ara sɛ.
254 Ɛhɔ, Ɔgyinaa hɔ. Oh, me! Metumi hu No sɛ watenetene saa
nipadua ketewa a ɛnni ahoɔden no. Ɛfiri sɛ, Twerɛ Kronkron no
kaa sɛ, “Ɔnni ahoɔfɛ a ɛbɛma yɛn ani agye Ne ho.” Ɔnnyɛ koraa
sɛ wobɛhu no. Wohu?



34 ASƐM A WAKA NO

255 Ɛte sɛ Dawid, wɔyii no ɔhene berɛ a na ɔyɛ biribi ketewa
kɔkɔɔ. Mohu?
256 “Saa mmeranteɛ akɛseɛ no nyinaa,” ɔkaa sɛ, “ɔrentumi nyɛ
fɛ sɛ ahenkyɛ wɔ ne tiri so no? Fa ɔba panin yi,” Yisai kaa saa.
257 Samuel kaa sɛ, “Onyankopɔn poo no.” Ɔde ne mma nyinaa
baae. Ɔkaa sɛ, “Wo nni ɔfoforɔ biara anaa?”
258 “Aane, yɛwɔ baako, nanso ɔrensɛ ɔhene. Adɛn, ɔyɛ akumaa,
a ne mmati wɔ-fam, aberanteɛ-a ɔbere.”

“Kɔ, frɛ no.”
259 Na berɛ a ɔbaaeɛ no, ɔnante duruu saa odiyifoɔ no anim pɛ,
Honhom no bɛsii ne so. Ɔde saa ngo no tuu mmirika, ɔhwie guu
ne tiri so, ɔkaa sɛ, “Yei ne mo hene.” Ɛne no. Aane, owura.
260 Yesu gyinaa hɔ, mmati wɔ-fam, ebia, ɔrefu dwono berɛ a na
ɔnni mmoroo mfirinhyia aduasa. Twerɛ Kronkron no kaa sɛ,
“Ɔbɛtumi ayɛ sɛ aduannan.” Yudafoɔ kaa sɛ, “Woyɛ Onipa a
wonni mmoroo—mmoroo mfirinhyia aduonnum, ɛnaWoka sɛWo
‘hunuu Abraham’?”

Ɔkaa sɛ, “Abraham Nnya mmaeɛ no, na ME NE.” Me! Oh,
me! Ɔhoteni Yohane 6.
261 Afei, yɛhunu sɛ, Ɔno na ɔgyina ha yi, damena no ho. Na ɔnim
sɛ ɛsɛ sɛ saa anisoadehunu no bɔ. Na ɔnim sɛ ɛsɛ sɛ ɛyɛ. “Monyi
ɔboɔ no mfiri hɔ.” Ɔno…
262 Na ɛrebɔn, wɔde damena ntoma akyekyere no, wawu nna
nnan. Na ne hwene abu agu mu, saa berɛ dodoɔ no.
263 Ɛhɔ, Ɔgyinaa hɔ, watene Ne nipadua ketewa no mu. “Me ne
owusɔreɛ no, Nkwa no.” Hum! “Deɛ ɔgye Me die no, sɛ wawu
mpo a, ɔbɛtena ase.” Ka kyerɛ me sɛ onipa bɛtumi aka asɛm te
saa. “Obiara a ɔte aseɛ no na ɔgye Me die no rennwu da. Mogye
yei di anaa?”
264 Ɔkaa sɛ, “Aane, Awurade.” Ɛwɔmu sɛWadi hwammɔdeɛ, ayɛ
sɛ deɛ ɔteɛ. Berɛ a ɔfrɛɛ no no, Wankɔ. Ɔfrɛɛ bio; Wankɔ. Mmom
ɛha ɔka sɛ, “Menim sɛ Wone Kristo a woreba wiase no.”
265 Ɔkaa sɛ, “Lasaro, firi bra.” Na onipa a wawu nna nnan.
Adɛn? Ɛdeɛn? Kristo na ɔwɔ nokware nnyinasoɔ no. Na wahunu
anisoadehunu no. Na ɛrentumi nni hwammɔ. Ɛyɛ nokorɛ. Na
ɛrentumi nni hwammɔ. Na ɔwɔ ahotosoɔ paa.
266 Na Marta yɛ ahotosoɔ paa. Sɛ anka ɔbɛtumi ama No ahunu
deɛ ɔgyeNo di sɛ ɔyɛ a, ɔbɛnya deɛ ɔbisaaɛ no. Nokorɛ. Nawɔn na
wɔwɔ hɔ no. Nokware nnyinasoɔ no, na ɛne Asɛm no akyekyere
abom, na ɛne no.
267 Onipa biara yɛ saa ɛnnɛ, wɔ ɔno ara n’ani so, deɛ asɛ ɔyɛ
papa, ɛfiri sɛ odiyifoɔ biara nni hɔ. Monhwɛ atemmufoɔ no nna
no mu.

268 Monhwɛ nna no mu berɛ a Eli-…Megyedi sɛ, na ɛyɛ Elia
anaasɛ Elisa, ɔbaako. Aane. Ɛno, abɔfra a wawu no. Ɔno—ɔno
Sunemni baa no, ɔno na ɔyɛɛeɛ…
269 Elia na ɔyɛ Onyankopɔn nnipa wɔ da no mu, ɛnyɛ
ɔkyerɛkyerɛfoɔ papa, nitefoɔ kɛkɛ. Adɛn, na ɔyɛ akɔkora a
ɔnante kɔɔ hɔ. Wo bɛyɛ…Bra, sɛ ɔba wo pono ano ɛnnɛ a, ebia
wobɛpamo no afiri hɔ. Ɔman mu no nyinaa tanee no. Isabel ɛne
wɔn a aka no nyinaa tanee no.
270 Ɛfiri sɛ, ɔtenaaWhite House no mu na ɔmaammaa no nyinaa
yɛɛ no kwan a ɔyɛɛ no no so, na wɔn nyinaa dii ne nhwɛsoɔ akyi.
Na ɔdanee Ahab, ɔdanee n’adwene, ɔnam ne tumi so. Yɛn nsiane
ho koraa ɛnnɛ. Ɛyɛ adekorɔ no ara, na ɛhɔ—ɛhɔ na mo wɔ no. Na
wɔn nyinaa regye wɔn ani. Na, oh, na wɔn nyinaa ayɛ asukɔtwea.
271 Nanso saa Sunemni ketewa, panin no! Ɛnyɛ Sunemni baa
no, mmom ketewa…Aane. megyedi sɛ na ɔyɛ Sunemni. Berɛ
a ɔbaaeɛ no na ɔhunuu saa tumi no wɔ Elia mu no, ɔkaa sɛ,
“Mehunu sɛ ɔyɛ nnipa kronkron.” Na berɛ a saa abɔfra no awu
no, ɔkaa sɛ, “Hyehyɛ saa afurumu no na ɛngyina.” Ɔkɔɔ soro hɔ.
Na ɔnim. Na mepɛ saa, kwan a ɔfa so ba no. Ɔduruu ne nokware
nnyinasoɔ ho, ne dua a wakyekyere no.
272 Elia kaa sɛ, “Saa Sunemni no nie. Ɔredi awerɛhoɔ. Nanso
mennim deɛ ɛyɛ mfomsoɔ.” Mohu? Onyankopɔn nkyerɛ Ne nkoa
biribiara; gyesɛ deɛ Ɔpɛ sɛ wɔhunu. Enti ɔkaa sɛ, “Ɔbaa no werɛ
aho, nanso mennim.” Ɔkaa sɛ, “Tu mmirika kɔ, bisa no, Gehasi,
na hunu deɛ ɛyɛ mfomsoɔ.”
273 Ɔkaa sɛ, “Biribiara yɛ ma wo anaa? Biribiara yɛ wɔ wo kunu
ho anaa? Biribiara yɛ wɔ wobabarima no ho anaa?”
274 Ɔhwɛɛɛ ɔbaa no. Oh, me! Yei ne no. Ɔbaa no kaa sɛ, “Ne
nyinaa yɛ.” Adɛn? Ɔbaa no na waba ne nokware nnyinasoɔ no
ho. “Ne nyinaa yɛ.”
275 Na ɔbuu nkotodwe. Ɔhwee fam, kane, wɔ ne nan ase. Na
Gehasi maa ne so, “Ɛnyɛ nokorɛ,” wɔ ne—ne wura anim. Ɔmaa
ne so. Na ɔfirii aseɛ ka kyerɛɛ no.
276 Afei, na ɔnni nokware nnyinasoɔ biara seesei. Na ɔnim sɛ ɔwɔ
tumi, ɔnam anisoadehunu so, sɛ ɔde n’abɔfra no bɛma no. Nanso
afei ɛdeɛn na ɔyɛɛeɛ? Ɔfaa ne poma ɛna ɔkɔɔ dan no mu, ɛna ɔtoo
apono no nyinaa mu, ɔyii obiara firii mu. Ɔnante kɔɔ soro-ne-
fam dan no mu. Na ɔwɔ nokware nnyinasoɔ, sɛ na ɔbɛtumi ahyia
no a. Akyire ne animu, ɛsoro-ne-fam dan no mu! Oh, me! Tee so
ɔnyaa atenka sɛ Biribi abɔ no. Ɔde ne ho too abɔfra no so. Ɔsane
kɔɔ n’akyi bio, ɔfirii hɔ kɔɔe. Ɔno—ɔno abɔfra no kekaa ne ho, ne
ho yɛɛ hye. Ɔsɔree, n’akyi ne animu. Ɔne nokware nnyinasoɔ no
annya nkutahodie papa. “Na ɛyɛ deɛn, Awurade? Ɛdeɛn naWoka
sɛ yɛ?”
277 Akyinnyeɛ nni ho, berɛ a ɔdanee ne ho no, ɔhunuu anisoadeɛ,
saa abarimaa kumaa no tuu mmirika, redi agorɔ, ɔde ahoma

rehurihuri, biribi ɔfoforɔ te saa, redi agorɔ. Ɔtoo ne ho too abɔfra
no so. Ɔde ne hwene akata ne hwene, n’ano ato n’ano so, na
Onyankopɔn tumi maa abɔfra no so baa nkwa mu.
278 Na ɛyɛ deɛn? Ɔbaa no nokware nnyinasoɔ na ɛyɛ odiyifoɔ
no! Na odiyifoɔ no Nokware nnyinasoɔ yɛ Nyankopɔn! Na
ɔkabom, ne Asɛm no, “Mene owusɔreɛ no ɛne Nkwa no.”Mehunu
Onyankopɔn tumi. Ɔbɔadeɛ no bɛtumi ayɛ ne nyinaa. Ɔsɔree bio,
abɔfra no. Nokorɛ.
279 Ɛfiri sɛ onipa biara yɛɛ no ɔno ara ne kwan so, ɛfiri sɛ na
wɔnni odiyifoɔ de ma Awurade Asɛm a ɛbɛba ne nkyɛn no. Asɛm
no ɛne adiyifoɔ no na wɔnni hɔ wɔ saa da no mu.
280 Oh, mahunu yei wɔ me nsakyeraeɛ mu, ɛfa da a na yɛte mu
yi. Ɛyɛ m’anigye paa sɛ Onyankopɔn sɔɔ me mu ansana asafo
no yɛeɛ. Ebia na mayɛ obi a ɔnye Nyankopɔn nni. Aane, owura.
Me…Yeinom nyinaa akabom, ɛyɛ efi, ɛna obiara, “Ɛyɛ, bra na
bɛka yɛn deɛ ho. Na sɛ wonyɛ a, ɛyɛ, wobɛtumi afa wo krataa
no na wakɔka ɔfoforɔ no ho.” Oh! “Woremfa wo krataa mma yɛn
ayɔnkofa yi mu?”
281 Megyedi sɛ krataa baako bi wɔ hɔ, ɛno ne berɛ a Kristo twerɛ
wo din wɔ Adwammaa no Nkwa Nwoma no mu. Ɛno nko ara ne
deɛ ɛwɔ mu.
282 Berɛ a mehunuu asɔrefekuo no nyinaa no! Yɛn nyinasoɔ yɛ
Irishfoɔ, a na ɛyɛ Katolik kane no. Na mehunuu sɛ na ɛno asɛe
ɛna aporɔ. Mekɔɔ asɔrefekuo bi asafo bi mu wɔ kuro no mu ha,
wɔkaa sɛ, “Oh, yɛn ne kwan no, Nokorɛ no, Hann no. Yɛwɔ Ne
nyinaa.” Mekɔɔ ɔfoforɔ bi mu wɔ New Albany, “Oh, me! Wɔn a
wɔwɔ soro hɔ no nnim deɛ wɔrekasa fa ho.” Katolikfoɔ kaa sɛ,
“Mo nyinaa mo afom.”

Me dwenee sɛ, “Oh, me!”
283 Mene Lutani abarimaa kumaa bi dii agorɔ. Na medwenee
sɛ…German Lutani kumaa bi. Me kɔɔ hɔ, ɛna mekaa sɛ, “Ɛhen
na wo kɔ asɔre?”

“Mekɔ saa asɔre no.”
284 Mekɔɔ hɔ, na mehunuu sɛ wɔkaa sɛ wɔn ne kwan no.
Mekɔɔ Onuabarima Dale hɔ, wɔ Imanuel Baptis mu, ɛne, anaasɛ
Baptistni a Ɛdikan. Wɔkaa sɛ, “Yei ne kwan no.” Mekɔɔ Irish
asafo no mu, ɔkaa sɛ, “Ɛyɛ, yei ne kwan no.”
285 “Oh, me! Mayɛ basaa. Mennim deɛ menyɛ. Nanso mepɛ
sɛ meyɛ papa.” Na mennim deɛ menyɛ. Na mennim sɛnea
mɛsakyera m’adwene.
286 Metwerɛɛ krataa. Mesusuu sɛ, “Me hunuu No wɔ wuram.”
Metwerɛɛ No krataa bi. Mekaa sɛ, “Ɔdɔfoɔ Owura, menim sɛ
Wonante kwan yi so ha, ɛfiri sɛ mete mpuro ahayɔ wɔ ha. Menim
sɛ Woreba. Menim sɛ Wowɔ ha. Mepɛ sɛ Wo…Mepɛ sɛ meka
biribi kyerɛ Wo.”

287 Mesusuu sɛ, “Afei twɛn kakra. Me—me nhunuu obiara da.
Me nhunuu bi. Mepɛ sɛme kasa kyerɛ Ɛno.Me—mepɛ sɛmeneNo
kasa. Mepɛ sɛmekasa kyerɛ No.”Mesusuu sɛ, “Ɛyɛ, afei, mennim
sɛnea mɛyɛ no.”
288 Na mepueei kɔɔ apata no ase na mebuu nkotodwe, nsuo, afɔ.
Kaar, ketewa bi wɔ hɔ, asɛe. Mekaa sɛ, “Megyedi sɛ mahunu
mfonini bi, me gyedi, wɔde wɔn nsa gu so te sei.” Na mekɔɔ fam.
Ɛna mekaa sɛ, “Afei ɛdeɛn na mereka?” Mekaa sɛ, “Kwan bi wɔ
hɔ a ɛsɛ sɛ woyɛ yei, na mennim. Menim sɛ kwan bi wɔ hɔ sɛ
mɛkɔ biribiara so. Na menyɛ…” Mekaa sɛ, “Mede mensa bɛto
so te sei.”
289 Mekaa sɛ, “Owura Dɔfoɔ, mɛnya a ankaWo bɛba na woneme
akasa, berɛ kakraa bi. Mepɛ sɛ me ka kyerɛ Wo sɛnea meyɛ bɔne
fa.” Ɔsɔɔ me nsa te sei. Metiee.
290 Nkurɔfoɔ kaa sɛ, “Onyankopɔn kasa kyerɛɛ me.” Na menim
sɛ Ɔkasae, ɛfiri sɛ metee Ne nka berɛ a na meyɛ abɔfra, ɔka
kyerɛɛ me sɛ “mennom nsa” ɛna nnoɔma.
291 Wannye me so. Mekaa sɛ, “Ebia na ɛsɛ sɛ me de me nsa to te
sei.”
292 Enti mekaa sɛ, “Ɔdɔfoɔ Owura, mennim sɛnea mɛyɛ yei
pɛpɛɛpɛ, nanso me—mewɔ ahotosoɔ sɛ Wobɛ…Wo bɛboa me
anaa?”
293 Na ɔsɛnkani biara bɛka akyerɛ me sɛ, bra bɛka wɔn deɛ ho,
na sɔre gyina na ka sɛ wɔfaa Yesu Kristo, na wɔn “wɔgyedi sɛ
Yesu yɛ Nyankopɔn Ba.” Abonsamfoɔ gye adekorɔ no ara di.

Enti mesusuu sɛ, “Me—me ɛsɛ sɛmenya biribi a ɛyɛ sene saa.”
Daabi.

Na mete hɔ te sei.
294 Mekenkanee baabi a Petro ɛne Yohane faa pono a wɔfrɛ no
Fɛɛfɛ no mu no, na obubuani bi wɔ hɔ, ɛfiri ne maame awotwaa
mu. Ɔkaa sɛ, “Dwetɛ ɛne sika kɔkɔɔ deɛ menni bi, nanso deɛ
mewɔ no…” Oh, na menim sɛ menni saa.
295 Enti namerebɔmmɔden sɛ—sɛmɛhwehwɛ sɛneamɛyɛ no. Na
mennim sɛnea merekɔbɔ mpaeɛ. Memaa me nsa so, afei mede me
ho too fam sei.
296 Na, sɛdeɛ ɛteɛ no, Satan baa beaɛ hɔ afei, ɔkaa sɛ, “Wahunu,
wo twɛnee kyɛree dodo. Wadi mfirinhyia aduonu dada. Ɛnhia sɛ
wobɛsɔ ahwɛ seesei. Aane.”
297 Afei mebubuui koraa, ɛna me firii aseɛ sui. Na afei, berɛ
a mebubuui koraa no, mekaa sɛ, “Merebɛkasa. Sɛ Worenkasa
nkyerɛ me a, merebɛkasa akyerɛ Wo, sɛ ɛteɛ biara.” Enti me—
mekaa sɛ, “Menyɛ papa. M’ani awu me ho. Owura Nyankopɔn,
menim sɛ Wobɛtie me, baabi. Wobɛtie me. Na mani awu me ho.
Mani awu sɛ madi Wo hwammɔ.”

298 Ɛbɛyɛ saa berɛ no, mehwɛɛ soro, na atenka bi a ɛyɛ sere baa
me so. Ɛha na Hann bi baaeɛ, ɔnam dan no mu, na ɔyɛɛ asennua,
te sɛɛ. Na Ɛnne bi, a mentee bi da wɔ m’abrabɔ mu, kasae. Me
hwɛɛNo. Ɛyɛ nwunu,me ho nyinaa, titiritii firi ehumu.Mantumi
antu anammɔn. Megyinaa hɔ, hwɛɛ No. Ɛpuee firii hɔ.
299 Mekaa sɛ, “Owura, me—mente Wo kasa ase.” Mekaa sɛ, “Sɛ
Worentumi nka me deɛ a, na me—na mente Wo deɛ ase, na sɛ
Wode me bɔne akyɛ me a…Menim sɛ ɛsɛ sɛ wɔhu me wɔ saa
asennua no mu hɔ, baabi, na ɛsɛ sɛ me bɔne da mu hɔ. Na—na
sɛ Wode bɛkyɛ me a, wo deɛ sane bra na bɛka no wɔ Wo Ara wo
kasa mu. Na mɛte aseɛ saa, sɛ Worentumi nka me kasa a.” Mekaa
sɛ, “Wo deɛ ma No nsane mmra, bio.”
300 Na Ɛwɔ hɔ, bio. Oh, m’ayɛmyɛ! Ɛhɔ na menyaa nokware
nnyinasoɔ. Amen. Aane, owura. Ayɛ te sɛ a—a wɔayi adesoa tɔn
aduannan afiri m’abatiri so. Menante kɔɔ saa fam hɔ, baabi a
mantumi amfa me nsa anka fam mpo.

Maame kaa sɛ, “Billy, wo ho repopo.”

Mekaa sɛ, “Daabi, maame, mennim deɛ ɛsiiɛ.”
301 Na ketekekwan bi wɔ akyire hɔ. Metuu mmirika kɔɔ saa
ketekekwan no so, merehuri kɔ wiem soro hɔ, denden so sɛdeɛ
mɛtumi. Na mennim sɛnea mɛnya tokuro bi wɔ m’atenka so. Oh,
sɛ anka menim sɛnea mɛteam a! Na mereteam, nanso wɔ me ara
me kwan so, mo ahu.
302 Na ɛyɛ deɛn? Na mato me kra sekyɛ wɔ ahomegyeɛ
dwanekɔbea, ɛnowie biribiara, na ɛno neme nokware nnyinasoɔ.
Ɛhɔ na me hunuu biribi, ɛnyɛ anansesɛm bi, adwene bi, Na
mene Ɔbarima no akasa. Mene saa Oniko no a ɔka kyerɛɛ me
sɛ me nnom nsa da, anaasɛ mennom tawa no akasa, anaasɛ mɛyɛ
biribiara a ɛde mmaa bɛgume ho fi, ɛne deɛ ɛkeka ho; sɛ menyini
a, adwuma bi bɛwɔ hɔ ama me sɛ mɛyɛ. Mene No hyiaa, ɛnyɛ
asafo no, mene No ahyia, Ɔno! Aane, owura. Ɔno ne Ɔbaako no.
303 Te sɛ obi wɔ Kiwani ha anaasɛ ɔno…na ɔrekasa, ɛnyɛ…
ɛwɔ Wiase Ɔkokɛseɛ a ɛdikan no akyi pɛɛ. Onuabarima Funk,
ɔgyina hɔ, a ɔyɛ ɔsraani. Ɔkaa sɛ na ɔyɛ…Ɛyɛ ketewa, nyegyeɛ
asɛ anigyesɛm. Yei nyɛ baabi a wɔdi agorɔ, nanso deɛ ɔkaaeɛ nie.
Na ɔwɔ New Albany ha no.
304 Na ɔkaa sɛ, “Ɔkannifoɔ no ayi yɛn apue, ɔkaa sɛ, ‘Saa ɔman
no a ɛwɔ hɔ no nyinaa Yapfoɔ ayɛ no ma. Ɔkyena, mmarimaa,
yɛkɔ mu. Ɛsɛ sɛ yɛfa wɔn.’ Ɔkaa sɛ, ‘Monkae, mmarimaa, yɛn mu
bebree na yɛgyina ha, ɛnnɛ, a yɛremma hɔ ɔkyena. Wɔremma ha
ɔkyena. Yɛrekɔ mu, anɔpa no, wɔ adekyeɛ.’ Ɔkaa sɛ, ‘Afei obiara
bɛkɔ ɔno ara ne som mu.’” Saa aberanteɛ yi kaa sɛ, “Na menni
nyamesom biara.” Na ɔkaa sɛ, “Mekaa sɛ…”
305 Ɔkaa sɛ, “Megyinaa hɔ. Nawɔn a aka no nyinaa…”Ɔkaa sɛ,
“Ɔsɔfoɔ bi nie, ɔfaa kwan yei so; ɛna Matemehofoɔ no faa kwan

yei so; na Yudafoɔ no faa saa kwan yei so; na Katolik no faa saa
kwan no so; wɔne wɔn asɔfoɔ.” Ɔkaa sɛ, “Me gyinaa hɔ.”
306 Na ɔkaa sɛ, “Ɔno—ɔno ɔpanin no ka kyerɛɛ me sɛ, ɔkaa sɛ,
‘Abarimaa, ɛbɛyɛ sɛ wobɛkɔ wo som no mu.’”

Ɔkaa sɛ, “Menni bi.”
307 Ɔkaa sɛ, “Ɛbɛyɛ sɛ wobɛnya bi, ɛfiri sɛ worebɛhia bi seesei
ara. Mewɔ ahotosoɔ.”
308 Na ɔkaa sɛ, saa berɛ no ɔhunuu nkurɔfoɔ bi sɛ wɔreba, na
wɔyɛ Katolik. Ɔkaa sɛ ɔnante kɔɔ hɔ ɛna ɔka kyerɛɛ saa ɔsɔfoɔ
yi sɛ, “Wobɛtumi ama me nyamesom bi?”

Na ɔkaa sɛ, “Bra.”
309 Ɔkaa sɛ, “Ɔbaa mu ɛna ɔyɛɛ Katolikni firii me mu.” Na ɛwɔ
New Albany hɔ no, na Yohane Howard ɛne wɔn mu Katolikfoɔ
adehyeɛ kann no bi te hɔ, mo nim, berɛ a na saa onipa yi reka
yei.
310 Na ɔkaa sɛ—ɔkaa sɛ, “Da a ɛtɔsoɔ no wɔ ɔko mu no…” Na
ɔrekasa fa ho, oh, sɛnea na ɛteɛ. Na ɔkaa sɛ na ɔyɛ nnipa kɛseɛ,
mo nim. Na ɔkaa sɛ, “Wɔde wɔn nsa sɔɔ mu, na wɔde sekan
rewowɔ, ɛna wɔreteateam, ɛna wɔretwitwa, ɛna wɔretwitwa kɔ
mu.” Ɔkaa sɛ, “Wɔn nsensaneɛ no kyinkyimiiɛ. Wɔsane baa pɛɛ,
baabi a Yapfoɔ bi maa wɔn nante baa mu, te sɛɛ. Na saa afidie
tuo akɛseɛ no retoto, firi afa biara. A nsa-ne-nsa ɔko!”
311 Ɔkaa sɛ, “Tee so, me gyinaaɛ, te sei.” Na ɔkaa sɛ, “Biribiara,
ɔteam na ɔrekɔ so no, worentumi nte wo ho asɛm.” Ɔkaa sɛ,
“Mogya bi wɔ hɔ.” Ɔkaa sɛ, “Me hwɛɛe, na ɛyɛ me mogya.” Ɔkaa
sɛ, “Mehwɛɛ ha. Tokuro bi wɔ me nkyɛn mu.” Ɔkaa sɛ, “Na ɛno
yɛ me mogya.” Na ɔkaa sɛ, “Me, wo nim, me—me—me…”

Na kann a…ɔyɛ Katolikni adamfoɔ, merenka yei mfa—mfa
nni agorɔ seesei, nanso Katolikni dehyeɛ paa kaa sɛ—ɔkaa sɛ,
“Mo ka sɛMo Maria anaa?”
312 Ɔkaa sɛ, “Daabi, owura.” Ɔkaa sɛ, “Na ɛno yɛ me mogya. Na
mempɛ atwerɛtwerɛfoɔ biara. Mekaa sɛ, ‘Mepɛ sɛ mekasa kyerɛ
Ɔbarima panin no.’ Na ɛno—na ɛno yɛ me mogya.”
313 Mesusu sɛ saa kwan no ara so na ɛteɛ. Aane, owura. Saa kwan
no ara so na ɛkɔ. Ɛsɛ sɛ yɛnya dua bi a wɔbɛkyekyere abɔ mu,
nokware nnyinasoɔ.

“Na menni berɛ de ma Ne twerɛtwerɛfoɔ.” Ɔkaa sɛ, “Mepɛ sɛ
me kasa kyerɛ Ɔno.”
314 Na ɛne no, onuabarima. Sɛ onipa bi ba Kristo nkyɛn a,
wompɛ sɛ wobɛfa ɔsɛmpakani bi asɛm, ɔtwerɛtwerɛfoɔ bi asɛm,
biribi foforɔ a aka. Mo Matemehofoɔ no, momfa yei, sɛɛ, anaasɛ
ɔfoforɔ no. Kɔ saa nokware nnyinasoɔ no ho, kɔsi sɛ wato sekyɛ
ɛnamAwoɔ foforɔ no so, a wawowo foforɔ na HonhomKronkron
no ahyɛ womma, na wohunu Twerɛ Kronkron no sɛ ɛreda adi wɔ

ahobraseɛ mu ɛne ɔdɔ mu nam w’abrabɔ so. Oh, afei, ɛno ne wo
nokware nnyinasoɔ. Aane, owura.
315 Mekenkanee wɔ Asɛm no mu baabi a Ɔno ne Asɛm no. Berɛ
a, German asafo no kaa sɛ ɛyɛ saa kwan yei so; ɛna Mɛtɔdisfoɔ
no, ɛna Baptisfoɔ, ɛna Katolik no. Nanso me kenkanee wɔ Asɛm
no mu baabi a Ɔkaa sɛ, “Wɔ saa botan yi so na Mɛsi M’Asafo, na
asamando apono mmu mfa So.”

Montie seesei, merewie no. Afei Matemehofoɔ no ka sɛ…
316 Afei, Katolik no ka sɛ, “Ɔsii No sii Petro so, ‘Wo ne Petro,
na saa ɔbotan yi so…’” Daabi, Wannyɛ da. Sɛ na ɛyɛ saa a, na
wasane nakyi kɔ. Wɔde sii onipa bi so.
317 Ɛdeɛn na Ɔyɛɛeɛ? Matemehofoɔ no kaa sɛ, “Ɔsii No sii Ɔno
ara ne so.” Daabi. Wannyɛ. Wansi No wɔ Ɔno ara ne so.
318 Ɛdeɛn na Ɔyɛɛeɛ? Ɛdeɛn? “Nnipa ka sɛ Me, onipa Ba no, ne
hwan?”

“Ɛna ebinom kaa sɛ Woyɛ ‘Elia,’ ɛna ‘Mose.’”
Ɔkaa sɛ, “Nanso ɛdeɛn na mo ka?”
Petro kaa sɛ, “Wo ne Kristo no, Onyankopɔn teasefoɔ no Ba.”

319 Monhwɛ nsɛm no seesei. “Nhyira ne wo, Simon, Yona ba.
Ɛnyɛ honam ɛne mogya na ɛyii yei kyerɛɛ woɔ. Ɛnyɛ ɔsɔfoɔ bi so
na wonam suaaeɛ. Ɛnyɛ asɔfoɔ nteteɛbea bi na wonam so suaaeɛ.
Mmom M’Agya a ɔwɔ Soro no na wayi No adi akyerɛ woɔ. Na
saa ɔbotan yi so,” honhom mu adiyie a ɛfa Asɛm no ho, “Mɛsi
M’Asafo, na asamando apono rentumi mmu mfa So.”

Mesusuu sɛ, “Awurade, ɛne no.”
320 Me kenkanee wɔ Adiyisɛm Nwoma no mu, 21 ti-…22 ti,
baabi a Ɔkaa sɛ, “Obiara…” Yei ne Adeɛ no mu no. “Obiara
a ɔde biribi bɛka Ho no; obiara a ɔbɛyi Biribi afiri Ne mu no,
wɔpo sɛ Ɛyɛ saa; anaasɛ obiara a ɔbɛbɔ mmɔden sɛ ɔbɛyɛ No yie
kakra no, ɔbɛyɛ No tonomtonom ama da no. Obiara a ɔde bɛka
ho no anaasɛ ɔbɛyi afiri mu no, wɔbɛyi ɔno ara, ne kyɛfa, afiri
Nkwa Nwoma no mu.”
321 Mekaa sɛ, “Ɛnneɛ, deɛ me hia nyinaa ne no, Awurade, ɛne sɛ
mɛgye Yei adi.” Na wɔ Yei mu no, saa asennua no akyi no, Kristo
baae. Ɛyɛ pɛ, kwan no nyinaa so, Asɛm biara a Ɔkaaeɛ pɛn. Fa
Nwoma no wɔ nsa yi mu, abakɔsɛm no ɛwɔ nsa yi mu, na di ho
adanseɛ tee, ɛwie pɛ. Na mekaa sɛ, “Ɛnneɛ, Awurade, gye me.”
Na berɛ a meyɛɛ saa no, menyaa Kristo, Honhom Kronkron no
wɔ m’akoma mu, me nokware nnyinasoɔ. Ɛnyɛɛ me a.
322 Na meyare berɛ bi, berɛ a me…Meyere firii me nsa.
M’abɔfra firii me nsa. Oh, mepapa firii me nsa, na me nuabarima
firii me nsa, na ma-se-baa firii me nsa. Ɛna Billy da hɔ, ɔrewuo,
na—na anka mereyɛ awu. Na menam kwan so, a meresu, merekɔ
ne damena ho; na ɔno ne abɔfra no, na abɔfra no da ne nsa so.
Ɔrekɔ damena no ho. Na merekɔ. Owura Isler na ɔbɛdi agoro wɔ

ha, monim, ɔman no mu Panin a ɔhwɛ Indiana so. Na ɔrekɔ kwan
no so. Ɔgyinaa me. Ɔtuu mmirika kɔɔ hɔ, ɔde ne nsa guu me so.
Na ɛyɛ mfirinhyia ’37 nsuyiri no akyi. Ɔkaa sɛ, “Ɛhe na worekɔ,
Billy? Wɔ soro hɔ anaa?”

Na mekaa sɛ, “Aane.”
Ɔkaa sɛ, “Ɛdeɛn na worekɔyɛ wɔ soro hɔ?”

323 Mekaa sɛ, “Metie aburuburo dada bi.” Mekaa sɛ, “Metena
abɔfra no damena ho ɛna ne deɛ. Aburuburo bi ba hɔ, na ɔkasa
kyerɛ me.”

“Oh,” ɔkaa sɛ, “Billy!”
324 Mekaa sɛ, “Aane. Na mete nhahan no rebɔ hwerɛma berɛ a
wɔrebɔ. Wɔto nnwom ma me, Owura Isler.”

Ɔkaa sɛ, “Nnwom bɛn na wɔbɔ?” ɔkaa sɛ.
Asase bi wɔ asutene no agya,
Ɛno wɔfrɛ no dɛɛdɛ daa,
Na yɛnamgyidie abodin so na yɛba saampoano
hɔ;

Mmaako mmaako yɛnya ɔponkɛseɛ no,
Ɛhɔ na yɛde deɛ ɛnwuo no tena,
Berɛ a da bi wɔbɛwoso saa sika kɔkɔɔ adɔma
no ama wo ne me.

325 Ɔkaa sɛ, “Billy, mepɛ sɛ mebisa wo biribi.” Ɔkaa sɛ, “Ɛdeɛn
na Kristo kyerɛ de ma wo seesei? Ɛdeɛn na Kristo kyerɛ de ma
wo seesei?”
326 Mekaa sɛ, “Ɔno ne me Nkwa, me biribiara. Ɔno ne deɛ mewɔ
nyinaa, Owura Isler. Ɔno ne me—M’awieeɛ. Ɔno ne deɛ mɛtumi
asɔ mu nyinaa.” Adɛn? Na biribi asi, “Ɔbotan yi so!”
327 Ɔkaa sɛ, “Mahunu sɛ wo gyina ntweaso ha na woka asɛm no,
kɔsi sɛ woyɛɛ sɛ deɛ worehwe fam awuo. Mahunu wo, anadwo
mu dɔnhwere pii, ɛsoro-ne-fam mmɔntene so, worefrɛ ayarefoɔ.
Na akyire yi a Ɔfaa wo ara wo yere, ɛne w’abɔfra no, wo daso ara
som No?”
328 Mekaa sɛ, “Sɛ Ɔkumm me a, nanso mede me werɛ bɛhyɛ
Ne mu.” Adɛn? Mato sekyɛ wɔ nkatanimu no mu. Na me wɔ
Nokware nnyinasoɔ. Me kyekyeree me ho bɔɔ N’Asɛm mu, na
N’Asɛm no kura mu. Ɔno ne me Nokware nnyinasoɔ. Mehunuu sɛ
saa nnoɔma foforɔ yi nyinaa bɛdi hwammɔ, nansoKristo rentumi
nni hwammɔ da.
329 Katolik asafo no wɔ pope sɛ nokware nnyinasoɔ.
Matemehofoɔ no wɔ wɔn bishopfoɔ, ɛne wɔn gyidie, ɛne
wɔn ahwɛfoɔ bishopfoɔ.
330 Nanso, me, te sɛ Paulo…Wanya wo twerɛdua? Twerɛ biribi
to hɔ. Wɔ…Paulo kaa sɛ, wɔ Asomafoɔ no nnwuma ti 20 no
ɛne nyiyimu 24, “Memfa nnoɔma yi mu biara nnyɛ biribi.” Oh,

wobɛtumi anya gyidie no, wobɛtumi anya deɛ wopɛ biara, nanso
memfa nnoɔma yi mu biara nnyɛ biribi.

M’ato me kra sekyɛ wɔ ahome dwanekɔbea,
Sɛ mɛfa po ahum no mu (na mennim baabi a
wowɔ, kwan sei, kwan sɛɛ) nni hɔ bio;

Ahum no bɛtumi afa ebunu no donkodonko so,
Ne nyinaa bɛtumi afiri hɔ.

Nanso wɔ Yesu mu me ho sɔnn daa.
331 Aane. Memfa nnoɔma yi mu biara nnyɛ biribiara, ɛfiri sɛ
w’akyekyere me abɔ sekyɛ bi mu. “Oh, ɛfiri berɛ a mehyiaa No
no,” Paulo kaa sɛ, “wɔ saa kwan no so no, w’akyekyere me abɔ
sekyɛ bi mu. Ɔdaneeme hyiaae. Ɔdeme firii akyire yie.”Monkae,
Paulo na ɔka ekuo bi ho nso, kɛseɛ paa wɔ asase no so, nanso
wɔkyekyeree no bɔɔ nokware nnyinasoɔ no mu.
332 Montie. Mepɛ sɛ meka biribi kyerɛ mo. Na ɔwɔ botaeɛ bi nti a
ɔderegye me. Na ɔwɔ botaeɛ bi nti a ɔderegye woɔ. Na m’abɔ me
tirim, ɛnam Nepɛ so, sɛ mɛyɛ; ɛnyɛ sɛ mede bi bɛka Ho, anaasɛ
mereyi bi afiri Mu. Adiyisɛm 22:19, sɛ mopɛ sɛ motwerɛ ɛno to
hɔ a. Ne nyinaa yɛ. “Obiara a ɔbɛyi bi afiri mu no…” M’abɔ me
tirim. Merebɛfiri asafo no mu, na monim saa. Na enti m’abɔ me
tirim sɛ mene Asɛmpa yi bɛtena mmerɛ tenten a mete aseɛ, ɛnam
Onyankopɔn mmoa so. Huh! Monkae, adom nie. Na ɔpepem bi
rewu wɔ bɔne mu berɛ a Ɔgyee me nkwa. Hwan ne me a na ɛsɛ sɛ
Ɔgye me nkwa? Na ɔwɔ botaeɛ bi, nti a ɔregye me, na m’abɔ me
tirim sɛ mɛdi saa botaeɛ no so. Memfa ho. Ɛbɛtumi ayɛ m’awieɛ,
ebia, ɛrenkyɛ koraa seesei ara. Nanso, deɛ ɛteɛ biara, me daso
ara mato sekyɛ. Ɔnsesaa no da.
333 Owura Isler ka kyerɛɛ me saa da no, a ɔrekɔ kwan no so no,
ɔkaa sɛ, “Billy, wɔ saa ɔhaw yi nyinaa mu no, wo akora wo som
no anaa?”
334 Mekaa sɛ, “Daabi, owura. Ɔkoraame so.”Um-hum.Me sekyɛ
kura mu. Ɛyɛ nokorɛ. Mankora no da, ɔkoraa me so. Merentumi
nkora no, ɔkwan biara nni hɔ mma me sɛ mɛyɛ, nanso ɛkora me
so. Aane, owura.
335 Na ɔwɔ botaeɛ sɛ ɔderegye me nkwa. Na mpempem bi wɔ
bɔne mu berɛ a mebaa Ne nkyɛn, nanso Ɔgyee me nkwa. Na ɔwɔ
botaeɛ bi a enti ɔreyɛ saa.
336 Kristo wuo no na ɛyɛ nokware nnyinasoɔ, dema deɛ osuro.
Kristo wuo no wiee asɛmmisa no, berɛ a saa owuo wowa no bɔɔ
No na saa nwowɔeɛ no too sekyɛ. Monim, wowa, nnwewemmoa
a ɔwɔ nwowɔeɛ, sɛ ɔde saa nwowɔeɛ no to sekyɛ kɔ mu, kɔwura
mu paa, sɛ ɔtwe firi mu a, ɔtwe nwowɔeɛ no firi mu. Owuo wɔ
nwowɔeɛ berɛ biara. Owuo wɔ nwowɔeɛ berɛ biara.
337 Na dakoro bi, berɛ a ɔno rekɔ Kalvari no, na abotan no
repaepae no, ɔno Mogya no ɛrepete gu aboɔ no so, berɛ a ɛbɔɔ
efi no ɛwɔ Kalvari no, ɔrekɔ Golgota, saa asennua no akyi, na

ɛretwi Mogya anammɔn firi saa nipadua ketewa, mmerɛmerɛ a
ɛrekɔ, ɔrebɔ nsra wɔ hɔ. Wɔreboro no wɔreyam No, berɛ a Ɔforo
kɔɔ bepɔ no so no, nanso na Ɔwɔ nokware nnyinasoɔ. Na ɔnim
baabi a Ɔgyina, ɛfiri sɛ Nyankopɔn Asɛm no kaa sɛ, ɔnamDawid
so, “MengyaMeKronkronNi no nhunu porɔeɛ, ɛnaMerengyaNe
kra wɔ asamando.”
338 Na ɔnim sɛ porɔeɛ bamu,wɔ dɔnhwere aduɔson-mmienumu.
Ɔkaa sɛ, “Monsɛe asɔrefie yi, na mɛsi no bio nna mmiɛnsa.” Na
ɔwɔ nokware nnyinasoɔ.
339 Ɔno na Ɔrekɔ no, bepɔ no so no, ɔde atwetwe, ɔhunuu
asraafoɔ a wɔaboro nsa ntasuo a wɔde ntomago kyekyeree
N’anim, na wɔbɔɔ Ne tiri ho, kaa sɛ, “Woyɛ odiyifoɔ anaa? Ka
kyerɛ yɛn deɛ ɔbɔɔ Woɔ.” Ɔno na na Ɔwɔ hɔ no, ɔrekɔ bepɔ no
so, wɔ aniwuo mu ɛne animguaseɛ mu. Sɛ ɔbɛyɛ…Ne ntaadeɛ
wɔyi firii Ne ho, na wammu aniwuo, ɔsɛne asennua no so nnipa
no anim, ɔda adagya. Ɔrewu wɔ Roma animguaseɛ mu, ɛwɔ aban
mu, owuo asotwe mu, Onipa a ɔnyɛɛ hwee.
340 Asɛm ketewa bi berɛ bi, ɔkaa sɛ, Maria Magdalene pue baae
na ɔkaa sɛ, “Ɛdeɛn na Wayɛ? Ɔsaa mo ayarefoɔ yadeɛ, ɔnyanee
awufoɔ, ɛna ɔde ɔgyeɛ brɛɛ wɔn awɔhia, wɔmpokyerɛmu. Ɛdeɛn
na Wayɛ?”
341 Na ɔsɔfoɔ bi bɔɔ n’ano so, kɔsii sɛ mogya no tuuiɛ, ɛna ɔkaa
sɛ, “Mobɛtie no anaa mo sɔfo panin?”
342 Oh, saa asɔrefekuo wiase no, ɛyɛ nnomee wɔ ne nyinaa so.
Ɛne no.
343 Ɛhɔ, aane, wɔyaw No ankasa. Nanso berɛ a Ɔforo kɔɔ bepɔ
no so no, ɔretwe ne nan aseɛ no, berɛ biara na bonsam gye
ho akyinnyeɛ, Ɔno ne sɛdeɛ na Ɔteɛ no. Ɔkaa sɛ, “Sɛ Wone
Onyankopɔn Ba no a, dane saa aboɔ yi paanoo. Wogye to mu sɛ
Wobɛtumi ayɛ anwanwadeɛ. Sɛ Wone Onyankopɔn Ba no a, hyɛ
saa aboɔ yi sɛ wɔbɛdane paanoo.”
344 Saa bonsam dada korɔ no ara te ase ɛnnɛ. Ɛyɛ nokorɛ. “Sɛ
woyɛ Nyankoma yaresafoɔ a! Ɛha na Yohane Sɛɛ-ɛne-sɛɛ te
ntweaso ha. Menim sɛ ɔyɛ obubuafoɔ. Sa no yadeɛ.” Monnim sɛ
ɛyɛ saa bonsam dada korɔ no ara?

Yesu kaa sɛ, “Meyɛ nko ara…”
345 Monhwɛ, Ɔfaa Betesda nsuo no mu, baabi a mpemmpem
deda hɔ, mpakye, anifirafoɔ, mmubuafoɔ, ɛne ahoɔmerɛfoɔ, na
ɔkɔɔ onipa bi a na ɔtumi nante hɔ. Na ɔtumi kɔ hyia. Na ɔbɛtumi
anya ɔhaw wɔ dwonsɔtoa a ɛmu na ɔbarima ahobaa firi mu no.
Deɛ na ɛteɛ biara, na akyɛre. Na wanya no mfirinhyia aduasa-
nnwɔtwe. Ɔkaa sɛ, “Sɛ mereba nsuo no ho a, obi di m’anim.”
Ɔbɛtumi anante.
346 Ɔgyaa wɔn a na wɔdeda hɔ no nyinaa, ɛna ɔkɔɔ saa ɔbaako
no ara hɔ ɛna ɔsaa no yadeɛ. Adɛn? Ɔkaa sɛ na Ɔnim sɛ wawɔ
saa tebea no mu. Afei wɔka kyerɛɛ No sɛ, wɔbisaa No asɛm, berɛ

a wɔhunuu No no. Ɔhoteni Yohane 5, Ɔkaa sɛ, “Nokorɛ, nokorɛ,
mereka makyerɛ mo sɛ, Ɔba no rentumi nyɛ hwee wɔ Ɔno ara
ne mu, mmom deɛ Ɔhunu Agya no sɛ ɔreyɛ.” Ɛhɔ na Ne nokorɛ
nnyinasoɔ wɔ. Ɛno daso ara yɛ nokware nnyinasoɔ.
347 Saa da no na megyina Finland, na saa abarimaa kumaa no
da hɔ, na me nanteeɛ, ɔno na ɔda hɔ no, wawu, bɛyɛ dɔnhwere
fa. Mo kenkanee wɔ nwoma no mu. Mefirii aseɛ danee me ho,
Biribi de wɔn nsa too so. Medanee me ho, susuu sɛ, “Ɛdeɛn ne
no?” Mehwɛɛ bio. Mesusuu sɛ, “Twɛn simma kakra.”
348 Mehwɛɛ Twerɛ Kronkron no krataa no mu wɔ akyire ha.
“Na ɛbɛba sɛ, abarimaa kumaa bi a wadi bɛyɛ mfirinhyia nkron,
wɔde kaar bɛkum no. Ahabammono teaa bi bɛwɔ hɔ, aboɔ
bɛdeda so wɔ hɔ. Kaar no bɛda kwan nu mu abea mu, asɛe.
Ɔbɛhyɛ ataadeɛ tenten ketewa, te sɛ, soro ha; watwa ne tiri nwi
saa. N’ani ketewa no bɛdane akyire. Nkasɛɛ a ɛwɔ ne nipadua
mu no bɛbubu.”

Mehwɛɛe. Mesusuu sɛ, “O Nyankopɔn!”
349 Mekaa sɛ, “Monyɛ komm, mo nyinaa.” Kuro no mu panin no
a ɔwɔ hɔ no. Mekaa sɛ, “Sɛ saa abarimaa no nngyina ne nan so
simma mmienu firi seesei a, meyɛ odiyifoɔ torofoɔ; montena ase,
mo mpamo me mfiri Finland.” Nokorɛni. “Mmom sɛ ɔyɛ a, mode
mo nkwa ma Kristo.” Ɛyɛ nokorɛ. Wɔgyinaa komm.
350 Mekaa sɛ, “Ɔsoro Agya, wɔ ɛpo no agya nohoa, mfirinhyia
mmienu a abɛsene korɔ ni,Wokaa sɛ saa abarimaa kumaa yi bɛda
ha.”
351 Na Onuabarima Moore ɛne Onuabarima Lindsay wɔ hɔ, a
wɔrehwɛ ɛno. Na, baabiara, wɔtwerɛɛ no wɔ Twerɛ Kronkron
no mu. Na Twerɛ Kronkron mpem na ɛwɔ asase no so nyinaa
watwerɛ wɔ mu. Na ɛyɛ deɛn? Nokware nnyinasoɔ. Na Agya no
akyerɛ deɛ ɛbɛsie. Na ehu biara nni hɔ, koraa, sɛ ɔgyina hɔ.
Nokware nnyinasoɔ, nokorɛ, ɔbɛsɔre.
352 Ɛwɔ Finland pɛɛ, baabi a nnipa mpem ahodoɔ mpem baa
anadwo no, na mpo ɛsɛ sɛ yɛma binom pue namekasa kyerɛ wɔn,
ma wɔn pue na yɛde foforɔ ba mu. Ɔno na ɔgyina hɔ no, ɔde ne
nyinaa.Na nnipa no dɔme, ɛnawɔhunuu ayaresa ahodoɔ a akɔso,
nanso na abarimaa bi da hɔ, a na wawu. Na ɛdeɛn ne nokware
nnyinasoɔ? Anisoadehunu no. “Meyɛ deɛ Agya no ka sɛ yɛ. Deɛ
ɔgye Me die no, nnwuma a Meyɛ no ɔno nso bɛyɛ.” Wo nokware
nnyinasoɔ na ɛwɔ hɔ no.
353 Mekaa sɛ, “Owuo, worentumi nsɔ ne mu bio. Onyankopɔn
akasa. Sane bra. Gyae ne mu.” Na abarimaa kumaa no sɔree,
hwɛɛ ne ho hyiae te saa. Nnipa no hwehwee ase, biribiara. Ɛno na
ɛwɔ hɔ no, watwerɛ no wɔ hɔ pɛɛ, na kuro no mu panin atwerɛ,
anaasɛ, ɛnam badwam adanseɛ so. Ɛyɛ nokorɛ.
354 Ɛyɛ deɛn? Nokware nnyinasoɔ, Yesu Kristo te sɛ deɛ ɔteɛ
ɛnnora, ɛnnɛ, ɛne daapem. Sɛ ɛno nyɛ Onyankopɔn korɔ no ara a

ɔgyinaa ɔbaa no a ɔfiri Nain no, ɛfiri ne babarima no sie ho no a.
Sɛ obiara wu saa nna no mu a, wɔde wɔn to damena mu ntɛmpa
ara. Wɔmmawɔn nna hɔ nkyɛ. Wɔde wɔn to damena no mu. Yesu
Kristo korɔ no ara wɔ hɔ, ɛnnora, ɛnnɛ, ɛne daapem. Aane.
355 Monhwɛ fam hɔ wɔMexico, ɛne saa abɔfra kumaa no. Momu
bi namowɔ ha,mote ha. Na saa abɔfra no, dɔkota no twerɛɛ asɛm
bi, wɔatwerɛ no wɔ Christian Business Men mu. “Saa abɔfra no
wui saa anɔpa no nnɔn nkron, na yei yɛ nnɔn du saa anadwo no.”
356 Saa ɔbaa kumaa no wɔrenkyekyere ne werɛ. Billy gyina hɔ,
mebabarima no, rebɔ mmɔden sɛ ɔde no bɛsane n’akyi. Na ɔwɔ,
ɛyɛ, mesusu sɛ na wɔwɔ wɔn a wɔkyerɛ kwan ɔha mmienu na
wɔgyina hɔ, ɛna ɔreforo wɔn. Anadwo a ansana no, saa ɔbarima
nifirani no ani bueeɛ, na ɔnim. Na ɔyɛ Katolik.
357 Berɛ a, awieɛ no, mekaa sɛ, “Kɔ, Onuabarima Moore, na bɔ
mpaeɛ ma no. Ɛfiri sɛ, saa abɔfra no…”
358 Na osuo retɔ, ɛrehwie gu. Na wɔagyina hɔ ɛfiri saa anɔpa
tutuutu no, wɔ saa anantwie mpaboa kɛseɛ no mu. Na mekaa
sɛ…Momfa me nkɔ fam wɔ ahoma so, akyire, na menkɔ beaeɛ
hɔ. Mma anadwo mmiɛnsa.
359 Megyinaa hɔ. Mekaa sɛ, “Sɛdeɛ na mereka no…” mereka
asɛm no. Na mehwɛɛe, mehunuu abɔfra kumaa bi wɔ m’anim
ha, abɔfra Mexiconi ketewa bi, ɔnni se biara, ɔte hɔ resere me,
wɔ m’anim ha pɛɛ.
360 Mekaa sɛ, “Twɛn simma kakra, Onuabarima Moore. Fa no
bra ha.” Oh, nokware nnyinasoɔ!
361 Wɔn awɔkyerɛ kwan no pamoowɔn kɔɔ akyire. Ɔno na ɔreba
no. Ɔhwee fam na ɔkaa sɛ, “Agya, Agya.”

Mekaa sɛ, “Sɔre gyina.”
362 Na Onuabarima Espinoza kaa sɛ, “Sɔre gyina hɔ,” na ɔka
kyerɛɛ no wɔ Spanish mu. Ɔgyinaa soro hɔ.

Mekaa sɛ, “Ɔsoro Agya, megyina ha wɔ saa osuo yi mu.”
363 Ɔbaa ketewa, hoɔfɛfoɔ no bɛyɛ mfirinhyia aduonu-mmiɛnsa,
biribi te saa, ne tiri nwi sensɛne fam. N’anim ketewa no rehwɛ
soro te sɛɛ, wohwɛ n’ani a, ɔrehwehwɛ biribi. Na wahunu saa
ɔbarima no a na n’ani afira koraa bɛyɛ mfirinhyia aduannan,
n’ani buee wɔ apa no so. Na ɔnim sɛ Onyankopɔn bɛtumi abue
n’ani a afira a, Ɔbɛtumi asa n’abɔfra no yadeɛ. Ɔno na ɔda hɔ
no, biribi bawee kakra a ɔda kuntu ase te saa, na ɔrenonom afɔ.
Na ɔgyina hɔ anɔpa mu nyinaa, ɛna saa awia no, nso. Ɛhɔ, na
ɛbɛyɛ nnɔn dubaako, saa anadwo no nnɔn du, biribi te saa, na
ɔkura saa abɔfra no. Wohunuu asɛm no wɔ Christian Business
Men mu. Ɛhɔ, na ɔkura saa abɔfra no mu te saa.
364 Mekaa sɛ, “Ɔsoro Agya, mennim deɛ yei kyerɛ. Meyɛ W’akoa
kɛkɛ. Nanso me hunuu saa abɔfra no sɛ ɔgyina nohoa. Na ɔte
nkwa mu. Mede me nsa gu ne so, ɛwɔ Awurade Yesu Din mu.”

Ɔkaa sɛ, “Hwah!” na ɔfirii aseɛ sui.
365 Maame no sɔɔ abɔfra no mu na ɔfirii aseɛ teateaam. Na
nkurɔfoɔ no firii aseɛ teateaam wɔ hɔ, na mmaa retɔ fam ɛne
nnoɔma. Mekaa sɛ, “Monnka biribiara mfa ho. Fa abɔfra no tu
mmirika, ɔne saa maame no, na kɔ saa dɔkota no hɔ, na ma no
ntwerɛ asɛm, sɛ, ‘Saa abɔfra no wui. Mpafe yadeɛ na ɛkumm no,
anɔpa no ansana no, na, anaasɛ saa anɔpa no nnɔnkron.’”
366 Na yɛnyaa dɔkota no asɛm no a ɔtwerɛɛeɛ no, “Wɔkaa sɛ
abɔfra no ‘awu,’” wɔ dɔkota no ɔfese saa anɔpa no, ɛna maame
no faa no da mu nyinaa.
367 Na ɛyɛ deɛn? Nokware nnyinasoɔ. Na ɛyɛ deɛn? Ɔbaa
no gyediiɛ, sɛ Onyankopɔn tumi bue ani a afira a, (ɛdeɛn?)
Onyankopɔn bɛtumi anyane owufoɔ, ɛfiri sɛ Ɔte sɛ deɛ ɔteɛ
ɛnnora, ɛnnɛ, ɛne daapem.
368 Namenni ahotosoɔ. Na mennim kɔsi sɛ mehunuuɛ. Na berɛ a
mehunuu abɔfra no, na ɛyɛ nokware nnyinasoɔ, nokorɛ paa. Ɛno
na ɛwɔ hɔ no. Ɛsɛ sɛ owuo gyae deɛ wasɔ ne mu no.
369 Ɛha na Onyankopɔn Ba no kɔɔeɛ. Saa owuo wowa no firii
aseɛ yɛɛ gyee wɔ Ne ho hyiaae. “Ah, ɛbɛyɛ dɛn na Ɔbɛtumi ayɛ
odiyifoɔ? Ɛbɛyɛ dɛn naƆbɛtumi agyina hɔ nawamawɔate ntasuo
aguN’anim? Ɛbɛyɛ dɛn naƆbɛtumi agyina hɔ, amawɔn asereNo,
na ɔnyɛ biribi amfa ho? Ɛno nyɛ Emmanuel. Ɛno yɛ onipa biara
kɛkɛ. Monhwɛ deɛ waboro nsa a n’ano bae anonsuo maee firi saa
asraafoɔ a waboro nsa no mu. Hwɛ N’anim a mogya repram no.”
370 Ɔno bonsam kaa sɛ, “Mɛnya No. Mɛnya No.” Ɔno na ɔreba
no, te sɛ wowa, owuo nwowɔeɛ, ɔreyɛ gyee hyia Ne no. Nanso,
onuabarima, berɛ a saa wowa no maa ne nwowɔeɛ no too sekyɛ
wɔ saa Emmanuel no mu no, berɛ a ɔfirii mu no, ɔhweree ne
nwowɔeɛ no, mpo owuo no ara.
371 Ɛnyɛ nwanwa sɛ Paulo, akyire yi no, ɔtumi hwɛɛ n’anim,
kaa sɛ, “O owuo, wo nwowɔeɛ wɔ hen? Damena, wo nkonimdie
wɔ hen? Aseda nka Onyankopɔn, Deɛ ɔma yɛn nkonimdie no!”
Kristo wuo no na ɛyɛ nokware nnyinasoɔ dema onipa biara a na
ɔsuro no.
372 M’akoma ka sɛ “amen” ma Asɛm biara wɔ Ne Nwoma mu.
Merewie, nokorɛ paa seesei. Ɛsɛ sɛ me twa yei so. Mohu?
373 Ɛno nti na menim sɛ Honhom Kronkron no ne
m’akyerɛkyerɛdaberɛ a ɔdi me kan no. Ɔno ne Ɔbaako no a
ɔma mehunu sɛ saa Asɛm yi yɛ nokorɛ. Ɔno ne me Nokware
nnyinasoɔ, Ɔno ne me Owiapueɛ, Ɔno ne me Nkwa, Ɔno ne me
Sekyɛ. Berɛ a ɔhaw wɔ hɔ no, Ɔno ne m’Atifi Nsoromma. Berɛ
a mayera no, Honhom Kronkron no ne m’Akyerɛkyerɛdaberɛ a
ɔdi mekan kɔ baabi.
374 Asɔrefekuo ahodoɔ no te sɛ nsoromma foforɔ, wɔdanedane
wɔn ho wɔne wiase. Nsoromma foforɔ no danedane sɛdeɛ ewiase
danedane no,mmomɛnyɛ atifi nsoroma no. Ewiase bɛtumi adane

baabi a wɔpɛ, mmom ɛtena hɔ. Oh, onuabarima, atifi Nsoroma
no ato sekyɛ. Afoforɔ no dane baabiara, wobɛtumi ahunuwɔnwɔ
ha ɛne ɛhɔ, ɛne baabiara a aka. Saa kwan no ara so na asɔrefekuo
asafo ahodoɔ no teɛ.
375 Mmom Kristo ne Nokware nnyinasoɔ no, Ɔno ne Ɔbaako
a wobɛtumi de ahotosoɔ ahyɛ ne mu. Berɛ a asɔrefekuo no
nyinaa ama wo akyeakyea no, wo deɛ hwɛ Atifi Nsoroma no,
ɔno Honhom Kronkron ne w’Akyerɛkyerɛdaberɛ, Ɔdi nokorɛ ma
N’Asɛm.
376 Berɛ a wɔka kyerɛɛ me sɛ saa nnoɔma no rentumi nsi
wɔ nnɛɛmafoɔ da te sei mu no, me nim…Sɛ—sɛ ɛhɔ—sɛ
Onyankopɔn biara nni hɔ, ɛnneɛmontena ase,monnidi, monnom,
na monya anigyeɛ; sɛ Onyankopɔn wɔ hɔ a, momma yɛnsom No.
Na matena ase ahunu da a Wayɛ biribiara, mpo sɛ ɔmaa awufoɔ
so, berɛ a na Ɔwɔ asase so ha. Na yɛnim sɛ ɛnam asɛm awɔatwerɛ
no so, sɛ ɛyɛ nokorɛ no. Aane, owura.
377 Ɔno nemeNokware nnyinasoɔ. Seesei maNo yɛ woNokware
nnyinasoɔ. Fa ɔno…Wɔ me haw berɛ mu no, Ɔno ne Nokware
nnyinasoɔ berɛ biara. Afei monhwɛ, ɛnam Onyankopɔn adom
so…
378 Afei ɛbɛyɛ sɛ mɛwie, ɛreyɛ aka akyire. Ɛyɛ, monhwɛ ha, me
dwenee sɛ ɛyɛ nnɔn dubaako, na ɛyɛ dummienu-ne fa.
379 Me nnamfonom, da mu nyinaa, anadwo mu nyinaa, afe mu
nyinaa, wɔ Oniawieɛ mu nyinaa, merentumi nkasa mfa Ho da.
Ɛmmɔ mmɔden sɛ wobɛsusu Ho. Worentumi. Kwan biara nni hɔ
sɛ wobɛsusuHo.Woka sɛ, “Onuabarima Branham, sɛ—sɛwo…”
380 Mennim.Megyedi ara.Me gyae sɛmerebɔmmɔden, ayɛ biribi
afa Ho. Megye No di ara, ne nyinaa ne no. Wohu? “Ɛnyɛ deɛ ɔtu
mmirika, anaasɛ deɛ ɔpɛ; ɛyɛ Onyankopɔn a ɔyi ahummɔborɔ
kyerɛ.” Wahu? Ɛnyɛ nnwuma so. Ɛyɛ adom so. Wahu? Megye No
di kɛkɛ. Onyankopɔn, ɛsɛ sɛ Ɔyɛ deɛ aka no nyinaa. Wo deɛ gye
No di ara, yɛ adwuma wɔ Ho.
381 Saa nnwom yi a agye din no, metee sɛ wɔrebɔ anaasɛ wɔtoo
no wɔ ha anaasɛ baabi:

Oh, Onyankopɔn dɔ, sɛnea ɔyɛ ɔdefoɔ na ɛho
teɛ!

Sɛnea ɛnni nsusuiɛ na ɛho yɛ den!
Ɛbɛtena ama daa,
Ahotefoɔ ɛne Abɔfoɔ nnwom.

382 Sɛ onipa a ɔwɔ nkotabuo mu, bɔ mmɔden sɛ ɔbubu mu,
anaasɛ ɔbɔ mmɔden nam ne nwomasua so kyerɛ a, ɔbɛbɔ wo
dam. Worentumi nyɛ. Mmɔ mmɔden sɛ wobɛyɛ. Mmɔ mmɔden
sɛ wode adwene bɛhunu Mu. Onyankopɔn boro nhwehwɛmu
so. Wonhwehwɛ Onyankopɔn mu. Wo deɛ gye Onyankopɔn di
ara. Ɛno ne asu-…Ɛno ne asumasɛm no. Monhwehwɛ Ne mu.
Mongye No nni ara. Merentumi nka nkyerɛ mo deɛ Ɛkyerɛ.

Merentumi nka nkyerɛ mo sɛnea monyɛ no. Me nim sɛ megye
No di kɛkɛ. Ne nyinaa ne no.
383 Ɛte sɛ wode biribi hyɛɛ abɔfra kumaa bi bɔ no, ɔgyedi. Ɛsɛ
sɛ wodi w’asɛm so. Woyɛ Onyankopɔn ba. Ɔdi N’Asɛm so. Gyedi
ara sima. Ɛnwoso wo ho. Tena hɔ pɛɛ. Onyankopɔn yɛɛ bi dakoro
bi, Ɛsɛ sɛ ɔyɛ bio. SɛWanyɛ a, Ɔbɛka akyerɛ wo deɛ nti Ɔrentumi
nyɛ. Na ɛyɛ nokorɛ. Afei, mo ne No ntena pɛɛ.
384 Monim, saa nyiyimu baako hɔ no…Megyedi sɛ yɛn
nuabarima a ɔsombo wɔ hɔ, wɔbɔɔ no asu adano anadwo, ɔto saa
nnwom no, “Oh, Onyankopɔn dɔ.”Wɔka kyerɛ me sɛ saa nyiyimu
no, ne fa bi, wɔ twerɛɛ no wɔ abɔdamfoɔ nteteɛbea fasuo ho. Berɛ
a ɛkaa sɛ:

Sɛ yɛde adubire po mma,
Anaasɛ ɛwiem ayɛ krataa;
Na dua biara a ɛwɔ asase so no yɛ takra,
Na onipa biara nam adwuma so yɛ ɔtwerɛfoɔ;
Sɛ wɔntwerɛ Onyankopɔn dɔ wɔ soro
Wɔbɛwe po no wesee;
Anaasɛ mmobɔeɛ no ntumi nkora ne nyinaa,
Ɛwɔ mu sɛ wɔbɛtwe mu afiri wiem akɔpem
wiem.

385 Monwene ho. Berɛ a, ɛbɛyɛ asase mu abupɛn nnan-mu
mmiɛnsa yɛ nsuo. Na monhwɛ haidrogen ne oksigen a ɛwɔ
mframa mu, ewiem fɔkyee ɛna nnoɔma. Hwɛ? Sɛ tutuo biara
na ɛyɛ ink. Na monwene ho ɛserɛ ɔpepepem, ne ɔpepepepem ne
ɔpepepepem, a ɛbɛyɛ ntakra. Na monwene ho nnipa ɔpepepem
a watena asase soɔ, na wɔn mu biara nam n’adwuma so yɛ
ɔtwerɛfoɔ. Na wɔde saa twerɛdua ahodoɔ no rebɔ po no mu, na
wɔrebɔ mmɔden ahwehwɛ Onyankopɔn dɔ mu, wɔbɛma po no
awo wesee; anaasɛ mmobɔeɛ no bɛtumi akora ne nyinaa, ɛwɔ mu
sɛ wɔtwe mu firi Oniawieeɛ kɔpem Oniawieeɛ.
386 Monhwehwɛ Ne mu, morentumi. Mohwere moadwene,
morebɔ mmɔden ahwehwɛ Ne mu. Monye nni ara. Yɛ No wo
Nokware nnyinasoɔ, tena hɔ, asomdwoeɛ dɛɛdɛ no ɛne suahunu
a wo werɛ remfiri da. To sekyɛ Ɛno mu, na wo sekyɛ no bɛkura
mu wɔ twamtam no mu.

Momma yɛnsi yɛn tiri ase.
“Sɛnea Woyɛ kɛseɛ fa! Sɛnea Woyɛ kɛseɛ fa!”

387 Dodoɔ sɛn na mo wɔ ha, mo asi motiri ase anɔpa yi…
Ɛrebɛne Afe Foforɔ no seesei. Na moayɛ nyamesomfoɔ paa,
na ɛno yɛ papa. M’ani sɔ, momu biara. Mewɔ ahotosoɔ sɛ
Onyankopɔn yɛ. Nanso wonyaa saa nokware nnyinasoɔ suahunu
no paa?
388 Saa Biribi a na asɛ wonnye nni no, na wonsusu ho, nanso
Biribi kasa akyire yi kyerɛɛ wo, na afei wahunu w’abrabɔ sɛ
asesa afiri saa berɛ no. Hwɛ, Nyankopɔn Asɛm biara, bɔhyɛ

biara, wode “amen” na agye ato mu, afei na wokura nokware
nnyinasoɔ no mu. Ɛfiri sɛ, monkae, Ɔkaa sɛ, “Ɔsoro ne asase
bɛtwam, nanso M’Asɛm renni hwammɔ.”
389 Wommaa saa beaɛ hɔ mpo, baabi a wobɛtumi aka sɛ “amen”
amma Asɛm biara, sɛ na Ɛtia wo gyidie a, na Ɛtia w’asɔrefekuo,
nanso wopɛ sɛ woba saa beaɛ hɔ, te sɛ Mose, te sɛ wɔn a aka
no? Wɔantumi anyɛ saa kɔsi sɛ wɔnyaa saa nokware nnyinasoɔ
no. Na wopɛ no wɔ w’abrabɔ mu anɔpa yi, wobɛyɛ ade korɔ no
ara bi berɛ a wo ama wonsa so akyerɛ Onyankopɔn? Onyankopɔn
nhyira mo. Ne nyinaa yɛ, owura. Dan no mu nyinaa.
390 Ɔdomfoɔ Agya, menim sɛ berɛ bi ɛsɛ sɛ yɛtete mu. Ɛsɛ sɛ berɛ
bi bɛba a yɛrebɛfiri saa wiase yi mu. Yɛnnim deɛ saa berɛ korɔ
no yɛ, na nsonsonoeɛ kɛseɛ biara nni mu. Sɛ yɛn berɛ sa a, ɛnneɛ
na yɛpɛ sɛ yɛba. Yɛn botaeɛ a yɛde te ha ne sɛ yɛbɛsom Woɔ.
391 Na ɛfiri kwan a ɛkɔ adesɛeɛ mu no, dakoro bi, sɛdeɛ na Paulo
wɔ kwan a ɛkɔ Damasko no, sɛ ɔbɛsɛe Asafo no, Hann bi firaa
n’ani. Na, O Nyankopɔn, saa Hann no dii n’akyi, ɛfiri sɛ na Ɛyɛ
Kristo. Na ɔtoo sekyɛ wɔ hɔ wɔ nokware nnyinasoɔ no mu, sɛ,
mpo owuo no ara mu no, na ɔtumi sere wɔ n’anim, na ɔka sɛ,
“Aseda nka Onyankopɔn a Ɔma yɛn nkonimdie wɔ Yesu Kristo
mu.”
392 Wobɛyɛ nokware nnyinasoɔ pintinn dema saa ɔsomafoɔ no.
Na ɔno ne…Wone Amen dema no, wɔ kasamu biara mu. Wona
woyɛ n’abrabɔ Nsoromma no, ɔkwankyerɛfoɔ dua no. Wone
akyerɛkyerɛdaberɛ a wodii n’anim faa ahum no mu. Na woyɛ
adiyie. Na woyɛ anisoadehunu no. Na woyɛ n’anidasoɔ, ne
nkwagyeɛ. Mpo wɔ owuo dɔn mu no, berɛ a na ɔnim sɛ ɔrekɔ
mu no, na Wo daso ara yɛ ne nokware nnyinasoɔ.
393 Na woyɛ Daniel nokware nnyinasoɔ. Na woyɛ adiyifoɔ no
nyinaa nokware nnyinasoɔ no. Wɔ asɔrefekuo mu nsonsonoeɛ,
ɛne wɔn nna mu ɔhaw, ɛne Farisifoɔ ɛne Sadukifoɔ no, na nnipa
bi daso ara wɔ hɔ a wɔfaa Woɔ sɛ wɔn nokware nnyinasoɔ.
394 Na ɛnnɛ, Awurade, mmarima nemmaa awɔwɔ ahummɔborɔ,
wɔde ɔdɔ, ɛne—ɛne akoma a ɛrekyi mogya, Awurade, dema
suahunu kann wɔde hunu Onyankopɔn, na wɔnya a—a—
awerɛhyɛmu firi nokware nnyinasoɔ mu. Ebia na nnipa no
nyinaa nim, ansa, Awurade, na ɛsɛ sɛ wɔkɔka asafo no
ho. Na yɛhunu sɛ, sɛdeɛ mabɔ mmɔden, nokorɛ mu no, sɛ
menyɛ sononko; Wonim m’akoma; nanso meka kyerɛ wɔn sɛ,
“Worentumi nkɔka Asafo no ho. Wokɔka ekuo ho, Mɛtɔdis, ɛne
Baptis, ɛne Katolik, ɛne Pentekoste ekuo ahodoɔ no. Mmom
wɔwowo to Asafo nomu, Kristo honhomNipadua no, na wabɛyɛ
Ne Nipadua akwaa bi, wode Honhom no akyɛdeɛ ahodoɔ no, sɛ
wobɛma Ne Nipadua kɛseɛ no atu anammɔn wɔ nneyɛɛ ɛne tumi
mu.”
395 Onyankopɔn, ɛno ne deɛ saa nsa yinom kyerɛ anɔpa yi, berɛ
a wɔmaa so kɔɔ soro no. “Fa me gyina, O Awurade. Fa me, nwono

me, yɛ me. Yɛ megyinaberɛ wɔ abrabɔ mu sɛ nokware nnyinasoɔ,
wakyekyere abɔ Kristo mu, na mennwene hwee ho gyesɛ saa
nokware nnyinasoɔ no ho.” Yɛ ma yɛn, Awurade. Hyira wɔn. Sa
ayarefoɔ yadeɛ ɛne wɔn a wɔwɔ amaneɛ mu. Gye wɔn a wayera
nkwa.
396 Afei, Awurade, yɛnim sɛ ɛyɛ amanneɛ sɛ wɔrefrɛ nnipa aba
afɔrebukyia no anim, nanso ɛno abɛyɛ amammerɛ ama yɛn. Na
anɔpa yi, wama afɔrebukyia no ayɛ mma, na ɔno—ɔno mmɔfra
nkumaa no ɛne—ɛne wɔn nyinaa, nanso, Awurade, sɛdeɛ ɛteɛ
biara Wo kasa kyerɛɛ wɔn. Wɔmaa wɔn nsa so. Wɔyɛɛ—wɔsiiɛ,
sɛdeɛ na ɛteɛ, gyinaeɛ bi. Wɔpɛ sɛ. Wɔn—wɔn—wɔpɛ biribi kann.
Na merebɔ me mpaeɛ wɔ wɔn ananmu. Yɛ ma yɛn mu biara,
Awurade. Ka yɛn ho seesei, fa yɛn bɔne kyɛ yɛn, sa yɛn yadeɛ,
na ma yɛn ɔgyeɛ a yɛhia.
397 Na, Awurade, wɔ nnoɔma nyinaa so no, mma yɛn werɛ mfiri
da, ɛnnɛ, sɛ wakyekyere yɛn afam nokware nnyinasoɔ bi ho,
yɛn Atifi Nsoroma no, akɔ Kalvari, akɔma Kristo. Na Honhom
Kronkron no refa Nyankopɔn Asɛm na wama Wɔn ada adi kann
ama yɛn, ɔnam ayarefoɔ ayaresa so, ɔrekyerɛ yɛn anisoadehunu,
ɔrenyane owufoɔ, na ɔreyɛ deɛ Ɔhyɛɛ bɔ sɛ ɔbɛyɛ pɛpɛɛpɛ.
398 Na ma saa asafo yi, ɛne saa nnipa yinom, anaasɛ Kristo
Nipadua no ne fa bi a wɔahyia mu ha anɔpa yi, wɔntena ase te sɛ
Yesu kaa sɛ wɔntena ase. “Mone asase no so nkyene.” Na ma wɔn
mɛyɛ nkyene ara kɔsi sɛ sukɔm bɛde wɔn mpɔtamufoɔ. Nkyene
de sukɔm ba. Na nkyene tumi kora nko ara berɛ a adi ahyiamu.
Namebɔmpaeɛ, Onyankopɔn, sɛWobɛyɛ yei ama nnipa no, sɛdeɛ
wɔbɛyɛ akra-twefoɔ, nso.
399 Hyira yɛn hwɛfoɔ, Onuabarima Neville, saa akoa
ahobraseɛni yi, Awurade. Ɔgyina ne dwumadie mu, wɔ ɔbuo
kwan so, sɛ Kristo Nipadua no akwaa, ɔrebɔ mmɔden paa sɛ
ɔbɛdi biribiara a Waka akyerɛ no sɛ ɔnyɛ akyi.
400 Hyira wɔn a wɔhwɛ asafo no agyapadeɛ so no, saa mmarima
no a wɔne me gyinaaeɛ adom mu wɔ saa berɛ kɛseɛ, tumm
nwanwasoɔ a me faa mu no.
401 Wɔne Asafo no a wɔne me bɔɔ mpaeɛ na wɔgyinaa me nkyɛn
wɔ amaneɛ mmerɛ mu. Awurade, medɔ wɔn. Na mebɔ me mpaeɛ,
sɛ wɔbɛhwɛ Wo, Awurade. Ma wɔn nhwɛ mfiri saa akoa dɔteɛ
a ɔwuo yi mu. Ma wɔnhwɛ Ɔno a Ɔyɛ Otumfoɔ no, Deɛ ɔyɛ…
Na yɛnim, Awurade, sɛ yɛwɔ awieeɛ. Ɛmfa ho ne deɛ yɛyɛ,
yɛdaso ara yɛ nnipa a yɛwuo. Mmom, ɛnyɛ ɔsomafoɔ no, mmom
Nkransɛm no. Yɛ ma yɛn, Awurade. Ɛhɔ ne baabi a yɛde kyerɛ,
Yesu Kristo Onyankopɔn Ba no. Yɛ ma yɛn sɛ Ɔbɛyɛ kann ama
obiara wɔ ha ɛnnɛ, mpo de ama mmɔfra nkumaa no, sɛ Ɔbɛyɛ
asɔrefoɔ no nyinaa nokware nnyinasoɔ. Yɛbisa wɔ Yesu Din mu.
Amen.

Medɔ No, Medɔ No
Ɛfiri sɛ Ɔno na ɔdiikan dɔɔ me

Ɛna ɔtɔɔ me nkwagyeɛ
Wɔ Kalvari dua no so.

402 Afei, berɛ a yɛreto dwom no bio no, kyea obi a ɔwɔ w’anim,
ɔwɔ w’akyi, ɔwɔ wo nkyɛn mu, obiara nkyea nsamu seesei.
Montena ase komm. Mo ndane mo ho na monkyea, sɛ mobɛtumi
a. Mohu?

Me…(…?…)
…ɔtɔɔ me…?…

Wɔka sɛ, “Awurade adidie, Ɛdwoada anadwo, wɔ anadwo
dasuo mu.”
403 Momma yɛmma yɛn nsa so seesei na yɛnto dwom mma No.
Dodoɔ sɛn, dodoɔ sɛn na mowɔ atenka, mo, Ɔno ne mo Nokware
nnyinasoɔ? AsɛmNo, Ɔno neAsɛm no.Mogye saa di anaa? Ɔno ne
Asɛm no. Na Honhom Kronkron no akanyan saa Asɛm no, ama
saa Hann no atena mo mu, a ɛyɛ Asɛm no, Asɛm no ho adanseɛ.
Fa Asɛm no hyɛ w’akoma mu. Ma Honhom Kronkron no mmra
mu, na ɔnhwɛ Asɛm no sɛ ɛrekɔ. Gyedi. Nya ahobraseɛ. Ɛnnya
ɔpɛ sɛ wobɛyɛ obi kɛseɛ. Yɛ sɛ wonyɛ obiara, na Onyankopɔn
bɛtumi ama wo ayɛ obi. Mohu? Ne nyinaa yɛ. Yɛ saa seesei.
404 Obiara dɔ No anaa? Monka sɛ, “Amen.” [Asɔrefoɔ no ka sɛ,
“Amen.”—Ɔs.] Monim deɛ asɛmfua amen no kyerɛ? “Ɛnyɛ hɔ.”
Amen. Ɛyɛ nokorɛ.
405 Momma yɛnka sɛ, “Halleluya!” [Asɔrefoɔ no ka sɛ,
“Halleluya!”—Ɔs.] Monim deɛ ɛno kyerɛ? “Monyi yɛn
Nyankopɔn ayɛ.”
406 Berɛ a na mewɔ Germany a ɛnkyɛree koraa no, Mesɔre
gyinaa, bɛyɛ, nnipa mpem aduasa anaasɛ aduannan wɔ hɔ saa
da no, ɛna mekaa sɛ, “Ɛyɛ biribi a ɛyɛ nwanwa sɛ mo German
nkurɔfoɔ no ntumi nte aseɛ.” Mekaa sɛ, “Mewɔ kwan so reba
ha ɛnnɛ no, ɔkraman pɔɔ me wɔ Brɔfo kasa mu. Ɛyɛ nokorɛ.”
Mekaa sɛ, “Na ɔnni ɔhaw biara koraa. Na anomaa bi si hɔ, na
ɔtoo dwommaa me wɔ Brɔfo mu. Me baa abɔntene so, na maame
bi wɔ abɔfra kumaa bi wɔ ne nsa so, berɛ a me baa akyire hɔ no,
na,” Mekaa sɛ, “saa abɔfra no na ɔresu wɔ Brɔfo mu. Ɛdeɛn na
ɛreha mo nkurɔfoɔ no?” Ɛyɛ nokorɛ. Oh, sɛ wo hwɛ wo ho hyia a,
Ɔwɔ baabiara, ɔnyɛ Ɔno? Nokorɛ, Ɔyɛ.
407 Afei momma yɛmma yɛn nsa so na yɛnkata yɛn ani, na yɛnto
dwom, berɛ a yɛrefrɛ ɔhwɛfoɔ no sɛ ɔmmra mmɛpɔn yɛn.

Momma yɛnsɔre, kane. Obiara nsɔre nyina ɔno ara ne nan so,
obiara.
408 Modɔ No anaa? Bio seesei monka sɛ, “Amen.” [Asɔrefoɔ no ka
sɛ, “Amen.”—Ɔs.]
409 Na monim, asɛmfua halleluya yɛ adekorɔ wɔ kasa biara mu.
Kɔ wɔ Abibirem kwaeɛm Hottentot no mu, halleluya yɛ asɛmfua
korɔ no ara. Halleluya, ɛsɛ sɛ anka ɛyɛ Kristofoɔ nkyea. Ɛnyɛ
saa anaa?Halleluya, asɛmfua no kyerɛ sɛ “monyi yɛnNyankopɔn

ayɛ.” Na Ɔfata, ɛnyɛ Ɔno anaa? Ɔyɛ m’Agyenkwa paa. Ɔyɛ Yesu
Kristo ampa ara, Onyankopɔn Ba no, ma me. Ɔyɛ paa “ɔte sɛ deɛ
ɔteɛ ɛnnora, ɛnnɛ, ɛne daapem,” ma me. Ɔyɛ saa kwan no so ma
wo anaa?

Medɔ No, Medɔ No
Ɛfiri sɛ Ɔno na ɔdiikan dɔɔ me
Ɛna ɔtɔɔ…(Onyankopɔn nhyira wo,
Onuabarima.) 

Suayɛ Tumi Ho Nkaebɔ

Ɛho tumi nyinaa yɛ twerɛfoɔ no dea. Saa nwoma yi wobɛtumi atintim
no afidie so wɔ ɛfie afa anaa sɛ wo bɛkyekyɛ, a worennye sika, sɛ biribi
a ɛbɛma Yesu Kristo Asɛmpa no bɛtrɛ. Worentumi ntɔn saa nwoma
yi, ntintim no pii, mfa nto website so, mfa nsie wɔ afidie biara mu,
nkyerɛ aseɛ nkɔ kasa biara mu, anaa mfa nsrɛsrɛ sika wɔ berɛ a wo
nyaa akwanya krataa a ɛfiri Voice of God Recordings®.
Sɛ wopɛ ho nsɛm anaa nnoɔma bi a ɛwɔ hɔ a, me serɛ sɛ twerɛ kɔ:

VOICE OF GOD RECORDINGS

P.O. BOX 950, JEFFERSONVILLE, INDIANA 47131 U.S.A.
www.branham.org


